
Монгол Улсын Их Хурлын 2021 оны намрын ээлжит чуулганы

Эдийн засгийн байнгын хорооны 2022 оны 01 дүгээр сарын 17-ны өдөр
 /Даваа гараг/-ийн хуралдааны товч тэмдэглэл

Эдийн засгийн байнгын хорооны дарга Ж.Ганбаатар ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 19 гишүүнээс 11 гишүүн хүрэлцэн ирж, 57.9 хувийн ирцтэйгээр хуралдаан 10 цаг 37 минутад Төрийн ордны “Их эзэн Чингис хаан” танхимд эхлэв. 


Чөлөөтэй: Б.Жавхлан, М.Оюунчимэг; 


Эмнэлгийн чөлөөтэй: Д.Батлут, Ж.Бат-Эрдэнэ, Х.Булгантуяа.


Нэг.Газрын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Улсын Их Хурлын гишүүн Б.Энхбаяр нарын 5 гишүүн 2021.10.04-ний өдөр өргөн мэдүүлсэн, хэлэлцэх эсэх/

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн  байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав.

Төслийн үзэл баримтлалын талаар илтгэлийг хууль санаачлагч, Улсын Их Хурлын гишүүн Б.Энхбаяр танилцуулав.


Илтгэлтэй холбогдуулан Улсын Их Хурлын гишүүн Ц.Цэрэнпунцаг, С.Чинзориг, Х.Ганхуяг, Ч.Хүрэлбаатар, О.Цогтгэрэл, Т.Доржханд, Д.Бат-Эрдэнэ, Б.Баттөмөр, Ж.Ганбаатар нарын тавьсан асуултад хууль санаачлагч, Улсын Их Хурлын гишүүн Б.Энхбаяр хариулж, тайлбар хийв.


Улсын Их Хурлын гишүүн Т.Доржханд, Ц.Цэрэнпунцаг, Ж.Ганбаатар нар үг хэлэв.


Ж.Ганбаатар: Газрын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн үзэл баримтлалыг дэмжиж, чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
 
11
Татгалзсан:

  1

Бүгд:

           12

91.7 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Т.Доржханд Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 12 цаг 35 минутад хэлэлцэж дуусав.

Хоёр.Уул уурхайн бүтээгдэхүүний биржийн тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2022.01.05-ны өдөр өргөн мэдүүлсэн, хэлэлцэх эсэх/
 

Хэлэлцэж буй асуудалтай холбогдуулан Уул уурхай, хүнд үйлдвэрийн сайд Г.Ёндон, Уул уурхай, хүнд үйлдвэрийн яамны Хуулийн хэлтсийн дарга Б.Лхамжав, мөн хэлтсийн ахлах мэргэжилтэн Д.Жадамба, Уул уурхай, хүнд үйлдвэрийн сайдын зөвлөх, Экспортлогчдын холбооны тэргүүн, судлаач Д.Галсандорж, зөвлөх Р.Очбадрах нар оролцов. 


Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Б.Ууганцэцэг нар байлцав.

Төслийн үзэл баримтлалын талаар илтгэлийг Уул уурхай, хүнд үйлдвэрийн сайд Г.Ёндон танилцуулав.


Илтгэлтэй холбогдуулан Улсын Их Хурлын гишүүн Х.Ганхуяг, С.Чинзориг, Ц.Даваасүрэн, Б.Баттөмөр, Ч.Хүрэлбаатар, Ц.Цэрэнпунцаг, О.Цогтгэрэл, Д.Бат-Эрдэнэ, Н.Ганибал, Т.Доржханд, Ж.Ганбаатар нарын тавьсан асуултад Уул уурхай, хүнд үйлдвэрийн сайд Г.Ёндон, Уул уурхай, хүнд үйлдвэрийн сайдын зөвлөх Д.Галсандорж нар хариулж, тайлбар хийв.


Улсын Их Хурлын гишүүн Б.Баттөмөр, Т.Доржханд, Ц.Цэрэнпунцаг, Х.Болорчулуун нар үг хэлэв.


Ж.Ганбаатар: Уул уурхайн бүтээгдэхүүний биржийн тухай хуулийн төсөл болон хамт өргөн мэдүүлсэн хуулийн төслүүдийн үзэл баримтлалыг дэмжиж, чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:

10
Татгалзсан:

  2

Бүгд:

           12

83.3 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Х.Ганхуяг Улсын Их Хурлын чуулганы нэгдсэн хуралдаанд танилцуулахаар тогтов.
Байнгын хорооны хуралдаанаар 2 асуудал хэлэлцэв.

Хуралдаан 3 цаг 57 минут үргэлжилж, 19 гишүүнээс 14 гишүүн хүрэлцэн ирж, 73.7 хувийн ирцтэйгээр 14 цаг 34 минутад өндөрлөв.

Тэмдэглэлтэй танилцсан:

ЭДИЙН ЗАСГИЙН БАЙНГЫН 

ХОРООНЫ ДАРГА





Ж.ГАНБААТАР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ ХӨТЛӨХ

АЛБАНЫ ШИНЖЭЭЧ




П.МЯДАГМАА
МОНГОЛ УЛСЫН ИХ ХУРЛЫН 2021 ОНЫ НАМРЫН ЭЭЛЖИТ ЧУУЛГАНЫ
ЭДИЙН ЗАСГИЙН БАЙНГЫН ХОРООНЫ 2022 ОНЫ 01 ДҮГЭЭР САРЫН 
17-НИЙ ӨДӨР /ДАВАА ГАРАГ/-ИЙН ХУРАЛДААНЫ 
ДЭЛГЭРЭНГҮЙ ТЭМДЭГЛЭЛ

Ж.Ганбаатар: Байнгын хорооны гишүүдийн ирц бүрдсэн байна. Булгантуяа, Батлут гишүүд өвчтэй байна. Ингээд Байнгын хорооны гишүүдийн ирц бүрдсэн тул өнөөдрийн хуралдааныг эхэлж байна. 

Хэлэлцэх асуудлыг танилцуулъя. 

Нэгдүгээрт, “Тогтоолын хавсралтыг шинэчлэн батлах тухай” Улсын Их Хурлын тогтоолын төслийг хэлэлцэнэ. 

Хоёрдугаарт, Уул уурхайн бүтээгдэхүүний биржийн тухай хуулийн төсөл болон хамт өргөн мэдүүлсэн хуулийн төслүүд. 

Гуравдугаарт, Газрын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг хэлэлцэнэ. 

Хэлэлцэх асуудал дээр саналтай гишүүн байна уу? Алга байна. 

Эхний асуудлыг хэлэлцэхээс өмнө Засгийн газраас өргөсөн Монгол Улсыг хөгжүүлэх 5 жилийн үндсэн чиглэлийг шинэчлэн батлах тухай тогтоолын төсөл өргөн барьсан гэхдээ энэ тогтоолын төсөл маань дагалдаад хийсэн хяналт, шинжилгээ, аудитын дүгнэлт, зөвлөмж байх ёстой. Тэр байхгүй. Мөн хөгжлийн бодлого төлөвлөлтийн баримт бичгийн хэрэгжилтэд хийсэн хяналт, шинжилгээ, үнэлгээ, аудитын дүгнэлт зөвлөмжөөр түүнд нэмэлт, өөрчлөлт оруулах зайлшгүй шаардлагатай нотлогдсон байх гэсэн хуулийн 19.1.1-д заасан ийм бичиг баримтын бүрдэл байхгүй учраас Байнгын хороо хууль бус зүйлийг хэлэлцэх боломжгүй учраас хойшлууллаа.

Үндсэн чиглэлд Монгол Улсыг хөгжүүлэх 5 жилийн үндсэн чиглэлд өөрчлөлт оруулах тогтоолын төслийг Засгийн газраас өргөн барьсан. Үүнийг хойшлууллаа. Тэгэхдээ нөгөө дагалдах бичиг баримтууд нь бүгдээрээ хангалтгүй байна. Аудитын дүгнэлт байхгүй байна, хяналт шинжилгээ хийсэн тайлан байхгүй байна, түүнээс гадна яаран сандран ийм хурдан хугацаанд хэлэлцэх боломжгүй байна гэж үзэж байна.

Хоёрдугаар асуудалдаа оръё.

Уул уурхайн бүтээгдэхүүний биржийн тухай хуулийн төсөл болон хамт өргөн мэдүүлсэн бусад хуулийн төслүүд Монгол Улсын Засгийн газар 2021 оны 1 дүгээр сард өргөн мэдүүлсэн, хэлэлцэх эсэхийг шийднэ.
Бэлэн болоогүй бол дараагийн асуудлаа хэлэлцэж байя. Бэлэн болсон юм уу. Танай асуудлыг түр хойшлуулъя. Хүмүүсээ бүрдүүл.

Хурал 5 дахь өдөр л зарласан санагдаад байх юм.

Сайд арай ирж амжаагүй байгаа юм байна.

 Одоо гуравдугаар асуудалдаа орж байя. 

Газрын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүд хэлэлцэх эсэх асуудлыг хэлэлцэж эхэлье.

Хууль санаачлагчийн илтгэлийг Улсын Их Хурлын гишүүн Энхбаяр танилцуулна. Энхбаяр гишүүний микрофоныг өгье. Тараасан байгаа юм. Бүх гишүүдэд тараагдсан. Их Хурлын гишүүдэд бүгдэд нь тараагдсан байгаа юм. 

Б.Энхбаяр: Байнгын хорооны дарга, эрхэм гишүүд ээ, 

Улсын Их Хурлын гишүүн Энхбаяр, Булгантуяа, Бат-Амгалан, Саранчимэг, Чинбүрэн нарын Улсын Их Хуралд 2021 оны 10 дугаар сард өргөн мэдүүлсэн Газрын тухай хуульд нэмэлт, өөрчлөлт оруулах тухай хуулийн төслийг та бүхэнд товч танилцуулъя. 

Энэ хууль нь үндсэн 3 бүлэг харилцааг зохицуулж байгаа. 1 дэх бүлэг харилцаа нь нийтийн орон сууцын доорх болон орчны газрыг орон сууц өмчлөгчид нь хувь ногдуулж, хязгаартайгаар, эзэмшүүлэх харилцааг зохицуулж байгаа. Үүнийг бусад улс оронд кондаминум эрх гэж ярьдаг, өөрөөр хэлбэл хязгаартайгаар дундаа эзэмших ийм эрх байдаг. Энэ эрхийн харилцаа манай улсын Иргэний хууль тогтоомжоор 2002 онд хэдийгээр эрх нь нээгдээд зохицуулагдчихсан боловч мөн онд баталсан Газрын тухай хуульдаа энэ харилцаагаа зохицуулаагүй үлдээчихсэн нарийвчилсан хуульдаа. Тийм учраас өнөөдөр хүртэл газар ба орон сууцын бүртгэл нэг биш салангид явж байгаа. Үүний тод гэрчилгээ нь танд газрын гэрчилгээ гэж тусдаа нэг өгдөг. Үл хөдлөх хөрөнгийн гэрчилгээ гэдэг нь бол цэвэр орон сууц барилга байгууламжийн гэрчилгээ тусдаа олгогдож явдаг энэ хоёр хөрөнгийг Иргэний хууль тогтоомжоор нэг үл хөдлөх хөрөнгө юм гэж хэдийгээр хуульчилсан ч Газрын хуульдаа тусдаа бүртгэснээс болоод өнөөдрийг хүртэл 20 жил газар ба газар дээрх орон сууцын бүртгэл тусдаа хөрөнгө тусдаа, гэрчилгээ тусдаа, мэдээллийн сан тусдаа энэ асуудлыг бүртгэж байгаа байгууллага тусдаа явж ирсэн байдаг.

Нийтийн орон сууцын тухайд нийтдээ 2020 оны байдлаар улсын хэмжээнд 7444 нийтийн зориулалттай орон сууц байна. Энэ орон сууцанд 335587 орон сууц өмчлөгч байна. Одоо энэ 7444 нийтийн орон сууцын газар хэний нэр дээр яг бүртгэлтэй байна вэ гэдэг асуудал байгаа. Үүний 7518 нь сууц өмчлөгчдийн холбооны мэдээлэлд байна. Энэ сууц өмчлөгчдийн холбоо саяын 7440-ийн 640 орон сууц дээр тэр газрыг нь одоо эзэмшиж байгаа ийм асуудал байна. Нийтдээ 250.8 га газар энд байна. Орчны газар гэдэгт хууль тогтоомжоор юуг ойлгодог вэ гэхээр тухайн орон сууцын байшингийн суугчид өмчлөгчдөд зориулагдсан ногоон байгууламж, зүлэг, хүүхдийн тоглоомын талбай, сүүдрэвч, явган хүний зам, авто машины зогсоол, тэдгээртэй адилтгах байгууламж бүхий нийтийн эдэлбэрийн газрыг хэлнэ ээ гэж ингэж ойлгосон байдаг.

Энэ сууц өмчлөгчдийн холбоонд нийтийн орон сууцынх нь доорх газрыг нь ашиглуулж байгаа харилцаа 2015 онд Газрын хуульд өөрчлөлт орж явсан байдаг. Яг энэ сууц өмчлөгчдийн холбоо, орон сууцны доорх газрыг ашиглах эрхтэй хуулийн этгээд мөн үү гэдэг хууль зүйн асуудал яригдаж байгаа юм. Сууц өмчлөгчдийн холбоо нь орон сууцынх нь доорх газрыг эзэмшдэг. Ийм асуудал дэлхийн ямар ч улсад байдаггүй юм байна. Яагаад. Нэгдүгээрт, сууц өмчлөгчдийн холбоо бол хуулийн этгээдийн эрхгүй хуулийн этгээд байдаг. Иргэний хуулиар хуулийн этгээдийн эрхгүй гэдэг нь юу вэ гэхээр таны өмчилж байгаа орон сууцыг одоо тэр өмчилж байгаа хөрөнгийг төлөөлөөд бие дааж шийдвэр гаргах тийм эрх бол байхгүй. Таныг төлөөлөөд орон сууцыг чинь юм уу, газрыг чинь захиран зарцуулаад ашиглалтын ийм шийдвэр гаргах эрх байхгүй мөн хэрэг хариуцах чадвар байдаггүй.

 Зөвхөн тухайн орон сууцны ашиглалттай холбоотой харилцааг дундаа төлөөлөөд хариуцаж байдаг ийм байгууллага байдаг юм. Энэ сууц өмчлөхтэй холбоотой харилцааг ер нь цэгцлэхгүй бол их төвөгтэй байдалд бид орчихсон юм байна билээ. 2015 онд Сууц өмсөгчдийн холбооны дээд зөвлөл болон барилга нийтийн төв хамтраад энэ сууц өмчлөгчдийн холбоонуудад нэг үзлэг шалгалт хийсэн юм байна. Энэ шалгалтаар гарсан нийтлэг зөрчил дутагдал ямар байна вэ гэхээр нөгөө СӨХ-ны гүйцэтгэх удирдлага орон сууц өмчлөгчдийг төлөөлөөд, нөгөө дундаа эзэмшиж байгаа газар дээр нь дангаараа шийдвэр гаргачихдаг. Нөгөө зүлэг байгаа газарт нь өөрөө дэлгүүрээ барьчихсан хүртэл жишээ байна. Өөрөө хүнсний дэлгүүр бариад ашиглаж байгаа хүртэл асуудал байдаг юм байна. Өөрөөр хэлбэл энэ орон сууц өмчлөгчдөөс нь ямар ч тийм зөвшөөрөл авдаггүй. Энэ харилцаа ингээд даамжирснаас болоод өнөөдрийн Улаанбаатар хот бол яг үүний үр дүн гэж хэлэхэд хаашаа юм. Үр дагавар. Өөрөөр хэлбэл одоо нөгөө цемент нь шугуй болчхоод байгаа юм. Ингээд газрыг нь давхардуулж олгодог ийм асуудал бол түгээмэл болсон юм байна. 

Тийм учраас энэ орон сууц өмчлөгчид нь одоо эзэмшүүлэх гэж байгаа харилцаа бол ерөөсөө л энэ. Дэлхий нийтээр түгжсэн ерөөсөө л суурь зарчим, хөрсөнд бэхлэгдсэн зүйл хөрсөндөө үлдэх зарчим гэж ойлголт байдаг. Тэр нь юу вэ гэхээр манай Иргэний хуульд зааснаар газраас ерөөсөө салгаж үл болох газраас салгах бол зориулалтаа алдах бүх хөрөнгө бол үл хөдлөх хөрөнгө гэж үздэг. Тэгэхээр яг энэ ойлголт руу нь одоо чиглүүлье гэж байгаа. Тодотгож хэлэхэд энэ бол иргэдэд газрыг нь өмчлүүлэх гэж байгаа харилцаа бол биш. Хязгаартайгаар, дундын хэрэгцээнд нь эзэмшүүлэх гэж байгаа харилцаа. Өмчлүүлэх, эзэмшүүлэх хоёр бол туйлын ялгаатай. Өмчлүүлэх гэдэг бол шууд, одоо өөрийнх нь мэдэлд 100 хувь туйлын эрхтэйгээр захиран зарцуулах эрхийг өгнө. Эзэмшүүлэх гэдэг бол тодорхой болзол нөхцөлтэй, хязгаартай. Тэгэхээр энэ ямар хязгаарлалтууд байх вэ гэдэг энэ өөрчлөлтүүд байгаа. 
Тухайлбал дундаа нийлээд зөвхөн өөрсдөө нийлж байгаад асуудал шийднэ. Өөрийнхөө ногдох одоо тэр нэг метр байна уу, хоёр метр байна уу, арван метр квадратад би өөрөө юм барина гэдэг ойлголт бол байхгүй гэсэн үг.

Эзэмшил гэдэг бол хугацаатай байдаг. Иргэний хууль болон Газрын тухай хуулиар Монгол Улсын иргэнд газар эзэмшүүлэх ерөнхий хугацаа нь 15-60 жил нэмэх нь 40 жилээр сунгаж болно. Дээд хугацаа нь 100 жил байгаа, тэгэхээр энэ 100 жилийн одоо дээд хугацаагаар эзэмшүүлэх гэж байна гэж та бүхэн ойлгох хэрэгтэй. Энэ ямар ач холбогдолтой вэ? Өнөөдөр хийгдэж байгаа судалгаагаар Монгол Улсын иргэдэд өмчлүүлсэн газар Монгол Улсын нийт дэвсгэрийн нэг хувьд ч хүрдэггүй юм байна. Одоогоор бол 0.5 хувьдаа ч хүрээгүй байгаа. Өөрөөр хэлбэл 99 хувь нь төрийн өмч байгаа. Төрийн өмч гэдэг маань нэг талаасаа эзэнтэй, нэг талаасаа эзэнгүй болчхоод байгаа юм. Өөрөөр хэлбэл төр өмчилж байгаа болохоор нэг бодлын эзэнтэй юм шиг мөртөө нөгөө талаар үүний эзэн нь хэн ч биш тухай. Тухайн үед одоо төрийн өмчийг төрийн байгууллагыг толгойлж байгаа дарга, захирал, даамал хэн бай, шийдвэр гаргаж байгаа, тэр хүний бараг хувийн өмч болчихсон ийм асуудал байгаа юм. 

Тийм учраас тухайн үеийн Засаг дарга юм уу, газрын албаны дарга нар энэ төрийн өмчийн газрын эзэн мэт аяглаж зарж, үрж өнөөдрийн энэ эмх замбараагүй Улаанбаатар хот бий болсон. Энэ газраа яг өөрийнхөө эзэмших эрхийн бүртгэл дээр гэрчилгээтэй байлгаж байгаа нийтийн орон сууц тун цөөн байна. Тун цөөн байна. 1960, 1970, 1980, 1990 онуудад баригдсан орон сууцууд бол бүр гэрчилгээ ч байхгүй байгаа. 13 дугаар хороолол, төмөр зам сансрын 5 давхрууд, 40, 50 мянгатын 4 давхруудын газар ямар ч гэрчилгээ байдаггүй. Энэ төрийн мэдэлд байгаа. Үүний дээр иргэд болохоор хэдэн зуун саяар насаараа хөдөлмөрлөөд ипотекийн зээл аваад хөрөнгө худалдаж аваад байгаа. Түүнийгээ өөрийнхөө одоо насаараа баталгаажсан үл хөдлөх хөрөнгө гэж ойлгоод байгаа. Хэрэг дээрээ тэд ямар ч газартай холбогдоогүй газраар баталгаажаагүй. Тоосго өмчлөөд суугаад байгаа. Газар хөдөлбөл тэд юу ч үгүй үлдэнэ. Гал усанд автвал тэд юу ч үгүй үлдэнэ. Тухайн барилгын ашиглалтын хугацаа дууслаа. Дүгнэлт гарлаа. Нураавал тэд мөн юу ч үгүй үлдэнэ. Газар хөдлөлтөд тэсвэргүй, мэргэжлийн хяналтын дүгнэлт гарчихсан орон сууцуудын бас судалгааг авч үзсэн. 
Одоо манай Баянзүрх дүүрэг гэхэд 18 орон сууц, Сонгинохайрханд 12, Сүхбаатарт 7, Баянголд 7, Налайхад 6, Хан-Уулд 5. Бүх аймгуудаар байгаа. Хамгийн өндөр нь Хэнтий байгаа юм. Хэнтийд 40 орон сууц байгаа, газар хөдлөлтөд тэсвэргүй гээд дүгнэлт гарчихсан. Нураах шийдвэр гарчихсан гэсэн үг. Ер нь энэ орон сууцын газрыг дундын хэрэгцээнд нь одоо хувь ногдуулж эзэмшүүлэхтэй холбоотой. Дэлхийд 4 загвар байна. Энэ 4 загвараас Бельги, Франц, Герман, Английн загварыг нутагшуулъя гэж байгаа юм. Манайх одоо эрх зүйн бүлгийн хувьд Герман, Францын бүлд багтаж явдаг. Сая хэлсэнчлэн энэ тохиолдолд бусад этгээд одоо тэр орон сууцын эзэмшлийн орчны газар дээр, орон сууц өмчлөгчдийн зөвшөөрөлгүйгээр ямарваа нэгэн барилга байгууламж барих боломжгүй болно. Хэрэг дээрээ энэ бол орон сууц өмчлөгчдийн эрхийг хамгаалах гэж байгаа юм. Нэг засаг дарга шууд шийдвэр гаргаад л нөгөө орон сууцын. Ингээд 4 байшинг нь голд нь аваачаад, тоглоомын талбай дээр нь шууд барилга барьж байгаа. Энэ асуудал цаашдаа боломжгүй болно гэсэн үг. Иргэдэд нь газрыг нь одоо хадгалж авч үлдье гэж байгаа юм.

Хоёр дахь харилцаа бол өнгөрсөн 20, 30 жилд явсан газрын хулгайг тодорхой хэмжээгээр хязгаарлая гэж байгаа юм. Энэ 8 сарын 20-нд миний бие улсын хэмжээнд судалгаа аваад яг ямар, ямар төрийн байгууллагууд хаана, хаана нийтийн орон сууц өөрийнхөө мэдлийн газар дээр барьж зарсан бэ гэдэг судалгааг авсан. Энэ судалгааны үр дүнгээр Улаанбаатар хотын хэмжээнд 107 төрийн байгууллага 104.2 га төрийн мэдлийн өмчийн газар дээр өөрийнхөө эзэмшиж байгаа газар дээр нийтийн орон сууц барьж зарсан гэдэг судалгааны дүн гарсан. Үүний Засгийн газраас гаргасан газрын суурь үнэлгээгээр нь тооцоход 99 тэрбум 566 сая төгрөгийн үнэлгээтэй газар гарч ирж байгаа. 
Хамгийн их баригдсан нь манай Баянзүрх дүүрэг байгаа юм. Энд 27 төрийн байгууллага, дараа нь Баянгол, Хан-Уул 22, Сонгинохайрхан 13, Сүхбаатар 11, Чингэлтэй 4, Налайх 3, Багануур 2, Багахангай 2 гэсэн ийм дүн мэдээ гарсан. Энэ хуулийн санал авах явцад бүх аймгуудаас судалгаа авч мөн энэ саналыг авсан. Олон аймгуудаас ирүүлсэн саналуудаас яг үүнтэй холбоотой судалгааны дүн гаргаж чадахгүй байгаад байгаа юм. Ирэхгүй байгаа юм. Үүнийг яаж хязгаарлах вэ гэхээр тухайн төрийн байгууллага албаны зориулалтаар газар эзэмшиж байгаа бол газрын зориулалтаа өөрчлөх тохиолдолд үүнийг зөвхөн Засгийн газар шийднэ гэдэг хязгаарлалт оруулж байгаа юм. 

Одоо бол тухайн төрийн байгууллагын дарга, эмнэлгийн захирал, сургуулийн захирал, соёлын төвийн тэр захирал, театрын дарга өөрөө энэ газрын зориулалтаа би энэ дээрээ ажилчдынхаа нийгмийн асуудлыг шийдэх зорилгоор орон сууц барья гээд хүсэлтээ гаргаад өөрчлөөд байгаа юм. Энэ бол газрын наймаа. Энэ бол газрын мафи. Энэ бол далд эдийн засаг. Энэ бол авлига. Өнгөрсөн 30 жилийн бодит үр дүн энэ байгаа. Тийм учраас үүнийг хяналтад оруулах гэж байгаа юм. Засгийн газарт өөрөө шийддэг болох юм бол дураараа ингэж шийдэх мэдээж нэгдүгээрт чадавх сачийтай одоо тийм газраа зарчихъя гэсэн сайд орж ирэх юм бол тэр өөрөө улс төрийн хариуцлага хүлээх боломжтой гэрэл цохино. 

Хоёрдугаарт, Засгийн газрын шийдвэрийг Улсын Их Хурал хянаж хүчингүй болгох Үндсэн хуулийн эрхтэй. Ард түмний төлөөллийн байгууллага сонгогчдынхоо өмнөөс энэ газрын наймаан дээр шууд хяналт тавих, гэрэл цохиулах ард түмний дуу хоолой болох ийм боломжийг нь одоо нээх гэж байгаа ийм харилцаа байгаа.

Гуравдугаарх харилцаа нь бол дуусаагүй. Нийтийн орон сууцын барилга дээр үл хөдлөх хөрөнгийн гэрчилгээ олгодгийг больё гэж байгаа юм. Манай улс энэ дуусаагүй барилга дээр үл хөдлөх хөрөнгийн гэрчилгээ олгодог харилцаа 2003 онд Эд хөрөнгийн эрхийн улсын бүртгэлийн тухай хуульд нэг заалт ороод үүнээс хойш 20 жил энэ заалт явж байгаа. Энэ заалтын үр дүн ямар байна вэ гэдгийг 2020 оны байдлаар авч үзэхэд 551 нийтийн орон сууцын зориулалттай орон сууцыг дуусаагүй ийм объектыг үл хөдлөх хөрөнгийн бүртгэлд бүртгээд гэрчилгээ олгочихсон байна одоогоор. Эдгээр маань 123 банк, санхүүгийн байгууллагын зээлийн барьцаанд байна. Гүйцэтгэл бол 2020 оны жилийн эцсийн байдлаар 63 хувьтай байна гэдэг дүн гарсан. Үүнээс хамгийн их нь Баянзүрх, Хан-Уул дүүрэгт байгаа. Баянзүрх дүүрэгт 128, Хан-Уул дүүрэгт 128 дуусаагүй барилга, үл хөдлөх хөрөнгийн гэрчилгээ авагдсан байна. Энэ асуудлын гор одоо яаж гарч ирж байгаа вэ гэхээр иргэд дээр гарч ирж байна. 
Нөгөө орон сууц худалдаж авахаар захиалга өгсөн, гэрээ байгуулсан иргэд маань 100 хувь төлбөрөө төлсөн ч гэсэн орон сууцынхаа ордер буюу үл хөдлөх хөрөнгийн гэрчилгээгээ авч чаддаггүй буюу өмчийнхөө эзэн албан ёсоор хууль ёсны дагуу болж чадахгүй байгаад байна одоо хүртэл. Жишээлбэл манай Баянзүрх дүүргийн 26 дугаар хороонд Park view гэж хотхон байна. Энд 170 өрх орон сууцныхаа мөнгийг 100 хувь төлчхөөд 3 жил гэрчилгээгээ авч чадахгүй байж гэхээр манай энэ хуульд нь өөрөө ийм одоо иргэд хохирох ийм үндэс болгочихсон. Бид хуультай суугаад байдаг. Суурь карказ байхад нь гэрчилгээ олгочихсон. Төр үүнийг өгчихсөн байхгүй юу. Төр өөрөө өгчихсөн. Төр өөрөө давхар барьцаалах, нэг өмчийг хоёр газар барьцаалах ийм боломж олгосон хуультай. 

Ж.Ганбаатар: Гишүүнээ 20 минут байгаа шүү максимум. Одоо танд 2 минут 30 секунд үлдсэн байна? Товчлоорой баярлалаа.

Б.Энхбаяр: Тийм учраас энэ иргэдийнхээ өмчлөх эрхийг хамгаалах ёстой. Нэг орон сууц нэг өмчийн эзэнтэй л байх ёстой. Хоёр эзэнтэй байна гэж байхгүй. Нэг талаас түүнийг барьцаалаад авчихсан банк санхүүгийн байгууллага өмчийн эзэн мэт суугаад байдаг. Нөгөө талд 100 хувь захиалгаа өгөөд төлбөрөө төлчихсөн иргэн өөрөө өмчийн эзэн байх ёстой шүү дээ. Тийм учраас энэ асуудлыг хууль зүйн хувьд нь одоо нэг мөр болгоё гэдэг үзэл санаагаар дээрх гурван өөрчлөлтийг санаачилсан байгаа. Ингээд Байнгын хорооны гишүүд хэлэлцэн шийдвэрлэж өгөхийг хүсье. Баярлалаа.

Ж.Ганбаатар: 20 минут дээд хязгаар. Хууль санаачлагчийн илтгэл болон төслийн үзэл баримтлалтай холбогдуулан асуулт асуух Улсын Их Хурлын гишүүд нэрсээ өгөхийг хүсье. Би хамгийн сүүлд асуулт асууна. Цэрэнпунцаг гишүүн асуултаа асууя. 

Ц.Цэрэнпунцаг: Энхбаяр гишүүнээс 2 асуулт байна. Нэгд, одоо тэр байрнууд чинь дундынхаа цэцэрлэг дундынхаа талбайг өмчилнө гээд байгаа шүү дээ. Тэгтэл одоо зарим хуучны 5 давхар байрууд бол цөөхөн айлтай. Мөн дундаа том талбайтай байгаа. Тэгэхээр зэрэг одоо зарим сүүлийн үеийн олон давхар олон айлтай дундах зай бага байгаа. Тэгэхээр энэ чинь нэг тийм шударга тэгш бус байдал үүсэх юм биш үү? Дунд нь одоо жишээлбэл том цэцэрлэгтэй, том хүүхдийн тоглоомын талбайтай ийм орон сууцууд бол давуу байдал үүсэж байна шүү дээ. Тэгэхээр энэ тодорхой тэр нийтийн орон сууцынх нь одоо тэр талбай пропорциональ тийм талбай болгох юм уу, эсвэл ингэх гэж байна. 
Тэгэхээр одоо жишээлбэл ингээд нэг хуучны одоо 40 мянгатын нэг юм уу, тэр урагшаагаа Хан-Уулын тэр 4, 5 давхар байрнуудын дунд байгаа их том талбайтай, нэг айл ноогдох нь л их том болчихно шүү дээ. Түүнийг нь яаж шийдэх юм бол гэдэг нэг асуулт байна. 

Хоёрт, одоо тэр барилгын компаниуд нөгөө барьсан барилга, сууриа барьцаалаад зээл авч байгаа нь бас нөгөө талдаа энэ санхүүжилт ч олдохгүй ховор хэцүү байгаа шүү дээ. Тэгэхээр барилгаа гүйцээж байгаад ямар нэгэн зээл авахгүйгээр барилгаа гүйцэд хийчих боломжтой компаниуд бол цөөхөн. Тэгэхээр зэрэг буцаад энэ чинь нөгөө талдаа нөгөө орон сууц худалдаж авах гэж байгаа хүмүүстээ өртөг нь нэмэгдээд орон сууц бүр л үнэтэй болох байх л даа. Сөрөг үр дагавар гарах байх. Үүнээс нь яаж одоо зайлсхийх юм? Бид нар энэ сөрөг үр дагавар гарах талд яаж одоо бас эндээ тийм шийдэл байгаа юм бол? Энэ тал дээр.  Ийм хоёр асуулт байна. 

Тэгээд нэг санал байгаа юм. Ер нь одоо энэ сууц өмчлөгчдийн холбоо гээд үүнийг ямар статустай, ямар юм нь тодорхой байхгүй хэдэн айлууд дундаа ерөнхийдөө хог, тэгээд зарим нь бол харуул манаатай байдаг бол харуул манаачийн цалин нэг иймэрхүү юм шийдээд л явдаг ийм үйл ажиллагаатай л байдаг юм шиг байна билээ. Тэгэхээр зэрэг ер нь зүгээр тодорхой нэг хэлбэрийг нь сонгоод хуульдаа заагаад оруулчхаж болдог юм болов уу, Энхбаяр гишүүн ээ, та хуульч хүн сайн мэдэж байгаа байх. Жишээлбэл сууц өмчлөгчдийн холбоо бол хязгаарлагдмал хариуцлагатай компани хэлбэрээр ажиллаж болох байхгүй юу. Гишүүд нь бол одоо айлынхаа тоогоор тэгээд л нэг гишүүн байраа зараад гарах юм бол дахиад л нөгөө авсан хүн нь буцаад л гишүүн болоод ороод ирнэ. Тэгээд одоо тэр гишүүд чинь бол үйл ажиллагаагаа явуулахад одоо компани нь сууц өмчлөгчдийн холбооных нь дарга гэдэг хүн одоо компанийнх нь гүйцэтгэх захирал гээд л явж байна шүү дээ. 
Тэгэхээр энэ ХХК гээд энэ одоо бизнес явуулдаг энэ нэгж бүтэц ер нь л одоо энэ 19, 20 дугаар зуунд гарсан том инновацын нэг гэж үздэг шүү дээ. Энэ бол одоо сууц өмчлөгчдийн холбооноос өгсүүлээд л одоо хэдэн тэрбумын хөрөнгөтэй компаниуд хүртэл ийм хэлбэртэйгээр бизнесийн нэгжүүд ийм үйл ажиллагаагаа явуулж болох ийм их давуу боломжтой бүтэц л дээ. Тэгэхээр зэрэг энэ 3, 4 төрлийн юм харагдаж байх шиг байна тийм үү? 4 төрлийн хэлбэрээр энэ дундын өмчлөлтэй олон эзэмшигчтэй энэ үл хөдлөх, ялангуяа орон сууцыг бол одоо өмчлөгчид, ийм гурав, дөрвөн хэлбэрээр явуулдаг юм байна гээд түрүүн танилцуулга дээр харагдсан. Тэгэхээр зэрэг энэ нэгийг нь сонгоод оруулж болдоггүй юм уу? Ялангуяа тэр ХХК гэсэн хэлбэрийг.

Ж.Ганбаатар: Гишүүд 2 минут асуучхаад, 2 минут тодруулж болно шүү. 1 минут асуугаад 3 минут тодруулж бас болно. Энхбаяр гишүүн асуултад хариулъя.

Б.Энхбаяр: Гишүүний асуултад хариулъя. Энэ хууль тогтоомжийн судалгаа хийх явцад энэ СӨХ-той холбоотой, ялангуяа энэ СӨХ дээр энэ дундын эзэн, одоо орон сууцны доорх газрыг нь эзэмшүүлж байгаа ийм гадаад улсуудын судалгаа хийлгэсэн юм, тусдаа. Тэгээд энэ дээр бол одоо Финлянд, Герман, Турк, Орос, Филиппин, Канад гэсэн энэ улсуудын хүрээнд судалгаа хийгдсэн, тэгээд энэ дээр бол яг таны хөндөж байгаа асуудал дээр СӨХ дээр бол 2, 3 янзын загвар байгаа юм байна. Хамгийн анхны СӨХ бол 1830- аад оны үед Герман анх 150-иад айлын амины орон сууцын хүрээнд бол энэ СӨХ гэдэг юм үүссэн юм байна. Германы хамгийн том төрийн бус байгууллага нь энэ СӨХ юм. СӨХ-ны дэд зөвлөл холбоо нь юм байна билээ. Энэ холбооны хөрөнгийн эргэлдэж байгаа, бүртгэгдсэн хөрөнгө нь өөрөө Германы нийт эдийн засгаасаа том юм байна билээ. 
Германы хамгийн том хөрөнгөтэй, төрийн бус байгууллага нь СӨХ-ны дэд зөвлөл нь юм байна билээ. Тэгээд энэ нь өөрөө одоогоор бол ашгийн төлөө бус үйл ажиллагаа явуулдаг ашгийн бус хэлбэртэй. Тэгэхдээ саяын хэлж байгаагаас яг нөгөө ашиглалттай холбоотой асуудлуудаа энэ байгууллага нь дандаа ХХК буюу компаниудтай гэрээ байгуулах замаар шийдвэрлэдэг ийм хосолмол хэлбэртэй юм байна билээ. Гэрээ байгуулах замаар шийдвэрлэдэг ийм хосолмол хэлбэртэй юм билээ.
Финлянд бол өөрөө шууд компанийн хэлбэртэй, яг таны хэлж байгаа. Өөрөөр хэлбэл энэ бол өөрөө цэвэр ашиг олох зорилготой компаниудын өрсөлдөөний зах зээлийн зарчмаар энэ СӨХ-ны харилцаагаа зохицуулж явдаг ийм хэлбэртэй. Манайх бол СӨХ нь хуулийн этгээдийн эрхгүй, хуулийн этгээд гэдэг статустай. Өөрөөр хэлбэл одоо ашгийн төлөө бус мөртөө хариуцлага хүлээх чадваргүй, бие дааж гэрээ хэлцэл хийх чадваргүй ийм явж байгаа юм байна билээ. Тэгэхээр энэ Засгийн газраас энэ хуулийн төсөл өргөн баригдаж орж ирэх ёстой. Том, жижиг талбайтай газартай холбоотой асуудлууд бол яригдана. Үүнийг бол одоо яаж шийдэж байна вэ гэхээр манай саяын хэлсэн тэр зургаан зуун арван хэдэн СӨХ-д нэг жилийн хугацаагаар Улаанбаатар хотын захиргаа эзэмшүүлэх гэрээгээ байгуулахдаа сууриар нь гэрээ байгуулаад байгаа юм байна билээ. Яг хундаментын хэмжээгээрээ байшингийнх нь л яг суурийн хэмжээгээр гэрээ байгуулаад байгаад байгаа юм билээ. Тэгэнгүүт сууриас давсан тоглоомын талбай, зүлэг авто машины зогсоол гээд нөгөө орчны газруудыг одоо хот бол өгөх сонирхолгүй байна гэсэн үг шүү дээ. Яагаад тэнд чинь өөр юм иргэнд бас нэг өгөөд тав арван цаас болчих гээд байна шүү дээ. 
Тийм учраас тэр орчны газруудыг чинь өгөхгүй байгаад байгаа байхгүй юу. Тэгэхээр бид нар одоо энд бүр хуульчлах гэж байна шүү дээ. Бүр тэгээд орчны газар гэдэг нь өөрөө тогтоогдчихсон хэмжээтэй ийм одоо зүйл байгаа юм. Өөр, өөр хэмжээтэй байх нь одоо гарцаагүй. Үүнийг би одоо хуучин, шинэд нь ингэнэ гэж хэлж чадахгүй байна. Яг одоо иргэн тэр орон сууц дээр өмчилж байгаа бол тэгээд л тэр орчны газрыг нь эзэмшүүлье гэдэг ийм л концепц явж байгаа. 

Харин яг энэ орчны газрыг нь бүртгээд одоо энэ эрхийг нь нээх гэж байна шүү дээ. Яг ямар аргачлалаар өгөх вэ гэдгийг нь энэ хуулийн төсөл дээр Засгийн газар тогтоож шийдэх гэж байгаа юм. Энэ дээр гол харгалзах 3 зүйл байгаа. Тухайн иргэний өмчилж байгаа орон сууцны метр квадрат байгаа. Тухайн орон сууцын бас нийт суурь хэмжээ байгаа. Үүнийг одоо харгалзаад хувь ноогдуулаад эзэмшүүлнэ гэж байгаа. Барилгын компанийн асуудал дээр би бол нээлттэй байгаа. Үүнийг одоо бас олон гишүүд хөндөх байх.

Ж.Ганбаатар: Цэрэнпунцаг гишүүн. 1 минут.

Ц.Цэрэнпунцаг: Тэр дундын талбай чинь одоо ялангуяа том цэцэрлэг, хүүхдийн тоглоом талбайтай бол тэр ойр орчны хүүхдүүд ирж тоглоно шүү дээ. Одоо бол нийтийн эзэмшил учраас хэн ч орж болно. Тэгтэл одоо тэр том байрны дунд нэг сайхан том цэцэрлэгт хүрээлэн, хүүхдийн тоглоомын талбай байдаг. Тэгтэл эд нар бидний өмч өө гээд хаачихвал энэ нийтийн эзэмшил талаасаа Улаанбаатар хот чинь их шигүү, хүн ам ихтэй, ялангуяа нэг талбайд бол одоо энэ төвийн хэсгээр бол одоо олон хүн ноогдоод байна шүү дээ. Нэг километр талбайд их өндөр тоо харагдаж байсан. 

Тэгэхээр зэрэг бусад хүмүүсийнхээ энэ эрх ашгийг үүгээр хязгаарлаад байх вэ гэдэг учраас жишээлбэл нөгөөдүүл чинь одоо яах вэ түүнийг одоо ямар нэгэн байдлаар өгчихье л дөө. Тэр талбайг нь. Тэгтэл нөгөөдүүл чинь хашаалж аваад зөвхөн манай л байрны хүүхдүүд тоглоно, манай байрны цэцэрлэгт салхинд гарах юм байгаа юм гээд суучихвал бас нэг ийм сөрөг юм гарах байх. 

Ж.Ганбаатар: Цэрэнпунцаг гишүүн санал хэллээ. 
Чинзориг гишүүн асуулт асууя.

С.Чинзориг: 2, 3 тодруулах юм байна. Би буруу ойлгосон уу? Энхбаяр гишүүнээс нэг зүйл тодруулъя. Энэ хуульд өөрчлөлт оруулснаараа зөвхөн төрийн өмчийн байгууллагуудын эзэмшилд байгаа газар дээр орон сууц баривал тэр нийтийн зориулалттай эзэмшил газар болох асуудал ярьж байна уу? Хувийн хэвшлийн байгууллагууд ч гэсэн орон сууц барьсан бол одоо тэр газар нь байшингийн доорх газар нь бас нийтийн энэ дундын өмч байх асуудлыг зохицуулж байгаа юм уу, би буруу ойлгосон уу? Сая таны ярьж байгаа энэ хуулийн төслийг харахаар төрийн мэдлийн газар дээр л орон сууц барьсан бол тэр орон сууцын доодох газар нь нийтийн хамтран хязгаартайгаар эзэмших ийм эрхтэй байх газар байх юм гэж ойлгоод байгаа юм. Энэ одоо зөв буруу юу? Нэг дэх асуудал.

Хоёр дахь асуудал. Төр бол иргэддээ ижил тэгш хандах ёстой гэж. Би бол энэ зарчим байнга ярьдаг хүн. Бас нэг хэсэгт нь давуу боломж олгогдоод, нөгөө нэг хэсэгт нь давуу боломж олдохгүй байх юм биш биз дээ. Ялангуяа орон сууцтай байгаа иргэдэд нь ийм боломж олдоод, орон сууцгүй иргэдэд ийм боломж олдохгүй шүү дээ. Би яагаад ингэж хэлж байна вэ гэхээр орон сууцтай иргэдэд энэ чинь төр өмч хувьчлалаар орон сууцыг нь хувьчилж өгсөн, орон сууцтай болгож өгсөн. Яах вэ, сүүлийн үед энэ 90 оноос хойш хувийн хэвшлийнхэн орон сууц бариад ард иргэд бол өөрсдөө орон сууц худалдаж авч байгаа нь өөр асуудал байгаа. 

Хоёр дахь асуудал нь газар өмчлөл энэ одоо бас тодорхой иргэдэд 0.07 га газар өмчлүүлж өгсөн. Тэгэхээр орон сууцаа өмч хувьчлалаар одоо авчихсан иргэдэд газар өмчлөөд авчихсан иргэдэд энэ боломж чинь бас давхар давуу байдал үүсгэчихгүй юу? 

Бид нарт одоо нэг асуудал байна. Хоёр дахь асуудал нь нэг болгоомжлох юм сая Цэрэнпунцаг гишүүн ч яриад байгаа юм. Энэ орон сууц барьж байгаа төрийн болоод хувийн хэвшлийн байгууллагууд чинь тэр нийтийн эзэмшлийн талбайг янз янзаар бол тогтоогоод байгаа юм. Зарим нь ч одоо тэгээд машин зогсох ч аргагүй болдог. Зарим нь одоо машин битгий л хэл явган ч явах аргагүй л болгочхоод байгаа юм шүү дээ. Тэгэхээр энэ орон сууцны доорх газрыг нь нийтийн эзэмшлийн ийм дундын өмч хэлбэрээр болгоно гэж ярихын зэрэгцээ өмнө нь ерөөсөө энэ орон сууц барьж байгаа бол ямар талбайд ямар хэмжээтэй орон сууц барьж байгаа бол гаднах тэр нийтийн эзэмшлийн талбай, газар нь ямар хэмжээтэй байх вэ гэдгийг бид нэлээн хатуу хуульчилж өгөх ёстой байх. Тэгэхгүй бол энэ чинь янз янзын асуудал гарна. Ялангуяа хувийн хэвшил дээр ч гарна, төрийн өмчийн байгууллага дээр ч гарна. Нэг хэсэг нь том, уужуухан талбай тавиад өгдөг, нэг хэсэг нь шахаад, шахаад ингээд тавьчихдаг. Тэгэхээр үүнийг бас хуульчлах тийм боломж байна уу, үгүй юу. 

Төрийн өмчийн газрыг албан хэрэгцээнээс илүү газрыг зориулалтыг нь өөрчлөх бол зөвхөн Засгийн газраас шийдвэрлэнэ гээд байх юм. Энэ бол Засгийн газар хэт төвлөрөл бий болчихгүй юу? Тухайн шатны Засаг дарга нь ч юм уу, эсвэл одоо тэр төрийн өмчийн бодлого зохицуулалтын газар нь ч юм уу шийддэг. Ийм боломжоо шийдэхгүй бол зөвхөн Засгийн газрын шийдвэр гарч байж шийднэ гэвэл бас жаахан хэт төвлөрөл, ачаалал болохгүй юу гэсэн юм. Манай Баянгол ч шалгаад.

Ж.Ганбаатар: Энхбаяр гишүүн асуултад хариулъя.

Б.Энхбаяр: Энэ хуулийг хэлэлцэхийн өмнө гол суурь судалгаа 2016 оноос хийгдсэн юм. Өөрөөр хэлбэл энэ суурь судалгаа нь 5 жилийн хугацаанд хийгдсэн нэлээн тийм том судалгаа байгаа юм. Энэ судалгааны тайлан нь бол одоо энэ төрийн болон яг энэ газрын харилцаатай холбоотой ийм судалгаа байгаа. Энэ судалгааны үр дүнгээр юу гэж гарсан бэ гэхээр ерөнхийдөө онол бусад улс орны загвар дээр бол 2 янзын эрхийг ялгаж авч үздэг юм байна. 

Нэгдүгээрт энэ өмчлөх эрх, өмчийн эрх хоёрыг ялгадаг юм байна. Өмчлөх эрх гэж юу хэлж байна вэ гэхээр энэ бол абсолют буюу туйлын эрх. Өөрөөр хэлбэл хувийн өмчийн газраа тэр хүн одоо захиран зарцуулах, худалдах, бэлэглэх, тэр бүх төрлийн харилцааг өөрөө шууд хийх. Одоо нөгөө лаагаа иднэ үү, луувангаа иднэ үү, таны асуудал гэсэн үг. Өмчийн эрх гэж юу яриад байна вэ гэхээр энэ бол эрхүүдийн нийлбэр. Өөрөөр хэлбэл худалдах, бэлэглэх, түрээслэх, барьцаалах, шилжүүлэх, эрхүүдийн цогцыг бол өмчийн эрх гэж үзэж байгаа юм. 
Манай Улсын хувьд бол энэ хоёр асуудлыг бол газрын хууль тогтоомжоор их нарийн зааглаагүйгээс болоод энэ суурь асуудал бол үүсээд байгаа юм. Таны асуусанчлан газрыг өмчлүүлэх гэж байгаа асуудал энд ерөөсөө байхгүй. Өөрөөр хэлбэл орон сууц өмчилж байгаа хүмүүс дээр доорх болон орчны газар нь өмчлүүлэхгүй, өмчлүүлэхгүй дахин хэлж байгаа юм. Энэ бол тодорхой хязгаартай нөхцөлтэйгөөр дундын эзэмшилд шилжүүлэх гэж байгаа юм. Дундын эзэмшилд. Ингэснээр юу вэ гэхээр түрүүн Цэрэнпунцаг гишүүн ч гэсэн асуугаад байна. Одоо хувийн өмчийн газар дээр тэр газар хашаа хороо бариад байх тийм эрх бол орон сууцанд байхгүй. Энэ эрхэнд хязгаарлалт тавигдана. Энэ бол төрийн өмчийн газар хэвээрээ байгаа. Төрийн өмчийн газар хэвээрээ байгаа. Тодорхой хугацаатай нөхцөлтэй л эзэмшүүлж байгаа харилцаа байгаа. 
Тийм учраас тийм хашаа хороо бариад би эндээ юугаа барина гээд. Тийм эрх бол бас байхгүй ээ. Орон сууц өмчлөгчдөд давуу байдал одоо олгочих юм биш байгаа гэдэг асуудал байгаа. Яг нарийн яривал Улаанбаатар хотын гэр хорооллын иргэд бол харин орон сууц өмчлөгчдөөсөө би хашилтан дотор хэлж байгаа юм. Илүү баян байгаа. Яагаад хэдий гэр байгаа одоо нэг давхар байна уу, хоёр давхар байна уу амины орон сууц байгаа цуг газар өмчилчихсөн байгаа юм. Газраа өмчилчихсөн учраас хугацааны хязгаар байхгүй. Насаараа түүний өмч, үр хүүхдэдээ дураараа өвлүүлнэ шүү дээ. Хэдэн үеэрээ тэр газраа өөрийн өмчлөл эзэн болгочихсон учраас би илүү баян байгаа гэж хэлж байгаа юм. Энэ нийтийн орон сууцанд байгаа хүмүүс чинь бол яг нарийн яривал тэр 4 тоосго чинь хэмжээтэй хязгаартай байхгүй юу. 50 жилийн дараа тэр орон сууц чинь муудаад л нураагдах байхгүй юу. Яг яс юман дээрээ нөгөө гэр хороололд газраа өмчилчихсөн байгаа иргэнээсээ ядуу хүмүүс байгаа юм хэрэг дээрээ. 
Тийм учраас энэ тодорхой ядаж тэр нэг газар эзэмшүүлэх эд нар чинь бол газраа өмчилж авч чадаагүй байгаа иргэд байгаа шүү дээ харин эсрэгээрээ газраа өмчилж авч чадаагүй. Энэ хүмүүст нь бол одоо өгье эзэмшүүлье гэж байгаа юм. Эзэмшүүлэх, өмчлөх хоёр бол их өөр ийм одоо харилцаа байгаа юм.  Төрийн байгууллагууд яах вэ одоо бол харин Засаг дарга нар шийдээд ирсэн ирсэн л дээ 20, 30 жил. Тэгээд л энэ сургууль цэцэрлэг, тоглоомын талбай, тоглох газаргүй болчхоод байна л даа.

Ж.Ганбаатар: Чинзориг гишүүн ч тэр, Энхбаяр гишүүн ч тэр зүгээр бусад улсуудыг харахаар энэ чинь хотын төвд байгаа орон сууцууд адилхан шахчихсан л харагддаг. Шахчихсан гаднаа зогсоолгүй, доороо зогсоолтой ногоон байгууламж нь хотоос юм уу улсаас байгуулж өгсөн паркууд дээр очоод одоо хүүхдүүдтэйгээ тоглож байгаа бүх газар тэгж харагддаг юм. Хотоос жоохон зайдуухан шиг бол ногоон байгууламжтай нохойгоо юм уу, хүүхдээ юм уу? Одоо тэр нь их тийм тайван аажуу харагддаг. Тэгээд тэр хүмүүсийн өөрийнх нь сонголт. Тэр барилга барьж байгаа компаниудын өрсөлдөөн гэдэг зүйл хэн юу хүсэж байна тэнд нь зориулж барилга байшин барих. Тэгээд ийм л зүйл харагддаг юм даа, надад. Тэгээд одоо сонсоход ер нь тэгээд барилга барих юм бол хаана ч барьсан заавал тэрийг биелүүлэх ёстой, энийг биелүүлэх ёстой гээд байвал одоо Монгол Улсын барилгын үнийг яаж тогтоох бол доо. Мэдэхгүй байна. 

Ганхуяг гишүүн асуултаа асууя.

Х.Ганхуяг: Би яах вэ эргэлзээд байгаа юм л даа. Энхбаяр гишүүний энэ хуулийг хэлэлцэх нь зүйтэй гэж харж байна. Тэгэхдээ нэгдүгээрт газрыг нь өмчлөөд өгчихнө. Тэгэхээр СӨХ-ны асуудал яах вэ гэдэг нэг асуулт байгаа юм. Энэ нь дагалдах хуулиараа тэр СӨХ-ны эрх зүйн байдал нь яаж өөрчлөгдөхийг нь мэдмээр байна. 

Хоёрдугаарт, одоо энэ чинь баахан газар эзэмших гэж баахан нөгөө сууц өмчлөгч нь өөрсдөө газрын эзэн нь болчихно. Тэгээд СӨХ нь яах юм, хэн нь гээд дараад нь энэ СӨХ-ны ажил үүргийг хэн гүйцэтгэж явах вэ гэдэг нь нэгдүгээр асуулт байна. 
Хоёрдугаар асуудал, энэ хувийн хэвшлийн нөгөө эрх ашиг хөндөгдөөд байгаа болохоор би асууя гэж бодоод байна л даа. Нэгдүгээрт энэ барилгын өртөг нэмэгдэнэ ээ, тэр бол тодорхой.

 Хоёрдугаарт энэ дуусаагүй барилга дээр энэ гэрчилгээний асуудал олон жил яригдсан. Ер нь энэ захиалж байгаа хүмүүс бэлэн байр голдуу авдаг болсон, энэ чинь зөвхөн нэг захиалга дээр ямар ийм эрсдэл байдгийг иргэд ерөнхийдөө бүгдээрээ мэддэг болчихсон шүү дээ. Тэгээд бид нар эдийн засгийн болон энэ нэлээн том юмыг чинь бид нар хаах гээд байна шүү дээ. Тэгэхээр энэ тал дээр эрсдэлээ бодож үзсэн үү, үгүй юу? Тухайлбал бид нар ямар нэгэн байдлаар аль салбар дээр хохирогч гарлаа гээд хуулиар яг түүнийг нь аборт хийж байгаа юм шиг ингээд тайрч аваад байвал сая сарын өмнө тэр крипто валютын хуулийг баталсан. Өнөөдөр асар олон хохирогч нар гарч ирж байна, одоо нэгдсэн хөдөлгөөнүүд гарч ирж байна, гэр койн гээд фэйсбүүкийн группээр тэр койн гаргасан улсуудаа хайгаад одоо олохоо болилоо гэдэг асуудал гарч байна. Тэгэхээр одоо бид нар яах вэ? Маргааш энэ криптогийн зохицуулалтаа дахиад хорих юм уу? Тэгэхээр бид нар энэ явж байсан юмаа ингээд шууд болохгүй гээд хазаарлах нь зөв үү, үгүй юу. 
Цаашдаа энэ дээрээ сайн зохицуулалтуудаа хийгээд явах нь зөв байсан уу, үгүй юу гэдэг л асуулт байгаа юм. Тэгээд би одоо бол энэ иргэд буруутай гэж хэлэхгүй. Жишээлбэл одоо энэ хэдхэн компанийн асуудлыг хөндсөн байна. Тэгээд энэ чинь нийтдээ өнөөдрийн байдлаар 553 орон сууцын асуудлыг та сая хөндлөө шүү дээ. 553 орон сууц дуусаагүй барилга байна гээд. Тэгээд үүнийг чинь тооцоод үзэхээр 5500 орон сууцыг хүмүүс худалдаж авсан байж таарах гээд байгаа юм. Тэгээд 553 орон сууц өнөөдөр баригдаад явж байдаг, банканд одоо зээлээ аваад ажлаа гүйцэтгээд явж байдаг. Гэтэл бид нар хоёр жишээ тавьж байгаад одоо энэ парк дээр нэг ийм асуудал үүссэн юм байна. Хан-Уул дээр ийм асуудал үүссэн юм байна аа, тэгээд энэ асуудлыг нь тэр чигээр нь ингээд хориглох нь зөв юм байна гэж орж ирэхээр хэр зөв вэ гэдэг асуулт тавих гэсэн юм.

Ж.Ганбаатар: Би сүүлд нь асуух асуухгүйгээ. Ганхуяг гишүүний асуулт дээр нэг зүйл нэмж хэлье. Ингэхээр мөнгөтэй нэг томоохон компаниуд л барилга барьдаг болчих болов уу даа. 

Харин тийм, чадалтай хүмүүс барилга бариад эхлэхлээр нөгөө өрсөлдөөн багасаад кэйш маш ихтэй, тэгээд л тиймэрхүү нэг нь одоо яах вэ? Бас удчихсан ч гэдэг юм уу боломжтой компаниуд бариад эхлэх болов уу. 

Хоёрдугаарт, Энхбаяр гишүүн үүнийг анзаарсан болов уу үгүй юу? Наад барилгууд чинь эхлээд зөвшөөрөлгүй барьчхаад эсхүл төр олгохгүй байна уу, эсхүл яг банкны асуудал байна уу? Яг гэрчилгээг нь төр олгохгүй, нөгөө буруу газар аваачаад зөвшөөрөлгүй юм уу янз янзын зөвшөөрлүүд нь дутуу байж байгаад авчихсан. Тэгээд түүнийг нь одоо ямар нэгэн байгууллагууд нь улсын комисс ч юм уу ажиллахгүй. Тэгээд танай дээр гэрчилгээ гаргаж өгөхгүй гээд байна уу? Эсхүл яг одоо банкныхан барьцаанд аваачиж тавьчхаад байна уу гэдгийг ялгаж, салгаж харсан болов уу гэдэг асуулт асууя. Баярлалаа.

Ж.Ганбаатар: Энхбаяр гишүүн асуултад хариулъя.

Б.Энхбаяр: Энэ дуусаагүй барилга дээр үл хөдлөх хөрөнгийн гэрчилгээ гаргаж байгаа асуудлыг хэлэлцэх эсэхийг шийдсэний дараа ажлын хэсэг дээр нэлээн олон талаас төлөөлөл оролцуулж байгаад тэр дотроо арилжааны банк, Монголбанк, Санхүүгийн зохицуулах хороо, үл хөдлөх хөрөнгийн үнэлгээ мөн энэ хуульчдыг оролцуулж байгаад хэлэлцүүлэг хийж хувилбаруудыг ярилцах би боломжтой гэж үзэж байгаа юм. Бас ярих ёстой гэж үзэж байгаа. 

Гол асуудал бол миний пойнт өгсөн гол асуудал бол хүн захиалга өгөөд 100 хувь төлбөрөө төлчхөөд байхад яагаад өмчийнхөө эзэн болохгүй байна вэ гэдэг асуудлыг би хөндөөд байгаа юм, иргэн хүн. Яагаад болохгүй байна вэ? Тэгэхээр ийм боломж олгосон юу өгөхгүй байгаа хувилбарыг ямар нэгэн байдлаар зарчмын хувьд хаах ёстой. Хүн 100 хувь төлбөрөө төлсөн бол тэр өмчийн гэрчилгээгээ аваад өмчийнхөө эзэн болоод магадгүй маргааш нь тэр хүн өөрөө харин өмчийнхөө гэрчилгээг бариад өөр зээл аваад бас нэг бизнес хийх тэр боломжийг чинь бас хаачхаад байгаа юм. Энэ олон мянган иргэдийн хөрөнгийг түгжчихээд байгаа юм. Энэ арилжааны банкандаа ч бас яг ашигтай байна уу үгүй юу.

Хундамандаа байхад нь зээл олгосноо зээлээсээ илүү их хөрөнгийг, харин тэр иргэдийн ордер дээр гарчихсан бол илүү их харин хөрөнгийг иргэдэд зээл олгоод мөнгөө эргэлдүүлээд байх, цусны эргэлтийг сайжруулаад байх энэ боломжийг түгжчихээд байгаа юм. Бас нөгөө талаар. Энэ дээрх гарц хувилбаруудыг ярихад миний бие бэлэн байна. Хууль зүйн хувьд нэг зүйл дээр би акцент өгсөн. Нэг хөрөнгө хоёр эзэнтэй байж болно. Хэзээ ч таарахгүй. Энэ гар утас гэдэг юм хоёр өмчлөгчтэй байж таарахгүй. Энэ миний өмч л байгаа юм. Энд би 100 хувь өөрийнхөө мөнгөөр худалдаж авсан. Хажууд нь үүнийг одоо эд эс байхад нь нэг хүн барьцаалчихсан банканд барьцаалаад зээл авчихсан тийм учраас та банк нь энэ миний барьцаанд байгаа учраас чи энэ гар утсаа зарж болохгүй, үрж болохгүй, барьцаалж болохгүй гээд түгжээ болгочхоод байгаа юм. Тэгээд үүнээс болж ийм нарийн зохицуулалтгүй учраас иргэд хохироод байгаа юм. Энэ хохирч байгаа иргэдийнх нь тоо нэмэгдээд байгаа юм. 

Тийм учраас энэ дээр нарийвчлаад хэлэлцэх эсэхийг шийдсэний дараа хувилбарууд бол ярих боломжтой. Банкнуудын хувьд янз бүрийн шалтгаан байгаа байх. Жишээлбэл тэр Буман залуус резденсийн барьцаа бол 15 тэрбумын Хөгжлийн банкны барьцаанд байгаа юм байна. Хөгжлийн банкийг би бас гайхаад л байгаа юм. Тэр барилга 15 тэрбум төгрөг хүрэх тийм байшин бас мөн үү, биш үү? Надад сонин санагдаад байгаа юм. Зарим нь бол ингээд миний хувьд бол янз янзын хувилбарууд байгаа энэ дотор. Жишээлбэл банкны гол барьцаалаад байгаа юм чинь уг нь газар нь байх ёстой. Газар дотор газрын эрх нь байхгүй юу. Хугацаа нь, эрх нь байгаад байгаа юм. 
Тэгэхээр яагаад банк санхүүгийн байгууллагууд тэр газрыг нь үнэлж сонирхохгүй илүү одоо тэр өртөг шингээж байгаа орон сууцыг сонирхож зээл олгоод байна гэж. Энэ дээр тооцоо судалгаа хийж үзэхэд манай газар 2003 оноос хойш өмчлүүлснээс хойш хангалттай эдийн засгийн эргэлтэд орохгүй байгаагийн шалтгаан бас энэ байна гэдэг судалгаа гараад байгаа. Газрыг тоохгүй банк санхүүгийн байгууллагууд бол Улаанбаатар хотын А зэрэглэлийн юм уу, одоо Богд хаан уулын байршил сайтай тийм газрыг сонирхож л зээл олгож байгаа.  Бусдыг нь тоохгүй байгаа юм. Энэ бол дахин хэлэхэд СӨХ дээр юу? Одоо бол энэ иргэдэд нь газрыг нь өмчлүүлэхгүй. СӨХ цаашаа газар эзэмших харилцаанд СӨХ бие дааж…

Ж.Ганбаатар: Ганхуяг гишүүн тодруулаад, Энхбаяр гишүүн гүйцээгээд хариулчихъя. Ганхуяг гишүүн 1 минут тодруулъя. 
Х.Ганхуяг: Ер нь 9-12 давхар энгийн нэг орон сууц барихад 1 орцтой орон сууц барихад бол 3-4 тэрбум төгрөг ордог л доо. Түүнийг зээлгүй барьчихдаг компани олон байж магадгүй. Одоо тэгэхдээ бид нар чинь Улаанбаатар хотын хөгжил, цаашид төлөвлөлт гэж ярихаар дандаа хотхоноор нь бариулах сонирхолтой байдаг. Улаанбаатар хотын захирагчийн алба бол. Хотхон барина гэхээр чинь тэгээд 100 тэрбум гээд л явна шүү дээ. Тэгээд түүнийг одоо банкгүйгээр барих ямар ч боломж байхгүй л дээ. Тэгээд үндсэндээ бол яг энэ үзэл баримтлалаараа бид нар цаашаа явбал барилгын бизнесийг зөвхөн банкнууд л хийдэг болно гэсэн үг. Тэгээд үүнийгээ сайн бодож анхаарна биз дээ. Тэгээд СӨХ-той холбоотой асуулт дээр ингээд хариултаа авчихъя.

Ж.Ганбаатар: Энхбаяр гишүүн тодруулгад хариулъя, 1 минут.

Б.Энхбаяр: Одоо бол 2015 онд Газрын хуульд өөрчлөлт оруулаад СӨХ-д энэ орон сууцны доорх газрыг нь ашиглуулахаар өгчихсөн байгаа юм. Хуулиар одоо практик дээр яаж байна вэ гэхээр нэг жилийн хугацаагаар гэрээ байгуулаад л сунгаад явдаг. Дандаа 1 жил байгаа. СӨХ бол сая хэлсэнчлэн энэ нэг газрыг орон сууц өмчлөгчийн төлөөлөөд тэр газар дээр бол шийдвэр гаргадаг этгээд бол биш. Тэр байшин барилга, дээвэр цахилгаан, тог ус лифт ашиглалтаа хариуцдаг л ийм этгээд байгаа юм. Энэ хуулийн төслийн өөрчлөлтийн 44/1.14 дээр нийтийн зориулалттай орон сууцны орчны газрыг тохижуулах, арчлах цэвэрлэх, хамгаалах үүргийг СӨХ хариуцна гээд. СӨХ-д үлдэж байгаа юм ердөө энэ байгаа. Зүлэг талбай, цэвэрлэгээ, тохижилт. Түүнээс биш тэр газрыг нь мэдээд энэ дээр ийм юм барина аа, одоо энэ дээр дэлгүүр барина, энэ автомашин биш ээ гээд ингэж шийдвэр гаргахыг бол сууц…
Ж.Ганбаатар: Энхбаяр гишүүн хэлэлцүүлгийн явцад бас нэг зүйл анхаараарай. Тэр орчны газар гэж байгаад энд тэндхийн хүмүүсийн газар руу, бас одоо янз янзын хуйвалдаанаар дайраад Үндсэн хууль зөрчөөд байх вий дээ гэдгийг бас анхаарна биз. Таны хууль батлагдсаны дараа энд эндэхийн Засаг дарга нар энд оршин суугч нарт орчны газар өгөх ёстой гээд энд тэндхийн хүмүүсийн янз янзын газар луу дайрах магадлал баахан бужигнаан үүсэх тийм эх үүсвэр гарчих вий дээ. 

Хүрэлбаатар гишүүн асуултаа асууя.

Ч.Хүрэлбаатар: Би энэ Энхбаяр гишүүн их зөв асуудал хөндөж орж ирсэн юм байна гэж бодож байгаа. Тэгээд хүний энэ хөрөнгийн эрхийг нь улам баталгаажуулж өгч байгаа, хүний эрхийг баталгаажуулж өгч байгаа ийм зүйл болох юм байна гэж үзэж байгаа юм. Одоо газар хөдөлдөг ч юм уу, муу амлаж байгаадаа биш газар хөдөлдөг ч юм уу, орон сууц, гал түймэр гардаг ч юм уу ингэхээр дараа нь тэр газар дээр нь орон сууц барих ч юм уу ийм үед яг тэр тухайн үед тэнд орон сууцад амьдарч байсан хүмүүсийн эрх яг хуулийн хүрээнд улам баталгаажиж байна гэж ойлгож байгаа. Манай хуулийн юм чинь бас амаргүй шүү дээ. Хэн нэгэн хүн дундаас нь орж ирээд маргаан гаргаад яг чинийх гэх юу чинь юу байгаа юм даатгуулчихгүй яасан гэдэг ийм зүйл рүү ороод даатгалгүй байсан ч одоо хүний эрх нь тэнд өөрийнх нь бас эрх хамгаалагдаж үлдэх ийм боломж бол бүрдэж байгаа юм байна. Бүрдүүлье гэж байгаа юм байна, дундаа хамтарсан эд хөрөнгийн өмчийн хэлбэрээр оруулж ирээд явъя гэж байгаа юм байна гэдэг энэ агуулгыг бол бүрэн дэмжиж байна. 

Зүгээр нэг л эргэлзээ байгаад байгаа нь энэ үл хөдлөх эд хөрөнгөд бүртгэж, банкны зээлийн барьцаанд тавихыг бол хязгаарлана, хориглоно гэсэн үг л дээ. Энэ нь өөрөө барилгын зах зээлийг монопольчлох, эсвэл дан тийм нэг жижиг жижиг барилгууд баригдах ийм нөхцөлийг бүрдүүлээд явчих юм биш байгаа л гэсэн ийм бодол байна. Тэгээд зээл нь яг тэр орон сууц баригдаж байхад тэнд бол зээл гарч л таарна. Тэгэхээр үүнийгээ биш одоо өөр юмаар төлөөлүүлээд хийх гээд ингээд зээл авах гээд бас энэ хуулийг тойрох гээд өөр хуулийг зөрчдөг ч юм уу яваад байх нь явах нь бараг л тодорхой л доо. 
Тийм учраас яг энэ дээрээ нэлээн сайн, одоо хэлэлцэх эсэхийг дэмжчихээд энэ дээр ажлын хэсэг гаргаад нэлээн сайн ажиллаад хууль хяналтынхныг, шүүхийнхнийг бас энэ дээр ирэх нь хэрхэн хязгаарлагдсан ч юм уу одоо хохирч хэлмэгдэж байсан хүмүүсийн дуу хоолойг нэлээн сайн сонсож, оруулж ирээд явах нь зөв болов уу гэж бодож байна. 

Тэгээд СӨХ одоо бол газар бараг эзэмшээд байгаа юм шиг яваад байгаа юм шүү дээ. Тэгээд энэ маань хүртэл зогсооё гэж байгааг би лав дэмжиж байна. Тэгэхээр яг энэ банкны зээлийн барьцаанд харин тавихыг хязгаарлана гэж байгаа нь цаанаа их олон хүнийг дараа нь хэлмэгдүүлэх ийм асуудал гарах юм биш байгаа. Ажил төрөл явахгүй нөхцөл байдал үүсэх юм биш байгаа. Банкны салбар монополчлогдох юм биш байгаа. Энд тэнд нэг жижиг, жижиг барилгууд баригдаад яваад байдаг, ийм нөхцөл байдал бүрдчих юм биш байгаа гэсэн ийм болгоомжлол байна. Энэ дээр Энхбаяр гишүүний саналыг сонсох гэсэн юм.

Ж.Ганбаатар: Хууль санаачлагч гишүүний асуултад хариулъя.

Б.Энхбаяр: Энэ дуусаагүй барилга дээр үл хөдлөх хөрөнгийн гэрчилгээ олгоод энэ ингээд барьцаалаад асуудал үүсэж байгаа олон гишүүдийн болгоомжлолтой би санал нэг байгаа. Энэ нь эргээд нөгөө банкны салбар, цаад утгаараа, ер нь энэ барилга байшин барих салбараа хаагаад эдийн засгаа боомлох юм биш байгаа. Надад бас тийм болгоомжлол байгаа. Яг энэ асуудлыг би яаж одоо шийдэж байна вэ гэдэг дээр өөрөөр хэлбэл одоо ер нь барилгын салбар дээр энэ хөрөнгө босгох, барьцаалах энэ чиглэлийн харилцаа одоо яаж явагдаж байна вэ гэдэг дээр надад нарийвчилсан судалгаа бол байхгүй байгаа. Би жишээ нь хэлэлцэх эсэхийг нь одоо шийдээд бас манай энэ санхүү банкны нэлээн сайн мэддэг гишүүд маань энэ асуудал дээр одоо хувилбарууд гаргаж ирэх байх гэж ингэж харж байгаа.

Би хууль зүйн талаас юу хараад судалгаа хийгээд үзсэн бэ гэхээр энэ дуусаагүй барилга дээр үл хөдлөх хөрөнгийн гэрчилгээ төр олгодог юм уу гэдгийг л үзсэн байгаа. Ерөөсөө надад бол. Өөрөөр хэлбэл хоёр гэрчилгээ байгаад байна шүү дээ. Тэр газар эзэмших, ашиглах барилга барьж байгаа компани дээр чинь газрын гэрчилгээ гээд нэг бас эзэмших эрхийн гэрчилгээ нь. Тэр гэрчилгээгээр ингээд байшин бариад, хоёр давхар фундамент барьчхаад түүнийг нь үл хөдлөх хөрөнгөө гээд төр өөрөө баталчхаж байгаа юм. Нөгөө гэрчилгээгээ аваад барьцаалаад зээл авчхаж байгаа юм. Тэгсэн чинь орон сууц дахиад захиалж байгаа иргэн байгаа. Тэр 100 хувь тэлчихсэн, нөгөө хүн ингээд нэг байшинг ТОСК-ыг хоёр өөр газар барьцаалчхаж байгаа юм. Хоёр өөр эзэнтэй болгочхож байгаа юм. Энэ нь хууль зүйн хувьд байхгүй байгаа юм. Миний одоо гадна дотно судалсан юман дотор ийм харилцаа бас байхгүй. Нэг хөрөнгө дээр ийм хоёр өмчлөгч гаргаж ирдэг харилцаа байхгүй. Тэгэхээр үүнийг яаж шийддэг юм бэ гэдгийг би санхүү талаас нь бол сайн мэдэхгүй байна. Заавал гэрчилгээ олгож байж банк санхүүгийн байгууллага ер нь зээл олгох ёстой юм уу гэдэг асуудал байгаа. Заавал гэрчилгээ авч байж. Энэ өөр арга хувилбарууд байхгүй юу. Санхүүгийн ийм өөр хувилбарууд байдаггүй юм уу, энэ дэлхий даяар чинь одоо. Дэлхий тэгээд яаж зээл өгөөд байдаг юм. Яаж хөрөнгө босгоод байдаг юм бол. Би энэ дээр бол нээлттэй харин судалгаа хийнэ гэж. Тэгээд иргэдээ хамгийн гол нь л хохироохгүй байх нүдээр би харчихсан байгаа юм.

 Яагаад гэхээр иргэд хохироод одоо манай сонгогчид надад өргөдөл ирүүлээд байгаад байгаа юм. Хохирчихсон, би үнийг 2017 оноос хойш ярьсан. Ноднин жил өргөн барихдаа ярьсан, үүнээс хойш ялангуяа энд хохирчихсон иргэд надад өргөдөл ирүүлээд байгаа юм. Өөр тойргийн иргэд хүртэл ирүүлээд байгаа юм. Манайх ингээд хохирчихсон гээд ингээд бүгд гарын үсгээ зураад ирүүлээд байгаа юм. Тэгээд би энэ үнэхээр одоо асуудал болчихсон юм байна гэдгийг үл хөдлөхөөс судалгаа аваад үзсэн чинь нээрээ дуусаагүй барилга дээр ийм их хэмжээний бүртгэл хийгдээд барьцаалагдчихсан гэдэг тийм дүн гараад ирчихсэн юм. Тэгээд би үүнийг л одоо хувилбарыг одоо ярилцахад би бүрэн нээлттэй байна. Би яг энэ асуудал дээр хатуу байгаа юм ерөөсөө байхгүй. 
Яагаад гэхээр би өөрөө бас тийм айхтар хатуу итгэл үнэмшил бас надад төрөх ийм судалгаа би сая хэлсэнчлэн санхүүгийн судалгаа бол хийгдээгүй. СӨХ дээр одоо ер нь болиулах ёстой юм байна билээ. Энэ СӨХ-д 2015 онд яагаад орон сууцын газрыг нь шилжүүлчихсэн гэхээр нөгөө газрын татвар, төлбөр нь тухайн барилга барьсан компанийнхаа мэдэлд яваад нөгөө барилгын компани чинь нэг байшингаа зарчихсан байгаа салчихсан. Тэгсэн чинь нөгөө газрынх нь татвар, төлбөр нь компани дээр яваад байхаар чинь болохгүй байгаа юм. Тэгээд яах вэ гэж байгаад СӨХ руу шилжүүлчихсэн. Тэгээд СӨХ нь газар эзэмшдэг. Дэлхийд нэг ч ийм жишиг байхгүй, түүх ч байхгүй. Энэ бол бид нар стандарт бус тийм байдалтай яваад байгаа юм. 

Ж.Ганбаатар: Хүрэлбаатар гишүүн тодруулъя, 1 минут. 

Ч.Хүрэлбаатар: Энхбаяр гишүүний энэ банкны барьцаанд тавихыг хязгаарлана гээд байгаа үндэслэлийг нь бүрэн ойлгоод байгаа юм. Надад ч бас тийм гомдлыг хүн тавьж байсан. Орон сууц байр авах гээд бүх мөнгөө төлчихсөн. Гэтэл нөгөө компани нь арилжааны банкан дахь өрөө төлөөгүй. Тийм учраас нөгөө хүн бүх мөнгөө төлчхөөд өөрөө байрныхаа ордер гэрчилгээг авч чадахгүй байгаа юм. Тэгэхээр энэ чинь яг бүх мөнгөө төлчхөөд өөрөө гэрчилгээгээ авч чадахгүй байна гэдэг бол маш их хүндрэлтэй. Үүнтэй холбоотой ер нь нэлээд олон маргаан яваад байгаа юм. Тэгэхээр үүнийг бид нар зайлшгүй зөв шийдэл гаргаж хуулийг нь бүр нарийвчилж өгөх нь зүйтэй. Яагаад гэвэл цаана нь хүн хохироод яваад байна шүү дээ. Тийм учраас үүнийг шийдэх нь зөв. Гарц гаргалгаагаа хэдүүлээ, бас салбараа нураачихгүй, унагаачихгүйхэн шиг, эдийн засгийг боомилчихгүйхэн шиг ийм гарц гаргаж олох хэрэгтэй гэж бодож байна. Тэр бизнесийн зээл гэдэг бол зөвхөн хөрөнгө барьцаалж өгөхгүй л дээ. Бас л төсөл барьцаалаад ирээдүйн ашгийг нь тооцоод өгдөг. Монголд одоо тийм банкнууд бол байгаа.

Ж.Ганбаатар: Хүрэлбаатар гишүүний санал дээр хэлэхэд, би Энхбаяр гишүүнд ч хэлж байсан юм. Бусад улсуудад бас их хатуу дуусаагүй барилга дээр урьдчилгаа төлбөр 30, 40 хувиас хэтэрдэггүй шүү дээ. Ер нь тийм улсууд маш их байгаа. Тэгээд баригдсаныхаа дараа үлдсэн мөнгөө төлдөг бүр хуулийн заалттай. Тэгэхдээ Монголд харин хир зохицох бол тэгэхлээр банкны оролцоо маш их. Хөрөнгө оруулалтын оролцоо маш их болно гэсэн үг, ойлгосон болов уу гэж бодож байна. 

Хүрэлбаатар гишүүний урьдчилаад яг тэр байр захиалагч хүнээс барьж байгаа компани бол 30, 40 хувиас илүү авахгүй хатуу хуультай. Тэгээд барьчихсаныгаа дараа бүр яг одоо ингээд таныг орууллаа гэхээсээ өмнө мөнгөө авдаг гэсэн үг. Яг одоо ингээд орчихсон хойно нь биш шүү дээ. Одоо энэ байшин ингээд улс хүлээгээд авчихлаа гэдэг юм уу? Тэгэхдээ тийм олон улс бас биш байгаа байх аа. 

Цогтгэрэл гишүүн асуултаа асууя.

Д.Цогтгэрэл: Баярлалаа. Энэ газрын хуультай холбоотой 3 заалт байгаа юм байна. Тус бүр дээр нь бас нэг саналууд байна. Хууль санаачлагч эерэг талынх нь зүйлүүдийг яриад байна. Би бас сөрөг гарч болзошгүй зүйлсээс нь тэр гадаадын иргэн чинь одоо Монголд үл хөдлөх хөрөнгө эзэмшиж болдог, тэр газрын харилцаанд оролцож болохгүй гэсэн хуультай. Тэгэхээр яг одоо энэ хуулийн үзэл санаа гарснаар гадаадын иргэд Монголд байр авахаар бол одоо яах юм. Гадаадын иргэн учраас тэр газарт нь хувь тэнцүүлж оролцохгүй юм байна, тэгэхээр авч болохгүй гэсэн үг болох юм уу, аль эсвэл ерөөсөө энэ дээр чинь тодорхой хэмжээний гадаадын хөрөнгө оруулалт валютад л тооцогдож явна. Энэ харилцааг боомилж эхлэх юм уу? Нэгдүгээрт нь.

Хоёрдугаарт нь, ер нь энэ эдийн засгийн харилцаа чинь сүүлийн үеийн үл хөдлөх хөрөнгийг эзэмших, өмчлөх харилцаа биш, тэнд нэг тусдаа проперти компаниуд гараад тэд нар байрыг томоор нь аваад бусдад түрээсэлж эзэмшүүлдэг ийм эдийн засгийн харилцаа гадаад улс орнуудад угаасаа л тийм байдаг. Монгол руу одоо тодорхой хэмжээгээр орж эхэлж байгаа. Тэгэхээр тэр иргэн биш компани эзэмшээд, тэр тусмаа бүтнээр нь эзэмшээд яг одоо энэ хуульд зааснаар нийтийн орон сууц байдаг. Энэ харилцаа гараад эхэлбэл бас яах юм, түүнийг одоо болохгүй гэж үзэх юм уу? Энэ эдийн засгийн харилцаан дээр тодорхой хэмжээний тийм боомлолтууд гарах юм биш байгаа гэж. 

Дахиад дээрээс нь өөр нэг гарч болох тохиолдол. Зарим төслүүд чинь одоо зөвхөн дан нэг төрлөөсөө гадна 20 давхар байшин бол 5 давхрын үйлчилгээ, орон сууц, оффис, зочид буудал гээд босоо хуваалттай болчихдог. Одоо микст юус гэж хэлээд байдаг. Тэгэхээр энэ тохиолдолд яах юм. Тэр 20 давхрын 5 давхарт нь орон сууц байдаг. Би нөгөө хэрэгжилт талаас нь асуугаад байна. Тэр дуусаагүй барилгад гэрчилгээ олгох асуудал дээр энэ гишүүдийн хэлж байгаатай бас санал нэг байна. Энхбаяр гишүүний хэлж байгаа зүйлүүд ч зөв. Тэгэхдээ энэ хуулиар гарч байгаа ихэнх компани бас зах зээл дээр учраа олоод зөв соёлууд тогтоод явж байгаа зүйлийг тас тодорхой тооны компаниас болоод тас хаана гэдэг өөрөө бас дахиад асуудалд л байх. 
Харин цаашид нь тэр гарч байгаа зөрчлийг харж байгаад тэр иргэдэд учруулж байгаа хүндрэлийг засах, залах талд нь энэ хуулийн өөрчлөлт явсан. Одоо явах ёстой байх л гэж яг түрүүний хэлдэг тэр цөөн том компани барилга барьдаг руу явах нь байна. Эцсийн дүндээ барилгын үнэ нэмэгдэх нь байна.

Энэ дээр тодорхой нэг тоонууд ч бас байдаг л даа. Ер нь янз бүрийн төслөөс хамаараад барилгын санхүүжилт, өртөг, санхүүжилтийн зардал, заримдаа бараг 30-аад хувь хүрдэг. 26, 27 хувь хүрдэг. Санхүүжилтийн өртөг нь. Тэгэхээр одоо улам нэмэгдэх нь байна. Үүнийг дагаад тодорхой хэмжээнд үнэ өртөг нэмэгдэх нь ээ гэдэг нэг ийм зүйл дээр дараа нь ажлын хэсэг дээр ярих юм байна.

Гуравдугаарт нь тэр төрийн өмчийн газрын зориулалт өөрчлөхөөр бол Засгийн газраар орно гэж байна. Тэгэхээр энэ үг маань өөрөө хэр зөв сонголт юм бэ? Зориулалт өөрчлөхгүй бол Засгийн газраар орно. Улсын сургуулийн газар дээр хувийн сургуульд газар өгчихвөл энэ чинь зориулалт өөрчлөөгүй байна шүү дээ. Тэгвэл энэ Засгийн газраар орохгүй ингээд шилжүүлээд байж болох юм уу? Улсын үйлдвэрийн газар дээр хувийн компанитай тохироод үйлдвэр барих гэж байна шүү дээ. Зориулалт нь өөрчлөгдөөгүй шүү гэдэг зүйл. Одоо тэр наад хуулийн чинь үзэл санааг яриад байгаа зүйлийг тойроод энэ үгийг нь ашиглаад тойроод гарчих. Яг л энэ зориулалт өөрчлөх бол Засгийн газраар орно. Зориулалт өөрчлөхгүй бол орохгүй байж болох, шилжүүлж болох гэдэг агуулга бас цаана нь харагдаж байх шиг байна. Эдгээр дээр хариулт аваад тодруулъя.

Ж.Ганбаатар: Энхбаяр гишүүн гишүүний асуултад хариулъя.

Б.Энхбаяр: Энэ зориулалт гэдэг асуудал бол их чухал асуулт байгаа юм. Одоо жишээлбэл сургууль гэдэг чинь боловсрол, сургалт хүмүүжлийн зориулалттай байгаад байна шүү дээ. Сургуулийн газар тэгээд спортын талбайн гадна талд нь байсан байна. Тэгэнгүүт спортын талбай дээр багш нарынхаа нийгмийн асуудлыг шийдэх орон сууц барья гээд зориулалтыг нь өөрчилчхөж байгаа юм. Тэгээд нөгөө сургуулийн багш нараараа гарын үсэг зуруулаад сургуулийн захирал нь одоо ингээд зориулалтаа өөрчилмөөр байна. Газрын албанд хүсэлт гаргаад ингээд л өөрчлөөд. 
Ер нь газрын наймаа бол яг ингэж явж байгаа юм. Одоо манай энэ Зайсангийн хорих дээр хүртэл орон сууц бариад зараад байгаа шүү дээ одоо. Энэ чинь хүн хорих зориулалттай газар шүү дээ. Яг газрынх нь гэрчилгээ нь. Одоо энэ дээр чинь орон сууц барьчихсан байгаа юм. Орон сууц шорон хоёр ч байсан ингээд зэрэгцээ байж байгаа шүү. Тэгээд үүнийг тэр хорихын дарга байна уу түүнийг хариуцсан сайд л шийдчихэж байгаа юм. Үнэлгээг нь бодвол та бүхэн мэдэж байгаа шүү дээ. Энэ Зайсангийн газар ямар үнэтэй билээ. Энэ чинь ямар ч үнэ төлбөргүйгээр нийгмийн асуудал шийдэж байна гээд л шийдчихэж байгаа юм. 
Тэгэхээр үүнийг хяналтад оруулах гэж байгаа асуудал юм. Ер нь төрийн өмчийн газрыг тоолж бүртгэж байсан асуудал бол 2017 оноос хойш байхгүй, өмнө байхгүй. Одоо та бүхэн гайхаж байгаа байх. Бүртгэлийн багц бол 2017 онд батлагдсан шүү дээ. Бүртгэлийн багц хуулиар анх удаа манай улс төрийн өмчийнхөө газрын бүртгэлийг улсын бүртгэлд бүртгэнэ гэж анх удаа хуульчилсан шүү дээ. Өөрөөр хэлбэл улсын бүртгэл байдаггүй. Энэ хаана бүртгэлд байдаг гэхээр нягтлан бодох бүртгэлд байж байдаг юм. Тухайн байгууллагын баланс дээр одоо газрынхаа суурь үнэлгээгээр танайд одоо 10 сая төгрөгийн үнэлгээтэй газар эзэмшиж байгаа гээд бүртгэл дээр явж байдаг болохоос биш газар нь улсын бүртгэл байдаггүй. Энэ бүртгэл байхгүй байсан учраас одоо энэ Их тэнгэрийн хашаан дотор хүртэлх газрыг нь барьчихсан. Өөр зориулалттай болгочихсон байгаа шүү дээ. Энэ чинь бүртгэл байхгүй байгаа шүү дээ. Гэрчилгээ байхгүй гэхээр та бүхэн итгэж байна уу үгүй юу байдаггүй шүү дээ. Тэгээд сая бүртгээд бүртгэлийн багц хуулиас хойш бүртгэл яваад одоо харин 2 жилийн хугацаанд 15 мянга орчим төрийн өмчийн байгууллагууд газраа бүртгүүлээд кадастрын зургаа хийлгээд бүртгүүлээд одоо жоохон гайгүй болж байгаа юм байна билээ. Бүртгэлд орж байгаа. Одоо бүртгэлд ороод эхлэхээр юу болж байна вэ гэхээр энэ зориулалтуудыг хамаагүй өөрчлөх тийм бололцоо бол хууль зүйн хувьд одоо хязгаартай болж байгаа юм.

Гадаадын иргэд байр авах асуудал нээлттэй. Энэ бол одоо чөлөөтэй. Энд ямар нэгэн хязгаарлалт байхгүй. Орон сууцныхаа доорх газрыг эзэмших харилцаанд бол гадаадын иргэн оролцохгүй. Яагаад гэхээр манай Үндсэн хуулиараа энэ хязгаарлалттай. Энэ эзэмшиж байгаагийн утга учир тэр гадаадын иргэнээс Монгол улсын иргэн маань ямар үед давуу байдал эдлэх вэ гэхээр хуулийн төслийн 44.10, 44.11 дээр байгаа. Нийтийн зориулалттай орон сууцын дундын өмчийн эрхийн хугацаа тухайн орон сууцын барилгын ашиглалтын хугацаагаар хязгаарлагдахгүй бөгөөд орон сууцны барилга нурсан, эвдэрсэн, устаж ч үгүй болсон. Түүний ашиглалтын хугацаа дууссан нь дуусгавар болох үндэслэл болохгүй. 

44.11 нийтийн зориулалттай орон сууцын барилга ашиглалтын шаардлага хангахгүй болсон, нурсан, эвдэрч устаж үгүй болсон тохиолдолд сууц өмчлөгчид орон сууцыг дахин төлөвлөлтөд оруулах саналыг холбогдох хуульд заасны дагуу гаргана. Яг энэ тохиолдолд нөгөө хүн маань саналын эрхтэй болно. Монгол Улсын иргэн орон сууцыг өмчилж байгаа гадаадын иргэнд саналын эрх эдлэхгүй гэсэн үг. Газар дээр нь газрын тухайд саналын эрх эдлэхгүй ээ л гэсэн үг.

Ж.Ганбаатар: Цогтгэрэл гишүүн тодруулъя.

Д.Цогтгэрэл: Тэр зориулалт гэдэг дээр би уг нь өөр утгаар асуусан юм. Яг одоо улсын сургууль жишээ нь зориулалтын дагуу хувийн сургуульд газраа өгөөд байвал болох юм уу, улсын үйлдвэрийн газар хувийн үйлдвэрүүдэд зориулалтын дагуу газар өгөөд байвал болох юм уу. Тэр утгаар нь асуусан юм. Түүнээс яг нөгөө талаас нь бас биш ээ. Тэр талаас тэр гадаадын иргэн гэдэг жишээ нь, одоо гадаадын иргэн байраа авчихлаа, түүний дараа Монгол иргэнд шилжүүлбэл яах юм, тэр чинь ингээд нэг асуудлууд орох нь байна. Хуулийн 44.7-д нэг заалт харагдана билээ. Жишээ нь, нөгөө нийтийн эзэмшлийн газар эзэмшиж байгаа нөхдүүд өөрөө байрныхаа газрыг буулгаад өөрөөр ашиглавал нийт сууц өмчлөгч нарын дийлэнх олонхын зөвшөөрлийг авна. Дийлэнх олонх буюу 2/3-ын зөвшөөрлийг авна. Тэгэхээр яг одоо байраа буулгаад хэдүүлээ юм барья гэдэг тодорхой энэ дээр яг ийм 2/3 нь шийдчихвэл бусдын санал…

Ж.Ганбаатар: Энхбаяр гишүүн асуултад хариулъя.

Б.Энхбаяр: Яг дийлэнх олонх буюу одоо энэ 2/3-ын сууц өмчлөгчийн саналаар дахин барих асуудал бол шийдэх боломж үүснэ. Би энэ шууд жишээн дээр ярьчихъя. Би өөрөө энэ нэхмэлийн таван шарын дахин төлөвлөх асуудал дээр би бас тухайн иргэдэд өөрөө хуулийн зөвлөгөө өгч ажиллаж байсан юм. Ийм стратегийн өмгөөлөл гэх үү? Тэгээд энэ дээр ямар кейсүүд гараад байсан бэ гэхээр манай нийслэлийн иргэдийн хурал болохоор журам гаргаад авна гээд журам гаргачихсан юм. Энэ хуульчлагдаагүй байсан. Тэгсэн чинь нөгөө 75 хувийг нь зөвшөөрвөл 25 хувьтай суурь үнээр тохирно гэж журам гаргаж тэгээд бүтэлгүйтээд. Энэ хуулийн хувьд энэ квотыг хийгээд өгчихвөл энэ одоо шийдэх бололцоотой болчхож байгаа юм. Тухайлбал нэхмэлийн таван шарынхан…

Ж.Ганбаатар: Дараагийн асуултад хариулахдаа гүйцээгээд хариулчих. Доржханд гишүүн асуулт асууя.

Т.Доржханд: Баярлалаа. Энэ хуулийн төслийг хоёр гараа өргөөд дэмжиж байна. Хэлэлцэх хэрэгтэй. Тэгээд би өөрөө бас Хан-Уул дүүргээс сонгогдсон Улсын Их Хурлын гишүүний хувьд Энхбаяр гишүүнтэй ярьж байгаад асуудлуудаа цуглуулж байгаад хамтарч өргөн барья гэж байсан. Тэгэхдээ яах вэ энэ ажлын хэсэгт нь орж ажиллах нь зүйтэй юм байна. Санхүүгийн асуудлууд нэлээн яригдах ёстой юм байна. Одоо шаардлагатай бол ажлын хэсгийг нь ахлаад явсан ч болж байна.

3 асуулт байна. Энэ газрын хулгайг хязгаарлахтай холбоотой яг ямар зохицуулалт байна. Би яг хайгаад олдоггүй ээ. Одоо гол зовлон нь энэ байна л даа. Өөрөө ч түрүүн зөндөө ярилаа. Саяхан би барилга 25 жил барьсан нэг хөрштэйгөө уулзаж байгаа юм. Тэгсэн мань эр болохоороо намайг төрд оруулж өгөөч ээ гээд байж байгаа юм. Яасан бэ гэсэн чинь ерөөсөө утгагүй юм байна аа. Би нэг газар авах гээд. Тэгээд нэг дүүргийн газрын албаны мэргэжилтэнтэй ингээд уулзаад явсан чинь 5 тэрбумын, 10 тэрбумын, 1 тэрбум төгрөгийн ийм газрууд гээд олон газар үзүүлж байна гэнэ. Дагуулж аваад тэгээд дараа нь хамгийн хямдхан мөнгөндөө тааруулаад 500 сая төгрөгийн газрыг авлаа. Тэр бол зүгээр л нэг дүүргийн газрын ажилтан залуу байна гэж байгаа юм. Тэгээд л хахуулийг нь өгөөд л авдаг, тэр нь нэг хотын энэ нөгөө гадуур байдаг, арай жаахан хямдхан ийм газрууд байна гээд. Үгүй ээ энэ газар чинь улсын өмч биз дээ, тийм биз дээ.  
Гэтэл үүнийг чинь ингээд төр өөрөө ширээн дээрээ тавиад бүгдийг нь ингээд ил тодоор зараад тэр оролцсон мөнгөөрөө ингээд дэд бүтцийг нь хийгээд хотынхоо утааныхаа асуудлыг шийдээд, бөглөрлийнхөө асуудлыг шийдээд явах ёстой байхад тэнд очсон нэг албан тушаалтан, нэг жоохон залуучууд, нам дагаж явсан нөхдүүд шулуухан хэлье. Сонгуульд орж явсан ийм нөхдүүд зараад байна шүү дээ.

Ингэхлээр чинь 25 жил зээл аваад бизнес хийсэн нөхдүүд чинь ямар ч урам байхгүй. Тэр хүүхдүүдийн оронд очъё, чи Их Хурлын гишүүн юм чинь яриад өгөөч ээ гээд тоглоомгүй ярьж байна шүү дээ.  Энэ дээр ямар зохицуулалт байна вэ? Бодит байдал өнөөдөр ийм байгаа шүү. Би тэр хүнийхээ асуудлыг гаргаад ир ээ, шалгуулъя гэвэл тодорхой 10 хувийг нь авна гэсэн чинь би судалъя гэсэн. Шаардлагатай бол гаргаад ярьж болно шүү дээ. 

Хоёр дахь нь энэ Хан-Уул дүүргийн Туул голын урд талд битүү Байгаль орчны яамны олгосон газрууд бүгдийг нь мөнгөөр зарчихсан. Нэг ширхэг ч байшин өнөөдөр гэрчилгээ байхгүй. Гол зорилго нь болохлоороо аялал жуулчлалыг хөгжүүлэх юм аа гээд. Аялал жуулчлалыг хөгжүүлэх нэг ширхэг объект та нар хайгаад үзээрэй байхгүй шүү дээ. Одоо дээрээс Туул голын эрэг дагуу бол дандаа ингээд хувийн хаусууд байгаа урагшаагаа том том хорооллууд байгаа. Тэгээд яармагийн урд талд бол битүү цементэн шугуйнууд байгаа. Тэгээд ийм байдалтай байна аа. Тэгээд өнөөдөр тэр нь эргэлтэд орж чаддаггүй банкны барьцаанд тавьж болохгүй. Ингээд Монголын бас асар том эргэлтэд орох санхүү эдийн засгийн хөшүүргүүд нь тэнд ингээд түгжигдчихээд байгаа байхгүй юу. Нөгөө талдаа тэр хахуулаар авсан газар май гээд ингэж ширхэглээд зарчихсан Байгаль орчны яамны үе үеийн удирдлагууд өнөөдөр хүртэл ингээд л түүнтэйгээ зууралдаастай байна. Үүнийг одоо хуулиар зохицуулъя аа. Энэ хоёр дахь асуулт нь.

Гуравт нь, мэдээж банкнаас өнөөдөр барьцаалаад зээл авч байгаа нь үнэн. Тэгэхдээ маш олон тохиолдол байгаа. Ялангуяа Хан-Уул дээр маш их гомдол ирдэг юм. Тэгэхлээр банкнаас барьцаа аваад банкнаас зээл аваад нөгөө нэг байшингуудаа ингээд барьцаалаад тавьчихсан, тэгээд ордер нь гардаггүй банк тэр хоёрын хэрүүлийн асуудал биш. Зээл авсан хүн, банк зээл өгсөн хоёрын хэрүүлийн асуудал. Нөгөө банкны энэ нөхдүүд нь хүрч ирээд нөгөө 100 хувь төлбөрөө төлчихсөн орон сууц эзэмшигч дээр хүрч ирээд гар явцгаа алив энэ наадах чинь одоо манай өмч гэсэн байдлаар ингээд дарамт үзүүлдэг ийм нөхцөл байдал маш их байна.

Гэтэл энэ дээр чинь хэн хариуцлага хүлээх юм. Зүй нь бол банк эрсдэлээ тооцоод түүнийг чинь зээл өгөх ёстой. Гэтэл эрсдэлтэй тэр активын чинь 100 хувь төлбөрөө төлчихсөн хүмүүс чинь үүрэх болчхоод.

Ж.Ганбаатар: Доржханд гишүүнд 1 минут нэмж өгье.
Т.Доржханд: Нөгөө нөхдүүд нь болохоороо сайхан газар авахдаа одоо Хан-Уул дүүргийн газар чинь урагшаа Зайсан хороолол чинь үнэтэй шүү дээ. Тэгээд л сайхан хахуулаа өгөөд л үе, үеийн хотын удирдлагуудад мөнгийг нь төлж байгаад л авчихсан. Тэгээд эндээсээ мөнгөө аваад явчихсан. Одоо проблем нь юу байна гэхээр банкны эзэн өөрийнх нь актив одоо үнэ цэнгүй болчих гээд байна чанаргүй зээл. Нөгөө талдаа тэр байшинг худалдаад авчихсан нөхдүүдийн хооронд болчихдог. Тэгээд энэ банкны институтэд ярьж өгөөч ээ гишүүн ээ гээд явж байгаа. Энэ ийм өвчтэй, ийм эмзэг байж болохгүй. Энэ буруу шүү дээ. Тэгэхээр төр бол тэр 100 хувь төлбөрөө төлчихсөн иргэдийнхээ талд байх нь зүйтэй. Ийм агуулгаар энэ зохицуулалт орж ирж байна.

Гэхдээ яг энэ дээр ямар байдлаар хуулийн хувьд зохицуулж байгаа юм бэ? Санхүүг дээр нь бид нар ярилцъя. Гэхдээ хуулийн хувьд ямар байдлаар зохицуулж байгаа юм бэ гэдэг дээр тодорхой хариулт өгөөч. Тэгээд эргээд тодруулъя. Баярлалаа.

Ж.Ганбаатар: Энхбаяр гишүүн хариулъя.

Доржханд гишүүн тодруулчихсан шүү. 
Б.Энхбаяр: Сүүлийн үед үнэхээр барилгажиж байгаа нь бол Баянзүрх, Хан-Уул дүүрэг байгаа. Орон сууцны хамгийн ихэнх нь. Хан-Уул дүүрэгт энэ үл хөдлөхийн улсын бүртгэгч болъё гэдэг юм их байдаг юм байна. Энэ гаалийнхан чинь нөгөө Замын-Үүдэд нэг хоночихъё гээд байдаг шүү дээ. Дарга хийж байхаар Замын-Үүдэд нэг улсын байцаагч хийчихье, тэр нь ашигтай юм байна гээд. Түүн шиг Хан-Уул дүүргийн улсын бүртгэгч болъё гэж энэ бүртгэгч нар ярьдаг юм байна. Намайг дэд сайд байхад их яриад байсан байхгүй юу. Намайг ингээд болгож өгөөч. Хүн амьтнаас тэгээд яагаад тэгдэг юм гэсэн чинь энд нөгөө барилгажилт ихтэй саяын хэлсэн энэ дуусаагүй барилга дээр нөгөө өөрийнхөө 100 хувь төлчхөөд гэрчилгээгээ авч чадахгүй хүмүүс сүүлдээ арга ядаад хахууль өгч гэрчилгээгээ авдаг юм биш үү. Хахууль өгч. Нөгөө дуусаагүй барилгын асуудал чинь эсрэгээрээ хэнд орлого нэмэгдүүлдэг болсон гээ ч улсын бүртгэгч нар. Ийм авлигын үүд хаалгыг хүртэл нээчихсэн юм байна билээ. Тэгээд аргалаад мөнгөө төлөөд гэрчилгээгээ авч байгаа иргэд бий болчихсон байна лээ шүү. 

Тэгээд энэ таны хэлсэнчлэн энэ 2 дахь хуудасны 34.10-т оруулж байгаа нэг заалт байгаа. Төрийн байгууллага, албан газар, нийтийн зориулалттай орон сууц барих болон албан хэрэгцээнийхээс бусад зориулалтаар газар эзэмших тохиолдолд зөвхөн Засгийн газар шийдвэрлэнэ. Албан хэрэгцээнийхээс бусад зориулалтаар тухайн одоо оффис байна уу, төрийн өмчийн компаниуд үйлдвэр нь байна уу, тэр зориулалтаараа л тэр газрын хэмжээг гаргах ёстой. Тэр дотор нь өөр газар байж болохгүй. Намайг дэд сайд байхад манай хил хамгаалахын газар чинь улсын тусгай хэрэгцээний газарт ордог шүү дээ. Энэ дээр хувийн орон сууц барьчихсан хүн хүртэл явж байсан. Улсын тусгай хэрэгцээний газар шүү дээ. Спорт заал барьчихсан хүн явж байсан. Энэ бол зах замбараагаа алдсан. Одоо ямар сайндаа манай хуулийн сайд чинь сүүлдээ барилгын сайдын имижтэй болчихсон байсан шүү дээ. Ядаж байхад харьяа байгууллага ихтэй. Хууль зүйн яам чинь 12 харьяа байгууллагатай. Цагдаа, хил харьяа эрдэм шинжилгээний байгууллага эзэмшиж байгаа газар дээр хүртэл орон сууц барьчихсан. 
Сүүлдээ Хууль зүйн яам юм уу, барилгын яам юм уу гэж би бүр Хууль зүйн байнгын хороон дээр нь хэлсэн шүү дээ. Сүүлийн нэг жил 15 орон сууц барьж зарсан байгаа юм. Энэ чинь одоо юу вэ? Яагаад байгаа нь ойлгомжтой байгаа биз дээ. Төрийн өмчийн эзэмшиж байгаа газар чинь үнэгүй байгаа юм. Тэр үнэгүй газрыг чинь Газрын хуульд зааснаар хоёрхон замаар одоо шилжүүлнэ гэж байгаа шүү дээ. Дуудлага худалдаа сонгон шалгаруулах, дуудлага худалдаагаар одоо энэ төрийн өмчийн газрыг зах зээлийн эргэлтэд оруулсан бол энэ одоо ямар хөрөнгийн үнэ хүрэх байсныг би бол хэлж мэдэхгүй. 

Олонд мэдэгдсэн энэ талбайн хажуу талын одоо говь кашмер байгаа шүү дээ. Энэ чинь 24 тэрбумаар зарагдсан шүү дээ. Яг дуудлага худалдаа хийнгүүт ийм үнэ хүрч байгаа юм. Автобус -3 байна. Яг ийм зах зээлийнх нь зарчим. Тэгээд тэднийг худалдаж авч байгаа 24 тэрбумыг төлж байгаа тэр компани чинь шударга бус өрсөлдөөнд орчхож байгаа юм. Тэр жоохон газрыг хэдэн тэрбумаар худалдаж авч бизнес хийнэ. Нөгөө нөхөр болохоор төрийн өмчийн компанийн сайд дарга нарт нь хахуулийг нь өгөөд үнэгүй аваад орон сууц зарж ашиг хийхээр чинь хэн нь илүү ашигтай ажиллах вэ, шударга бус чөлөөт зах зээлд бий болохгүй байгаа юм. Эсрэгээрээ тийм.

Тийм учраас энэ бол далд эдийн засагт байгаа энэ олон юмнуудыг хаая гэж байгаа юм. Саяын хэлсэн чинь Засгийн газрын хяналтад оруулчихъя Засгийн газар чинь Улсын Их Хурлын хяналтад байдаг. Тийм учраас Засгийн газар хулгай хийхгүй бол Улсын Их Хурал бариад авчих байхгүй юу. Одоо Доржханд гишүүн та Хан-Уул дүүргийн..

Ж.Ганбаатар: Бат-Эрдэнэ гишүүнийг асуулт асуухаас өмнө. Доржханд гишүүн асуулт 1 минут тодруулах уу? Асуулт хариулт хангалтгүй гэж үзэж байгаа юм байна. Доржханд гишүүнд 1 минут тодруулъя.

Түүнээс өмнө би хоёр юм хэлээдэхье. Ер нь энэ СӨХ-уудын асуудлыг Энхбаяр гишүүн нэг зүйл харахад бол энэ сайн ажилладаг СӨХ-үүд гэдэг асуудлууд дээр иргэдийн өмч хөрөнгө их үнэтэй байдаг шүү дээ. 

Маш одоо сайн хамгаалагддаг. Тэгээд бас жишээ хэлчихье гэхлээр яагаад байх юм л даа. Одоо энэ Зайсанд байгаа тэр МСS-ийн барьсан барилгууд бол үнэхээр үнээ хамгаалдаг. Тэр тухайн хүмүүс чинь тэр орчинд амьдаръя гээд очиж байгаа. Тэгтэл одоо орчных нь бүх газрыг нь энэ 40.1.8-д одоо Нийслэлийн Засаг даргын эрхээр энэ хүчингүй болгох юм байна л даа. Эзэмших эрхийн гэрчилгээ байгаа тохиолдолд Засаг дарга эзэмших эрхийн гэрчилгээг хүчингүй болгоно оо гээд. 
Түрүүн бас Цогтгэрэл гишүүн хэлээд байсан. Тэр явж байгаа зөв харилцаагаа унагачих вий дээ гэж. Тэгээд хүмүүст яг очихоор ямар буруу тохиолдол болох магадлалтай вэ гэхээр өөрсдөө нөгөө байшингаа урагшаагаа, урагшаагаа сунгаад барьчихдаг тэр СӨХ-тойгоо юм уу эсхүл өөрийнхөө эзэмшлийг гэдэг ч юм уу, ингээд л хүмүүсийг харж байхад бол тэр сайн СӨХ-тэй газруудын ханш, нөгөө байшингийнх нь үнэ нь өсөөд байдаг, дээшээ өсөөд байдаг, тийшээ орох хүмүүсийн эрэлт нэмэгдээд байдаг.  Муу СӨХ-тэй гэдэг юм уу, жаахан муу ажиллагаатай газрууд нь бол үнэ унаад байдаг, хүмүүс тэндээсээ гараад байдаг, энэ чинь ингээд л хавтгайраад бүгдээрээ муу болчих вий дээ. Доржханд гишүүн 1 минут тодруулъя.

Т.Доржханд: Аливаа улсын газар бол угаасаа л хамгийн том суурь капитал байдаг, эдийн засгийн онолд ч тийм байдаг. Монголын хувьд бол том газар нутагтай, нэгд.

Хоёрдугаарт, энэ зөвхөн Улаанбаатарыг тойроод л эдийн засгийн үнэ цэн өсчихсөн. Тэгэхлээр үүнийг жаахан сууриар янзалмаар байгаа юм. Тэгэхээр үүнийг яг бирж дээр ил тодоор ингэж гаргаж ирдэг энэ системийг нэгэнт энэ ажлын хэсгийн хүрээнд яримаар байгаа юм. Тэгэхээр Энхбаяр гишүүн ээ энэ дээр яг заавал одоо өргөн бариад ажлын хэсэг дээрээ ярих юм уу, аль эсвэл үүнийгээ дахиж ярьж байгаад бүр цогц байдлаар оруулж ирэх үү гэдэг дээр нэг хариулт авчихмаар байна. Тэгээд өмнөх хоёр асуулт дээрээ бас хариулт авмаар байна.

Гуравт, одоо энэ хотын төвд ингээд илүү нэг давхарт ингээд гаргачихсан. 90 оноос хойш ингээд л гаргачхаад байгаа шүү дээ. Гэтэл тухайлбал Оросууд чинь түүнийгээ буулгах хууль гараад буулгачихсан. Тэгээд хот байшингуудын дунд байгаа тэр нэг объектуудыг больё. Ядаж ингээд хотын төвд байгаа нэг муухай муухай, илүү, илүү гарчихсан нэг давхрын объектуудыг буцаагаад буулгая.

Ж.Ганбаатар: Хариулъя.

Б.Энхбаяр: Энэ газрын харилцааны асуудлыг цогцоор авч үзэх хэрэгтэй. Би энэ нэмэлт, өөрчлөлт хэлбэрээр өргөн барьсан. Яагаад гэхээр Улсын Их Хурлын хууль дээр 2020 оны 4 сард өмнөх парламент батлахдаа Улсын Их Хурлын гишүүд Газрын хуулийн шинэчилсэн найруулгыг өргөн барихыг хязгаарлачихсан байна билээ. Зөвхөн Засгийн газар өргөн барина гээд. Тэгээд би барих эрхтэй байсан бол барьчих байсан л даа Тэгээд Засгийн газар зөвхөн санаачилна гэчихсэн. Тэгээд бид нар энэ хууль тогтоомжийг 2024 он хүртэл өргөн барих үндсэн чиглэлийг Улсын Их Хурал баталсан шүү дээ. 

Шинэ Их Хурал түүн дотор Засгийн газрын хуулийг багцаар нь 2021 онд багтааж Улсын Их Хуралд өргөн барихыг даалгачихсан байгаа юм. Одоо 2022 он гарчхаад аргаа ядаад нөгөө юуны доодхыг харж байгаад турж үхэх гээд байна шүү дээ. Тэгэнгүүт, одоо хэлэлцэх дэгт оруулж байгаа байдлыг.

Ж.Ганбаатар: Ер нь бол гишүүддээ нэг мэдээлэл өгөхөөр Байнгын хороо бол ямар эрхтэй вэ гэхээр. Их Хурлын даргаас цохоод өгчихсөн хуулиудыг бол ингээд эрэмбэлээд л асуудлаа хэлэлцэнэ. Энэ нь хууль зөрчсөн, энэ нь хууль зөрчөөгүй гэж. Одоо эрх мэдэл Байнгын хороонд бол байхгүй. Их Хурлын дарга бол цохоод өгчихсөн асуудлуудыг хэлэлцсэн. Тэгээд дэмжих дэмжихгүй асуудал нь Их Хурлын гишүүдийн бүрэн эрхийн асуудал. 

Ж.Ганбаатар: Бат-Эрдэнэ гишүүн асуулт асууя.

Д.Бат-Эрдэнэ: Та бүгдийнхээ энэ өдрийн амгаланг эрж байна. Тэгэхээр энэ их зөв зүйтэй хууль оруулж ирж байна. Яг газрын харилцаанд ордог дарга нарт халтай, чөлөөт зах зээлийг дэмжсэн ийм хууль орж ирж байна. Эдийн засгийг тэлэхэд энэ зайлшгүй шаардлагатай. Бүртгэлийн асуудлаас болж өнөөдөр Монголын үл хөдлөх хөрөнгүүд үнэгүйдэж байгаа. Маш олон орон сууцууд газрын гэрчилгээгүйгээс болоод үнэгүйдэж байгаа юм. Монголын эдийн засгийг эргэлтэд оруулахын тулд энэ бүртгэлийн асуудал маш чухал байгаа юм. Мөн далд эдийн засгийг ил болгож байгаа юм. Газрын үнийг ил болгож байна. Газрын үнэ өнөөдөр яагаад байшингууд үнэтэй байдаг вэ гэхээрээ ойлгомжтой, ил биш нэг. Энэ нь нөгөө газар нь тийм үнэтэй учраас дээр нь барьсан тоосго цементүүдийг нэмээд газрын үнэ голлоод өнөөдөр үнэтэй байдаг. Тэгэхээр үүнийг ил болгож тэр татваруудыг бүх эргэлтэд нь оруулах ёстой юм. Энэ өөрөө үүгээрээ маш чухал.

Тэгээд би нэгэн юманд их бахархаж байгаа, баярлаж байна. Энхбаяр гишүүндээ баяр хүргэж байна. Тэгэхээр гэр хорооллын газрыг Бат-Үүл гэдэг хүн бас үнэд оруулсан юм, эргэлтэд оруулсан юм, үнэтэй болгосон юм. Тэр хүмүүс өөрсдийнхөө газрыг үнэлээд, өөрсдийнхөө хөрөнгийн үнэлгээг нь өндөржүүлж тодорхой эдийн засгийн эргэлтэд оруулж эхэлж чадсан. Түүнээс чинь өнөөдөр орон нийтийн орон сууцны газрыг үнэтэй болгож байгаа. Одоо нийтийн орон сууц дээр манай Энхбаяр, гэр хорооллын газрыг Бат-Үүл үнэтэй болгосон шиг нийтийн орон сууц дээр манай Энхбаяр гишүүн бас үнэтэй болгох энэ алхмыг ингээд бас хийж чадаж байна. Мэдээж нэлээд хүндрэлүүд гарна. Энэ дээр бол хувийн хэвшлийнхнийгээ оролцуулах хэрэгтэй. Тэгэхээр хохирогчдыг маань сайн оролцуулах хэрэгтэй. 

Тэгээд асуултууд давхацсан учраас би товчхон нэг юм асууя. Тэгээд одоо ингээд өөр олон газрын түүх, туршлага, хууль эрх зүйн орчныг судалсан байна л даа. Тэр эко систем, ногоон бүсээ яаж хамгаалж байна. Яг энэ дээрээ нэлээн хуулийн нэг тодорхой хэсэг, зүйл болгоод оруулчих нь чухал болов уу даа. Барселонд 1857 онд нөгөө нэг яаж байх үедээ л тодорхой хэдэн хувь нь зайлшгүй байшингийн өндөртэй хэмжээний газар нь өөрөө зайлшгүй ногоон байна аа гэж. Тэр хэмжээний өргөн газар нь. Тэгэхээр энэ эко ногоон бүсийн асуудлыг нэлээн анхаараач. Энэ хууль хэрэгжсэнээрээ нөгөө түгжрэл, утаа гээд тулгамдаад байгаа асуудлууд дээр чинь ямар нэмэртэй юм бэ. Энэ өөрөө мөн эрх баригч намын одоо олон залуучуудыг орон сууцжуулна, ипотекийн зээлийг хөгжүүлнэ, нэмэгдүүлнэ гэсэн үүнтэй чинь яаж уялдаж байгаа вэ? Тэгээд энэ нам улс төрийн бас нэг асуудалд ороод энэ асуудал гацах байх. Тийм учраас энэ дээрээ нэлээн олон нийтийн оролцоог хангасан ил тод сайхан хэлэлцүүлэг хийгээд явах нь зүйтэй байх. 

Тэгэхээр ногоон бүсийнхээ асуудлыг анхаарах хэрэгтэй байх. Тэгээд нэг хотын төвд байшин нэмж барих. Одоо асар их түгжрэл байгаа шүү дээ. Монголчуудын хамгийн тулгамдсан асуудал. Бид нар түгжрэлийн асуудал. Утааны асуудал шийдэхгүй байж том юм ярьдаг. Гэхдээ энэ хуулийн мөн чанар нь өөрөө энэ утааны асуудал. Энэ түгжрэлийн асуудлыг шийдэх гээд байгаа гэдгийг би харж байгаа юм. Амин сүнсийг нь маш зөв гэж харж байгаа юм. Яг тулгамдсан маргаашийн асуудлыг шийдэж сонгуульд бэлдсэн асуудал биш. Энэ бол чухал ийм хууль байна. Тэгээд дэмжиж байна. Тэр эко ногоон бүс. Тэгээд энэ нь өөрөө цаашдаа утаа, түгжрэлийн асуудалд хэрхэн яаж нөлөөлж байгаа юм. Тэгээд эрх баригч намын программ хөтөлбөртэй хэрхэн зохицож байгаа вэ? Барилга барих нь ингээд төр барих нь зөв юм уу. Эсвэл дэд бүтцийг газар дээр нь дэд бүтцийг нь хийгээд цаашаагаа барилга барих боломжуудыг нь хувийн хэвшлүүддээ өгөх нь зөв юм уу. Өнөөдөр төр энэ хувийн бизнесийг хааж байна шүү дээ. Төр барилга барьж, бизнес хийж хэрэггүй байхгүй юу. Төр татвараа аваад л явж байх ёстой. Баярлалаа.

Ж.Ганбаатар: Энхбаяр гишүүн, гишүүний асуултад хариулъя. 
Б.Энхбаяр: Энэ хуулийн төслийн 44.7- д орон сууц өмчлөгчдийн дийлэнх олонх буюу 2/3-оороо тэр зориулалтаа өөрчилнө гэж байгаа юм. Тэгэхээр одоо ногоон байгууламж байгаа талбайгаа байгаа зүлэг талбай байгаа газар дээрээ больчихъё.  Зүлэг талбайны хэрэг алга байна. Энэ дээрээ нэг авто зогсоол хийчихье гэвэл өөрсдөө л шийднэ. Тэгэхдээ 2/3. Тэгэхээр тэгж өөрчлөх нь хэр бол доо. Орон сууцныхан бол одоо ногоон байгууламж, хүүхдийн тоглоомын талбай авто зогсоол гурав л байгаа байхгүй юу. Тэгэхээр энэ их амаргүй орон сууц өмчлөгчид өөрсдөө шийднэ. Энэ их дотоод ардчиллыг бий болгож байгаа юм. Газрын албаны түрүүн Доржханд гишүүний хэлсэн нэг мэргэжилтэн тэнд зараад байхгүй. Орон сууц өмчлөгчид өөрсдөө л шийдье. Тэгэхээр ногоон байгууламжаа эсрэгээрээ илүү хамгаалах болов уу гэж бодоод байгаа юм. Эко юутай холбоотой. 

44.6-д байгаа, сая хэлсэнчлэн эрүүл ахуй, экологи, галын аюулгүй байдал, хот байгуулалт, барилгын болон бусад шаардлагатай норм, дүрэмд нийцүүлэн сууц өмчлөгчид нийтээрээ ашиглана гэдэг энэ заалтыг оруулж байгаа. Яагаад гэхээр одоо манай тойрог дээр ийм байгаа. Одоо энэ зүүн дөрвөн зам энд та бүхэн анзаарах юм бол маш өндөр бараг 16 давхар, 700-аад айлын ганц байшин байгаа. Энэ галын машин орох гарцгүй би бүр айгаад байдаг байхгүй юу. Одоо ёстой нээрээ яана аа, тийм том айл, тийм өндөр орон сууц, одоо галын машин орох гарц байхгүй барьчихсан, тэгээд энэ бол аймшгийн байгаа юм. Тэгэхээр энэ асуудлуудыг цаашдаа энэ газрын албаны авлигач мэргэжилтэн биш, дарга биш орон сууц одоо өмчилж байгаа тэр хүмүүс өөрсдөө шийдэж явуулах тэр эрх мэдлийг нь өгье гэж байгаа. 

Үнэхээр 2003 онд санагдаж байх юм. Нобелийн шагналт Ернандо Десото Монголд ирээд капиталын нууц гэдэг номыг зохиогч илтгэл тавьж байсан. 20 жилийн өмнө. Танай Улаанбаатар хотын энэ гэр хороолол бол танай Оюу толгойгоос чинь их баялаг байна шүү гэж. Тухайн үед бол хүмүүс ойлгохгүй энэ юу яриад, бараг тавлаад байгаа юм уу гэж бодоод байсан шүү дээ. Ингэхийн тулд та нар ерөөсөө л газар орон сууцны бүртгэлийг гол нь хийх шиг юм байна. Танай улсын бүх энэ иргэдийнхээ өмчилж, эзэмшиж байгаа газар орон сууцны бүртгэлийг нэг болгоод бүртгэ. Ингэвэл энэ чинь аяндаа эргэлтэд орчихно, томорчихно. 

1996 онд манайх чинь газар орон сууц хувьчлах хууль гаргаж байсан. Бид нар чинь орон сууцаа хувьчлаад 25 жил болж байгаа юм байна. Ер нь түүнээс өмнө хувийн өмч гэдэг юм бол байхгүй. тэгээд 1996 онд энэ ганзагын наймаачид дээрээ нэг юм тогтож боссон. Дараа нь орон сууцаа хувьчилсан, малаа хувьчилчихсан. Малаа хувьчилсны үр дүн гарсан. Орон сууцаа хувьчлаад одоо сайн муу хэлэгдээд энэ нэг давхар байна уу, үйлдвэр үйлчилгээ байна уу, ТҮЦ байна уу. ТҮЦ-ээсээ орон сууцын нэг давхар руу шилжээд, орон сууцын нэг давхраасаа босоод үйлдвэр үйлчилгээ явуулаад одоо ашигт малтмал руу орчхоод байгаа шүү дээ. Тэгж байж манай улс чинь 1990 оныхоосоо одоо хэд дахин томорчхоод өссөн их л зовлонтой болж байгаа юм. Тэгээд одоо энэ зовлон чинь өөрөө нөгөө дүрэмгүй тоглочихсон учраас бид нар чинь дүрэмгүй амьдарчихсан. Тэгээд амьдарчихсан учраас энд чинь сөрөг юмнууд одоо гарч ирээд байгаа юм. Тэгээд бид үүнийг хууль зүйн хувьд нь нормд нь оруулаад тэгээд цаашаа.

Ж.Ганбаатар: Бат-Эрдэнэ гишүүн тодруулъя. 

Д.Бат-Эрдэнэ: Баярлалаа. Тэгэхээр эдийн засгийн эргэлтийг сайжруулах, эдийн засгийг тэлэх нь өөрөө Монголын өнөөдөр тулгамдсан асуудал. Өнөөдөр бол яах вэ, утаа, түгжрэл бол байна аа. Гэхдээ үүнийг нэг өдөр шийдчихгүй, цаашдаа урт хугацаандаа шийдэх, энэ мөн чанарыг агуулсан хууль байна гэж харж байгаа. Гэр хорооллын газрыг Бат-Үүл баатар маань яаж үнэд оруулж эргэлтэд оруулсан бэ? Өнөөдөр нэг хашаатай айл гурван өрөө сууцтай болдог боллоо шүү дээ. Түүн шиг өнөөдөр орон сууц өөрөө газаргүйгээрээ зах зээлийн үнэлгээ байхгүй болчхоод байгаа юм. Үүнийг өнөөдөр ил тод болгож, зах зээлийн хуулийн дагуу ингэж болгож байгаа нь маш зүйтэй. Энэ өөрөө эдийн засаг тэлэхэд шаардлагатай. Мэдээж өмнө нь алдаа оноонууд байсан. Шилжилтийн үед алдаа оноонууд байсан. Бүртгэл дээр алдаа, оноо байсан. Одоо үүнийгээ орхиод бид нар цаашдаа эдийн засаг.

Ж.Ганбаатар: Бат-Эрдэнэ гишүүн санал хэллээ. Энэ дээр бас тодорхой хариулахгүй бол энэ газрын гэрчилгээ гэдэг зүйл байшин зарахад дагалдана гэсэн юм байхгүй юу. Би одоо тэгж ойлгосон шүү дээ. Ер нь бол нийтийн эзэмшлийн тэр саналын эрхтэй. Түүнээс биш өөрсдөд нь тааруулаад газар, газар жижиг, жижгээр нь өгөөд даахгүй юм байна гэж одоо ойлгосон. Нэг ялгааг нь хэлж өгөөч? Энхбаяр гишүүн.

Б.Энхбаяр: Энэ Үндсэн хууль руу орчхоод байгаа юм. Яагаад гэхээр би түрүүн нэг юм ярилаа шүү дээ. Өмчийн өмчлөх эрх, өмчийн эрх гэдэг ойлголт бол өөр юм байна билээ. Манайх болохоор газар дээр өмчлөх, эзэмших, ашиглах гээд Үндсэн хуульд биччихсэн. Эзэмших эрх гэж яг юу юм бэ? Ер нь ийм эрх байдаг уу? Байдаггүй юм байна билээ шүү. Өмчлөх эрх. Өмчлөх эрх дотор худалдах, бэлэглэх, түрээслэх ийм тус тусдаа эрх байгаад бусдын газар дээр барилга байшин барих эрх, дамжин өнгөрөх эрх дандаа эрхүүдийн нийлбэр байгаа юм. 
Манайх болохоор эзэмших эрх гэчихсэн байгаа юм. Үүнийгээ яг өмчлөх эрх гээд ойлгочихдог. Би энэ газрын өмчийн 100 хувийн эзэн. Тэгэхээр энэ Үндсэн хууль руу орчих гээд байгаа байхгүй юу. Бүр ярихаар. 
Ж.Ганбаатар: Тэгэхлээр хуулийг сонсож байгаа иргэд бол байшингаа зардгаараа зарна. Яах вэ, энэ байшингийн доор байгаа газар дээр. Хэрвээ энэ олон жил амьдраад явах юм бол бид санал хэрэгтэй гэдэг. Тийм л юмаа сайн хэлэхгүй бол би байшингаа зарахдаа, газартай нь хамт зарах юм байна гээд ойлгочих вий дээ. Тэгэхлээр үүний ялгааг нь тодорхой хэлж өгөхгүй бол тэнд бол зөвхөн одоо эзэмших эрхтэй, өмчлөх эрхгүй саналын эрхтэй байна. Ямар нэгэн өөрчлөлт орсон тохиолдолд, эсхүл байшингаа буулгасан тохиолдолд, эсхүл ямар нэгэн форс мажорын асуудал үүссэн тохиолдолд та хамгийн түрүүнд санал гаргах хэрэгтэй хүн шүү гэдгийг нь тодорхойлох юм байна, энэ хууль.

Ж.Ганбаатар: Баттөмөр гишүүн асуултаа асууя.

Б.Баттөмөр: Асуултууд давхцаж байна. Ер нь өнөөдөр энэ оруулж ирж байгаа хууль бол маш чухал хууль. Үүнийг бид нар хэлэлцэж батлах ёстой. Үүнийг тойрсон, бас зохицуулагдаагүй их олон харилцаанууд байгаа. Тухайлбал энэ хот төлөвлөлттэй холбоотой асуудал. Монгол Улс ардчилал, зах зээлийн нийгэмд шилжсэн 1990 онд шилжсэн. Түүнээс хойш энэ хот төлөвлөлт, газрын харилцаатай холбоотой асуудлыг зүгээр хаячихсан. Дунд нь нэг хэсэг улсууд газар зарж, их хэмжээний баян болцгоосон. Ер нь социализм байгуулна гэж явж байгаад одоо зах зээлийн нийгэмд шилжиж байгаа үед энэ төрийн бодлого зохицуулалт гэдэг юм зайлшгүй шаардлагатай байх. Газраа яаж төлөвлөх юм, хот төлөвлөлтөө яаж хийх юм, төрийн бодлого төлөвлөлт, зохицуулалт бол үнэхээр байсангүй л дээ.  Үүний нэг нь газрын харилцаа. Монгол Улс дэлхийд газар нутгийн хэмжээгээр, нэг хүнд ноогдох газар нутгийн хэмжээгээр бараг нэг хүнд нэг 1 метр квадрат тийм километр квадрат газар нутаг оногдож байгаа байх. Ингээд үзэхээр хамгийн баян байж болох, орон сууцны үнэ хямд байж болох ийм л байгаа юм. Тэгтэл одоо байхгүй байгаа юм. 

Сая Бат-Эрдэнэ гишүүний хэлж байгаатай санал нэг байгаа. Одоо Монголын эдийн засаг чинь 23 тэрбум доллар байна шүү дээ. Тэгтэл дэлхийн хамгийн баян хүн 260 тэрбум доллартой байна шүү дээ. Тэр нөгөө цахилгаан машин хийдэг нөхөр байгаа шүү дээ. Гэтэл Монголын эдийн засгаас нэг хүний өмч 20 дахин их байна шүү дээ. Тэгэхээр энэ ард түмний амьдралыг дээш нь татах, улс орноо хөгжүүлье гэвэл эдийн засгийг тэлэх л асуудал байгаа. Өөр ямар ч асуудал байхгүй. Эдийн засгийг тэлэх асуудал эргэлтэд ороогүй байгаа энэ зүйлүүдийг эргэлтэд оруулах. Бид нар гэр хороолол гэхээр зэрэг хайгаад байгаа юм л даа. Нэг л их заваан газар. Одоо үүнийг яах вэ. Энэ чинь өөрөө зохицуулдаг харилцаатай шүү дээ, энэ чинь одоо дэд бүтцийг нь төр улсаас хүргээд өгнө, хувийн хэвшил нь орон сууцаа барина. Одоо тэр үл хөдлөх хөрөнгөө орон сууцаар солих ийм л гарц байгаа шүү дээ Монголд. Тэгэхээр үүнийг бид нар олж харахгүй, тэгээд нэг л их түүртээд л, нэг л их айгаад ингээд яваад байгаа юм. 

Ер нь эдийн засгийг тэлэх арга бол мэдээж одоо уул уурхайд түшиглэсэн эдийн засгаа цаашаа бид нар тэлэх, одоо ч сайн авч явах, баялгийн менежментийг маш сайн хийх шаардлагатай. Баялгийн менежмент эдийн засаг тэлэгдээд зөв хийгдээд ирвэл тэртээ тэргүй энэ газартай холбоотой, хот төлөвлөлттэй холбоотой асуудал чинь өөрснөө голдирлдоо ороод ирэх юм л даа. Сая Энхбаяр гишүүний хэлж байгаа тэр энэ уулын аманд байгаа үл хөдлөх хөрөнгөгүй маш их олон орон сууц байна шүү дээ. Ямар ч банкан дээр очоод зээл авахад үл хөдлөх хөрөнгөгүйгээр тэр зээл авна гэж бол байхгүй. Ямар ч өөр өөр юм барьцаална, өөр юм хийнэ гэсэн юм байхгүй. Сая Энхбаяр гишүүн асууж байна лээ л дээ. Би бас эдийн засагч хүний хувьд хэлэхэд энд ямар ч үл хөдлөх хөрөнгөтэй л болгох хэрэгтэй, гэрчилгээтэй л болгох хэрэгтэй. Энэ гэрчилгээг нь юу болох юм. Нэгэнт төрөөс олгочихсон юм чинь одоо тэр гэрчилгээтэй болгох асуудлыг шийдэх ийм шаардлагатай байгаа юм.

 Сая Бат-Эрдэнэ гишүүнээр төр барихгүй гээд байгаа, төр ер нь барихгүй байгаа л даа. Би бол барихгүй байгаа гэж бодож байгаа. Орон сууцыг хувийн хэвшил барьж байгаа. Хувийн хэвшлээ дэмжих хэрэгтэй. Орон нутгийн материалуудыг ашиглах ёстой. Цаашаагаа одоо хямд өртөгтэй материал.

Ж.Ганбаатар: Баттөмөр гишүүнд 1 минут өгье.

Б.Баттөмөр: Хямд өртөгтэй материалуудыг ашиглах ёстой. Шинжлэх ухаан технологийн ололтуудыг ашиглах шаардлагатай. Хөдөлмөр зарцуулалтыг одоо багасгах хэрэгтэй. Ингэж байж нэг метр квадрат орон сууцны үнэ хямдрах одоо цаашдаа ингэж явах зохицуулалттай. Тийм учраас Монголын төрөөс үүнийг сайн бодох ийм шаардлагатай. Орон сууц барьж байгаа дэлхийн чиг хандлагуудыг сайн судлах ийм шаардлагатай байгаа. Барилгын материалын үйлдвэрүүдийг Монголдоо бий болгох, цементийн үйлдвэр, арматурын үйлдвэр одоо ингээд Дарханд гээд тэгэхэд одоо хаягдал төмрөөр арматур хийдэг байсан, өнөөдөр байхгүй хувийн хэвшилд очоод тэр төмрийг өдөр болгон зуу, зуун вагоноор л хийгээд байдаг. Нөгөө хаягдал төмрөө ашиглаад арматур хийдэг юм байхгүй болчихсон. Ингэж ухарч болохгүй л дээ. Энэ дээр төрөөс бол хатуу арга хэмжээнүүдийг авч ажиллах шаардлагатай.

Ж.Ганбаатар: Санал хэлсэн гэнэ. Би хоёр асуулт асуугаадахъя. Би ер нь 5-6 асуулт бэлдэж ирсэн юм. Тэгээд дундуур нь бас асуучихлаа. Тэгээд Цогтгэрэл гишүүн асуусан байх. Энэ 44.7-д нийтийн зориулалтын орон сууц өмчлөгчдийн хамтран хязгаартайгаар эзэмших газар дээр барилга барих хуульд зааснаар өөрөөр ашиглах бол 2/3-ын зөвшөөрөл авсан гээд. Тэгээд энэ чинь өөрөө яг таны ярьж байгаа утгатай бас зөрчилдөөд байгаа юм. Тэр 1/3-ийнх нь эрх ашиг гэж байхгүй болчхоод байна шүү дээ. Гуравны нэгийнх нь эрх ашиг гэж байгаа. Хэтэрхий сэтгэлийн хөдөлгөөнөөр асуудалд хандаад 2/3 нь одоо тэр ногоон байгууламж дээрээ юм уу, гарашин дээрээ, зам талбай дээрээ барилга барих магадлал үүсэж байна гэсэн үг. Эсхүл бүгдээрээ нийлж байгаад бид нар чинь зогсох зогсоол байхгүй байна шүү дээ гэж байгаад ингээд нийтийн эзэмшлийн талбайгаа өөрчилчихнө өө гэсэн үг. 
Тэгэхлээр энэ тоог ер нь хэлэлцүүлгийн явцад нэмсэн нь дээр ээ. Би бол тэр 90 хувь руу юм уу, 80 хувь руу юм уу, 2/3 гэдэг чинь одоо 70 мянга нь хэд билээ? 66. Тэгэхлээр түүнээс нэмэх хэрэгтэй. Нэмээд одоо 90 рүү оруулаад яах вэ ганц нэг гацаадаг хүн байна шүү дээ, одоо бүх юмыг гацаадаг нэг хүнээс шалтгаална гэдэг бол байж болохгүй л дээ. Түүнийг бол одоо та энэ талаар бас саналаа хэлээч. 

Хоёрдугаарт үүнийг засаг бас дэмжээгүй. Засгаар ороод дэмжээгүй гэдэг нь яг нөгөө Газрын хуультайгаа нэгтгээд явъя гэсэн үү, эсхүл ямар санал хэлээд засаг бас энэ тал дээр асуудал тавьчихав гэсэн хоёр дахь асуулт.

Гуравдугаарт, Би энэ зах зээлийнхээ харилцаагаар явж байгаа зүйлүүдийг их зөв л гэж боддог юм. Одоо тэгээд нийт ногоон байгууламжтай, зогсоол сайтай ийм зүйлүүдийг чинь ер нь зах зээл рүү түрээд, шахаад ийм байх ёстой гэдгийг ингээд араас нь шахаад тэртээ, тэргүй хувийн хэвшил түүнд нь нийцүүлэхгүй л бол тэр орон сууц нь зарагдахгүй. Тэгээд ингэж явах нь хамгийн зөв гарц юм биш үү? Энэ чинь одоо угаасаа ингэж л явдаг. Гэтэл бид одоо хуулиар далайлгаад л янз янзын юм яриад л. Тэгээд л одоо нөгөө зөв явж байгаа харилцаанууд нь унаад одоо бүгдээрээ муу, анхаарал тавьдаггүй ийм иргэдийн тэр оршин суугч нартаа зүгээр зарсан л бол хамаагүй хаалганаас цааших нь хамаагүй гээд ийм байдалтай болчих вий дээ. Би олон жишээнүүд бас мэднэ шүү. Тэгэхдээ яах вэ? Одоо хууль санаачлагч үүнийгээ сайн анхаарна биз дээ. 
Ер нь тэр хүмүүс чинь ингээд зүгээр нэг орон сууцанд амьдрахыг хүсдэггүй болчихсон байна шүү дээ. Өөрөө ногоон байгууламжтай, сургуультай, машины зогсоол сайтай, тэгээд л одоо ийм зүйлийг хүн сонгож хөрөнгө оруулж байгаа шүү дээ. Энэ чинь байшин авч байгаа юм чинь, тэгэхээр үүнийг яг зах зээлийнхээ харилцаанд нь яахгүй бол хэт дарангуйлаад байвал бас буруу тал руугаа явчих вий дээ гэдэг ийм болгоомжлол байна шүү. Эдийн засгийн байнгын хороо үүнийг зайлшгүй хэлж сануулах ёстой. Ийм 3 асуулт байна. Хууль санаачлагч та хариулж өгөөч. Энхбаяр гишүүний микрофон.

Б.Энхбаяр: Засгийн газрын хуралдаанаар 2021 оны 8 сарын 18-ны өдөр хэлэлцээд санал ирүүлсэн байгаа. 3 санал ирүүлсэн юм. Нэгдүгээрт нь, энэ нийтийн зориулалттай орон сууцын дундын өмчийн эрхийг тодорхойлж, ингээд энэ зохицуулалт нь гадаадын иргэн, олон улсын байгууллага, харьяалалгүй хүнд газрыг ашиглуулдаг үүнтэй хэр нийцэж байгаа юм бэ гэдэг асуулт асуусан юм эхнийх нь. Би бол түрүүн хэлчихсэн гадаадын иргэнд одоо эзэмшүүлэхгүй. 

Хоёрт нь юу гэсэн бэ гэхээр, хууль тогтоомжийг боловсронгуй болгох. Одоо Улсын Их Хурлаас баталсан үндсэн чиглэл дотор Газрын багц хуулийг 2021 онд багтаан Улсын Их Хуралд мэдүүлэхээр заачихсан. Тийм учраас энэ асуудлыг ингээд цогцоор нь Засгийн газар одоо бид нар бараг өргөн барина гээд. 2021 онд дуусчихсан өөрсдөө оруулж ирэхгүй байгаа юм. 

Тэгээд гуравдугаарт нь энэ яах вэ, нөгөө бүх л хуульд өгдөг энэ зардлын тооцоо юмнуудаа сайн үзээрэй гэсэн ийм санал ирсэн юм. Түүнээс ч яг дэмжихгүй байна гэдэг юм бол байхгүй байгаа юм. Ер нь Ганбаатар даргын хэлж байгаа энэ асуудлуудыг хэлэлцүүлгийн шатанд бол Засгийн газар, үүнийг би ойлгохдоо энэ Газрын багц хуулийг одоо мэдэхгүй ээ, бид чинь одоо сайд томилогдож байх үед Их Хурлын гишүүн гэхээр 2020 оны 8 сард л би энэ сайдыг томилогдож байхад ярьж байсан юм. Газрын багц хууль чинь бэлэн болчихсон шүү, бэлэн болчихсон гэж байна. Би өөрөө дэд сайд байхдаа ахалж байсан юм. 

Тэгэхээр засаг дээр ноорог гарсныг нь мэдээд байгаа юм. Наадахаа хурдлаарай ингээд удаад байхгүй, тэгээд бушуу түргэн бодлогынхоо асуудлыг гялалзаарай гээд л, одоо жил хагас болчхоод байгаа юм. Тэгээд оруулж ирнэ, оруулж ирнэ гэж байтал аягүй бол 2024 он хүрэх юм шиг байгаа юм. Тэгэхээр энэ зарчмын асуудлуудыг одоо аргаа бараад ярьж байгаа шүү дээ хүлээгээд. Уг нь бол энэ Засгийн газар оруулаад ирвэл энэ чинь бүх л тооцоо судалгаа, арай цогцоор нь өргөн бариад явчих боломж байгаа юм. Газрын багц хуулийг Засгийн газар өргөн барьчихвал үүнийг би нэгтгээд хэлэлцээд ажлын хэсэг гаргаж нэгтгэж явахаас өөр арга бол байхгүй ийм зүйл байгаа. Ер нь энэ газрын үнэ цэнэ гаднынхан манайд бас төсөл хэрэгжүүлээд судалгаа хийсэн юм байна билээ. 
Энэ Монгол Улс газраа хувьчлаад 20 жил болчхоод яагаад газрынх нь үнэ цэн олигтой өсөхгүй байна гэдэг дээр. Тэгээд энэ дээр гарсан гол дүгнэлт нь юу гэж гарсан бэ гэхээр газар ба орон сууцын бүртгэл нь тусдаа байна гээд гарчихсан. Тусдаа байгаад байгаа учраас тэр банк санхүүгийн байгууллагууд чинь газрыг нь биш орон сууцыг нь барьцаалж зээл олгож байгаа байхгүй юу. Нөгөө орон сууцны үнэ бол өсөөд байдаг газар нь өөрөө яагаад гэхээр үл хөдлөх хөрөнгө биш учраас тэнд ямар ч үнэ цэнгүй. Арилжааны банкнууд бол зөвхөн хотын А зэрэглэлийн ёстой нөгөө Сүхбаатарын талбайн хажуу талын гэдэг шиг л тийм хэдэн газруудыг л барьцаалж зээл олгосон. Бусдыг нь тоохгүй байгаад байгаа юм. Энэ нь нэг их хөрөнгө биш учраас энэ банк санхүүгийн байгууллагууд бас эрсдэлтэй байгаад байгаа юм. Энэ дээр нөгөө шүүхийн кейсүүд их гараад байгаа юм байна билээ. 
Ялангуяа шүүхийн маргаанууд газар нь нэг өмчлөгчтэй өөр орон сууц нь өөр хүний нэр дээр өмчлөгчтэй. Тэгээд маргалдаад явчихсан. Тэгээд хэн нь авах юм бэ гэдгээр маргалдаад бүр хоёр өөр банкны барьцаанд байгаа юм байна билээ. Газар нь өөр банкны, орон сууцыг нь өөр банканд барьцаалчихсан. Яагаад гэхээр хоёулаа өөр гэрчилгээтэй юм чинь. Тэгээд зээлийн гэрээнийхээ үүргийг биелүүлээгүй. Аль банк нь авах вэ гээд одоо хоёр банк нь хоорондоо шүүхдэж байгаа. Ийм хүртэл маргаан гараад байгаа тэгээд энэ чинь бүр.

Ж.Ганбаатар: Энхбаяр гишүүн ээ, нэг асуултдаа хариулт авлаа. Хоёр асуултдаа авсангүй. Цаашдаа бас богино хариулаад яваад сурна биз дээ. 

Гишүүд асуулт асууж дууслаа. Үг хэлэх Их Хурлын гишүүд нэрсээ өгөхийг хүсье. Цэрэнпунцаг гишүүнээр тасаллаа. Би дараа нь нэг үг хэлье. 
Доржханд гишүүн үг хэлье.

Т.Доржханд: Тэгэхлээр төслийг дэмжиж байна. Тэгээд ажлын хэсгийг нь ахлах юм уу, ажлын хэсэгт нь орж эдийн засаг, санхүүгийн асуудал дээр нь бас оролцоод зөв зохицуулалтуудыг нь тусгаад явах саналтай байна. Байнгын хорооны дарга болон гишүүд маань анхаарна биз.

Хоёрдугаарт энэ банк санхүүгийн асуудал дээр эрсдэл байна гээд гишүүд яриад байх шиг байна. Байгаа, байгаа. Гэхдээ бас үүнийг санхүүжүүлэх арга ажлууд байгаа шүү дээ. Одоо бид нар чинь нөгөө байгаа зах зээлүүд чинь ингээд бий болж байна. Дөнгөж саяхан ингээд койн гэж яриад байгаа эд нар чинь ингээд зах зээл дээрээс банкны сектороос их мөнгө авлаа шүү дээ. Гэтэл Монгол Улс юугаараа давуу талтай юм бэ гэхээр газар доор байгалийн баялагтай, тэрийгээ барьцаалсан комодити бэст ийм секюрити токин гэдэг юм гаргаж болно оо.

Мөн өнөөдөр үл хөдлөхөөр баталгаажсан энэ скюрити токин гаргаж болж байгаа юм. Жишээ нь ингэсэн тохиолдолд заавал банкнаас бид нар ингээд санхүүжилт босгохгүйгээр, бид нарт ийм төсөл байна, ийм орон сууцын хорооллыг цогцоор нь барина, үүнийг одоо бирж дээр зах зээл дээр ингэж гаргаж ирлээ гэсэн байдлаар явах боломжтой. Одоогийн бас мөрдөж байгаа санхүүгийн арга хэрэгсэл бол компанийн бондыг бас гаргаж болно. Тухайлбал маш олон газрууд тухайн төслөө ингэж үзүүлж байгаад энэ төслийн өртөг нь өөрөө тэдэн тэрбум төгрөг юм аа, тэгээд үүнийг бол бид нар одоо иргэдээс бонд байдлаар татаж байна. 3 жилийн хугацаатай та нар одоо ийм куфон авна гэсэн байдлаар ч гэдэг юм уу, ингээд санхүүгийн арга хэрэгслүүд бол байгаа шүү. Харин энэ Нийслэлийн эрх зүйн байдлын тухай хууль батлагдсан. Монгол Улсад анх удаа батлагдсан, Энхбаяр гишүүн ээ. 

Тэгээд Нийслэлийн эрх зүйн байдлын тухай хуульд ажлын хэсэгт нь ороод оруулсан хамгийн чухал заалт бол энэ төвлөрөл ихтэй газар байшин барихгүй ээ гэдэг тов тодорхой заалт оруулчихсан шүү. Тэгээд үүгээрээ юу вэ гэхээр зөвхөн нийтийн зориулалттай ногоон байгууламж, явган хүний зам талбай иймэрхүү арга хэрэгсэл гэдэг бол хийж болно оо, түүнээс биш байшин барихгүй ээ гээд. Тэгэхлээр хотын төв хэсгүүдэд байшин бол баригдахгүй. Тийм болохоороо цаашаа яах ёстой вэ гэхээр хотын зах руугаа тэлмээр байгаа юм. Одоо энэ жил Монгол Улсын Улаанбаатар хот, нийслэл дээр асар их хэмжээний мөнгө суугдчихсан байгаа шүү. Төсөв дээр. Түүгээрээ тэр газар доорх дэд бүтцийг нь хийгээд тэгээд бүгдийг нь хахуулиар биш, хулгайгаар биш, цаанаа нуудаг биш, ширээн дээрээ гаргаж ирж зарж үнэ хүргэж байгаад олсон мөнгөөрөө иймэрхүү төслүүдийг санхүүжүүлээд явах бүрэн боломж нь бол нийслэлд байгаа шүү. Тэгээд ийм ийм агуулгаар бүгдээрээ эдийн засгаа хараад явах нь зүйтэй байх. 

Тэгээд энэ нэг эрсдэл байна, Цэрэнпунцаг гишүүн бид хоёр бас ярьж байлаа. Одоо ингээд нийт дундаа ингээд тоглоомын талбай байна гээд бүгдээрээ санал гаргачихлаар бүгдээрээ хашаа бариад эхлэх вий дээ гэж. Хашаагаа яаж буулгая даа, яаж явган хүний зам талбайгаа өргөтгөе дөө гэж байхад ийм эрсдэл бас байх шиг байна. Түүн дээрээ ажлын хэсгийн түвшинд сайн ярих нь зүйтэй байх аа. Тэгээд миний түрүүчийн хэлээд байгаа энэ Улаанбаатар хотод жуулчид хүрч ирээд бид нар хүүхдүүдээ ингээд дагуулаад явахад алхаад явах талбай байхгүй шүү дээ. Дандаа нийтийн эзэмшил газар луу ингээд зогсоол ч гэдэг юм уу, аль эсвэл ингээд нэг давхрыг өргөтгөөд өргөтгөөд янз янзын юм хийчихсэн, энэ чинь өөрөө ингээд хүнд ээлтэй биш, жуулчид ирээд мөнгөө төлөөд явахад ээлтэй биш, тэгээд нэг такси барья гэхлээр ингээд цэгцэлчихсэн, тэгээд ийм байдлаар энэ чинь нөгөө орлогоо хаагаад байна шүү дээ. Тэгэхлээр одоо ингээд энэ хуульд, хэрвээ бид нар тэгээд энэ зохицуулалтуудыг хийгээд өгөх юм бол Улаанбаатар хот чинь бас өөрөө жуулчлалыг татах, мөн хүндээ ээлтэй ийм боломж бас гарч ирэх юм байна гэж харж байна аа. 

Тэгээд эцэст нь хэлэхэд эдийн засаг бол уул уурхайгаас хамааралтай нь бол үнэн. Гэхдээ Улаанбаатар хот болон хот суурин газруудын энэ газар бол бүртгэлжээгүй хоёр талд байгаагаасаа хамаараад өнөөдөр барьцаанд тавигддаггүй, санхүүгийн эх үүсвэр болдоггүйгээсээ болоод асар их эдийн засгийн боломжийг бид нар алдаж байгаа нь бол үнэн.

Ж.Ганбаатар: Цэрэнпунцаг гишүүн үг хэлнэ.

Ц.Цэрэнпунцаг: Хуулийг бол дэмжиж байгаа юм. Тэгээд Энхбаяр гишүүн угаасаа энэ олон жил удаан хугацаанд энэ дээр ажилласан болохоор хийгүй сайн хууль гарах байх гэж найдаж байгаа.  Тэгэхдээ бас ганц нэг юм анхааруулахад сая ч бас Доржханд гишүүн хэлж байна. Тэр олон нийтийн тэр эрх ашиг зөрчигдөх вий хашаалаад авчих нэг ийм аюул байгаа. Дээрээс нь бас орон сууцны талаар түрүүн би бас саналаа хэлж л байсан асуултынхаа дараа. Энэ орон сууцын үнэ нэмэгдэх бас нэг шалтгаан болчих вий дээ гэж. Энэ хоёр дээр анхаарах хэрэгтэй байх. Тэгээд хамгийн гол нь Энхбаяр гишүүн таны хэлж байгаа нэг гол анхаарал хандуулж байгаа энэ хуулийн бас нэг гол зорилго бол одоо тэр газартай холбоотой энэ наймаа, хууль бус авлига, хээл хахууль цэцэглэн хөгжиж байна. Үүнийг бас хязгаарлах хэрэгтэй байгаа юм. Тэгэхэд энэ хууль эерэг үр нөлөөтэй байх юм гэж бодож байна. Тэгээд энэ чиглэлдээ сайн анхаарч, үүнийгээ сайжруулж, энэ чиглэлд үр дүн гарах байх гэж найдаж ингэж дэмжиж байгаа.  Тэгээд баярлалаа.

Ж.Ганбаатар: Цэрэнпунцаг гишүүнд баярлалаа. Би 2, 3 зүйл хэлье. 
Нэгдүгээрт энэ хуулийг гаргах, хэрэгжиж эхлэх хугацааг жаахан тавиу тавьж өгөх хэрэгтэй. Энэ хуульд бол нэлээн бэлтгэх ажлууд гарна. Тийм учраас Энхбаяр гишүүн энэ хууль 2023 онд юм уу, 2024, 2025 оноос гэдэг юм уу ийм байдлаар тавьж өгөхгүй бол бэлтгэх ажил их гарах байх шүү. Үүнийг бас хэт шахуу тавьж өгч болохгүй. Энэ шахуу тавьж өгөхгүй байх ямар учиртай вэ гэхээр хуульд хоёрдмол утгатай үг, та өөрөө маш мундаг хуульч. Үүнийг одоо сайн анхаарах хэрэгтэй шүү. Тэгэхгүй бол дараа нь өө энэ чинь ингэсэн үг шүү дээ, энэ хүмүүс ингэж хэрэгжүүлээд байх юм гэдэг байдлаар асуудалд хандах вий дээ. Хоёрдмол утгатай үг огт одоо оруулж болохгүй. Болохгүй бол хоёрдмол утгатай байвал дахин, дахин тайлбарлах хэрэгтэй байх. Давтаад оруулдаг ч юм уу, тийм үг, өгүүлбэр нь ойлгомжтой байхгүй бол та бид нар энд одоо маш сайн сайхан юм ярьдаг, тэгээд яг хэрэгжилт дээр очихоороо утга нь өөр болоод, тэгээд шал өөр байдлаар асуудалд хандаад явчих вий дээ. Ер нь бол бас хамаагүй нөгөө тийшээгээ явчих боломжтой заалтууд маш их байна шүү гэдгийг хэлье. 

Тэр дуусаагүй барилга гэдэг дээр бол анхаарна биз дээ. Энхбаяр гишүүн тэр дуусаагүй барилга гэдэг дээр Эдийн засгийн байнгын хорооны гишүүд үг хэлэхдээ ерөнхийдөө энэ хуулийн заалтууд дээр одоо анхаарал тавьж хэлэх ёстой заалтуудыг нь дурдаад хэлэх ёстой. Тэгэхлээр тэр дуусаагүй барилга гэдэг зүйл чинь бол олон зүйлийг хэцүү болгоно. Түүнийг бас Хүрэлбаатар гишүүний хэлж байгаа жижигхэн, жижигхэн барилгууд гэдэг нь мөнгөндөө тааруулаад жижигхэн, жижигхэн юм бариад байхыг бас үгүйсгэхгүй. Эсхүл одоо их том, том компаниуд, мөнгөний бололцоотой газрууд бас барилга бариад ингээд эдийн засгийг боомилоод байх магадлалтай. Үнэ өсөөд байх магадлалтай гэдгийг хэлье.

Одоо санал хураана. Гишүүд анхааралтай байхыг хүсье. Гишүүд үг хэлж дууслаа. 

Газрын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүдийн үзэл баримтлалын хүрээнд хэлэлцэхийг дэмжих нь зүйтэй гэсэн томьёоллоор санал хураалт явуулъя.

Санал хураалт. Санал 91 хувиар санал дэмжигдлээ.

Дараагийн асуудалдаа оръё. 

Уул уурхайн бүтээгдэхүүний биржийн тухай хуулийн төсөл болон хамт өргөн мэдүүлсэн бусад хуулийн төслүүдийн хэлэлцэх эсэхийг эхэлье.

Ажлын хэсгийг оруулъя.

Хууль санаачлагчийн илтгэлийг Уул уурхай, хүнд үйлдвэрийн сайд Ёндон танилцуулна. Ажлын хэсгийн 2 номерыг өгье.

Хууль санаачлагчийн илтгэлийг Уул уурхай, хүнд үйлдвэрийн сайд Ёндон танилцуулна. Ажлын хэсгийн 2 номерыг өгье.

Г.Ёндон: Эрхэм хүндэт Байнгын хорооны дарга, гишүүд ээ, 

Монгол Улсын Үндсэн хуульд газрын хэвлийн баялаг нь төрийн нийтийн өмч бөгөөд стратегийн ач холбогдол бүхий ашигт малтмалын ордыг ашиглахдаа байгалийн баялаг ард түмний мэдэлд байх зарчимд нийцүүлэн түүний үр өгөөжийн дийлэнх нь ард түмэнд ноогдож байх эрх зүйн үндсийг хуулиар тогтооно гэж хуульчилсан. Энэ ч агуулгаар өрсөлдөөний зарчмаар зах зээлийн бодит үнэд нийцүүлэн уул уурхайн бүтээгдэхүүнийг борлуулах зорилгоор Уул уурхайн бүтээгдэхүүний биржийн тухай хуулийн төслийг батлуулах зайлшгүй шаардлага үүсээд байна. 

Хуулийн төсөл 7 бүлэг, 29 зүйлээс бүрдэх бөгөөд хуулийн төслөөр уул уурхайн бүтээгдэхүүний биржийг үүсгэн байгуулах, биржийн удирдлага, зохион байгуулалтын эрх зүйн үндсийг тогтоож, биржийн арилжааг зохион байгуулах, хяналт тавих, биржийн арилжаанд оролцогчийн эрх, үүргийг тодорхойлох, эрх ашгийг хамгаалахтай холбоотой харилцааг зохицуулахад оршиж байна. Хуулийн төсөл батлагдсанаар уул уурхайн бүтээгдэхүүний арилжааг шударга, нээлттэй, ил тод зохион байгуулж, зах зээлийн бодит үнэ тогтоох боломжийг хангаснаар, уул уурхайн салбарт хөрөнгө оруулах сонирхлыг нэмэгдүүлэх, улс орны эдийн засгийн өсөлтөд энэ салбарын оруулах хувь нэмрийг улам өргөжүүлэх боломж нээгдэж байгаа юм. 

Ингэснээр татварын суурь тэлж, уул уурхайг дагасан дэд бүтэц, бусад салбарын хөгжлийг давхар тэлэх ач холбогдолтой юм. Мөн уул уурхайн бүтээгдэхүүний бирж байгуулагдсанаар биржийн арилжааны төлбөр тооцоо Монгол Улсын банк санхүүгийн байгууллагаар дамжин хийгдэж, гадаад валютын орлого нэмэгдэж, ханш тогтворжих таатай нөхцөл бүрдэх зэрэг чухал ач холбогдолтой юм. 

Иймээс Уул уурхайн бүтээгдэхүүний биржийн тухай хуулийн төслийг Байнгын хорооны хуралдаанаар хэлэлцүүлж, дэмжиж өгөхийг хүсье. 

Анхаарал тавьсанд баярлалаа.

Ж.Ганбаатар: Баярлалаа. Ажлын хэсгийг танилцуулъя. 
Уул уурхай, хүнд үйлдвэрийн сайд Ёндон, Уул уурхай, хүнд үйлдвэрийн сайдын зөвлөх Очбадрах, Экспортлогчдын холбооны тэргүүн Галсандорж, Уул уурхай, хүнд үйлдвэрийн яамны Хуулийн хэлтсийн дарга Ламжав байна уу. Уул уурхай, хүнд үйлдвэрийн яамны Хуулийн хэлтсийн ахлах мэргэжилтэн Жадамба гэсэн хүмүүс байна.

Хууль санаачлагчийн илтгэл болон төслийн үзэл баримтлалтай холбогдуулан асуух, асуулттай гишүүд нэрсээ өгөхийг хүсье.

Хамгийн сүүлд би асуулт асууна. 

Х.Ганхуяг: Энэ өдрийн мэндийг хүргэе. Энэ Уул уурхайн бүтээгдэхүүний биржийн тухай хуулийг хэлэлцэхийг дэмжиж байгаа. Бид нар энэ олон жил нүүрсний гэрээ зарна, авна гэсэн асуудлууд яригдаж байдаг. Энэ уул уурхайн компаниуд хилийн цаана компани байгуулдаг, ашгийг нь тэндээ авдаг. Яг одоо ингээд төрийн нийтийн өмч гэх юм уу, иргэдийн байгалийн баялгийн үр өгөөж нь хилийн цаана нь үлддэг. Энэ асуудал бол яалт ч үгүй одоо ярих ёстой болсон цаг үе мөн л дөө. Тэгээд энэ биржээрээ дамжуулаад энэ арилжаагаа явуулах нь зөв. Тэгж байж одоо бид нар тэр зарж байгаа үнээс нь авах татвараа ч гэсэн улсдаа 100 хувь авах боломж бүрдэнэ. Авлигын асуудал ч гэсэн нэлээн хэмжээгээр буурах болов уу гэж харж байна. 

Таван толгойн нүүрс одоо жишээлбэл босоо наад талын аман дээрээ 100, 120 доллароор зарж байхад дөнгөж хилийн цаана 400 долларын ханштай байж байдаг. Энэ асуудлыг бид нар бас олон жил ярьсан. Тэгээд өнөөдөр бол яг цаг үе нь мөн үү гэвэл мөн л дөө. Тэгж байж бид нар энэ төсвөө татварын бодлогоороо дэмжээд явах боломж бүрдэнэ. Гагцхүү би нэг асуудал нь юу вэ гэхээр бид нар ингээд хуулиа баталчихдаг. Энэ биржийнхээ үйл ажиллагааг хаагуур яаж зохион байгуулах вэ? Одоо тухайлбал хөрөнгийн бирж бол үнэт цаасны арилжааг 2, 3-хан цагийн арилжаа хийгээд хаачихдаг. Тэгээд хөрөнгийн биржээр дамжуулж явуулах уу, аль эсвэл бас тусдаа бирж байгуулаад тусдаа платформ бий болгоод явах юм уу гэдэг асуултыг асуух гэсэн юм. Баярлалаа.

Ж.Ганбаатар: Та хоёр минут тодруулж болно шүү. Хэн хариулах вэ? Ёндон сайд.

Г.Ёндон: Ганхуяг гишүүний асуултад хариулъя. Ер нь бол бирж гэдэг тогтолцоо, тэр дотроо түүхий эдийн биржийн тогтолцоо, уул уурхайн бүтээгдэхүүний биржийн тогтолцоо энэ бол угаасаа шинэ зүйл биш. Энэ дэлхийн маш олон оронд ер нь бараг Монголоос бусад оронд бол бий болчихсон. Нэг үгээр яривал бид нар бол шинээр дугуй зохион бүтээх гэж байгаа зүйл биш. Эргэн тойрны бүх улсууд бүгдээрээ биржтэй байна. Өнөөдрийн байдлаар дэлхий дээр 198 таваарын бирж үйл ажиллагаа явуулж байдаг юм байна лээ. Үүнээс жишээ нь Австралийн хөрөнгийн бирж бол таваарын худалдааг нэг флатформ дээр хавсран гүйцэтгэж байгаа юм байна. 
Энэ Австралийн бирж бол одоо бидний хөрөнгийн бирж мөн товарын бирж мөн хоёр нэг дор явдаг. Бусад газар бол бүгдээрээ тусдаа явдаг юм байна. Ер нь бидний мэдэх хамгийн анхны бирж 1800 хэдэн онд байгуулагдсан Чикагогийн бирж болон Лондонгийн металлын биржүүд нэг чиглэлээр ингээд дагнаад явсан. Хятадын биржүүд бас адилхан, бүр нүүрснийх гэх мэтээр ингээд тусдаа салаад явсан байгаа. Ер нь бол улс орнуудын бараа бүтээгдэхүүний биржийн хөгжлийг судалж харахад бол ашигт малтмал болон бүтээгдэхүүн төрлөөрөө салбарлаад хөгжих хандлага сүүлийн үед ажиглагдаж байгаа. Казахстан гэхэд таваарын 3 биржтэй байгаа. 

Манай хувьд авч үзвэл хөрөнгийн бирж дээр энэ уул уурхайн бүтээгдэхүүний биржийг ажиллуулах шаардлагатай. Одоо бидний ярьдаг зөөлөн дэд бүтэц гэдэг тэр Millennium IT гэж өнөөдрийн хөрөнгийн биржийн ашиглаж байгаа тэр программ нь өөрөө одоо комодити ехсченж гэж ярьдаг бидний энэ товарын биржийн аппликэйшн давхар байдаг. Түүнийг нь идэвхжүүлээд ашиглаад явах боломжтой юм байна. Орос, Казахстан, Узбекистанууд бол өөрсдөө энэ зөөлөн дэд бүтцээ бий болгосон байдаг юм байна билээ. Манайх бол жишээ нь энэ Millennium IT ашиглах ч байдаг юм уу эсвэл одоо Америкт өргөн хэрэглэдэг настатиг бас ашиглах боломж байж байгаа.
 Хөдөө аж ахуйн бирж бас өнөөдөр үйл ажиллагаа явуулж байгаа. Хөдөө аж ахуйн бирж болохоороо бас тусдаа өөр программ хангамж ашиглаад явуулж байгаа. Өнөөдрийн байдлаар бидний биржийн эрх зүйн орчныг бий болгоод биржээ одоо байгуулъя гэсэн эрх зүйн орчинтой болсны дараа бид нар одоо үүнийг хөрөнгийн биржтэй ойролцоо байлгах уу? Хөдөө аж ахуйн биржтэй ойролцоо байлгах уу, эсвэл тусдаа байлгах уу гэдэг асуудлыг бид нар дараа нь ярилцах нэлээд ийм нээлттэй асуудал байж байгаа. Ер нь бол товарын бирж гэдэг утгаараа явах нь боломжтой, тэр бол бас нээлттэй байж байгаа. Энэ бол хөдөө аж ахуйн биржтэй нийлэх нэг боломж гэсэн үг. Гэхдээ яг одоогоор шийдсэн асуудал байхгүй байгаа. Засгийн газар дээр энэ асуудлыг шийднэ гэж бид харж байгаа.
Ж.Ганбаатар: Ганхуяг гишүүн тодруулъя.

Х.Ганхуяг: Би 1 минутад багтаад тодруулгаа авчихъя. Нэгдүгээр асуудал болохоор яах вэ уул уурхайн бүтээгдэхүүн биржээр энэ худалдан авагч гэх юм уу энэ улсууд нь голдуу дандаа гаднын хүмүүс байх болов уу гэж харж байна. Гаднын хуулийн этгээдүүд ч гэдэг юм уу, тэгээд манайх чинь ФАТФ-ын зохицуулалт болон нөгөө банкны зохицуулалтаар гаднын хуулийн этгээд Монгол Улсад хуулийн этгээдээ байгуулаагүй тохиолдолд банкны данс нээх гэдэг чинь нэлээн хязгаарлалтай байгаа шүү дээ. Тэгэхээр тэр талын зохицуулалтыг хэрхэн яаж харж байгаа вэ. Тэгээд нэг жилд ер нь хэчнээн хэмжээний арилжаа явагдана гэж та төсөөлж байна. 

Гуравт, энэ хувийн өмчит компаниуд болон төрийн компани бүгд энэ биржийн зохицуулалтаар явна гэж бодож байна уу? Юу гэж бодож байгаа юм? Энэ дээр нэг тайлбар авчихъя. Баярлалаа.

Ж.Ганбаатар: Даваасүрэн гишүүн, 13.2-т ийм байгаа шүү дээ. 4 минутаас илүүгүй асуулт асууна, нэмэлт тайлбар 2 хүртэл удаа 1 минутаар авна. 2 минут шүү дээ. 

2 минут. Тэгээд энийгээ уншаа ч дээ.

Г.Ёндон: Ганхуяг гишүүний асуултад гүйцээгээд хариулъя.

Ер нь бол бүх үйл ажиллагаа брокероор дамжиж явах ёстой. Гадаадын хуулийн этгээд Монголд заавал төлөөлөгчийн газартай байж байж түүгээрээ дамжуулж брокероор дамжиж үйл ажиллагаанд оролцоно гэж бид хуульчилсан байгаа. Түрүүний хөрөнгийн биржтэй холбоотой бас нэг зүйлийг дутуу хэлсэн, тэр бол хөрөнгийн биржид энэ товарын биржид зайлшгүй байх ёстой дэд бүтцүүд байхгүй байгаа. Энэ бол одоо лаборатори, агуулах, терминал гэх мэтийн дэд бүтцийн зүйлүүд бол бас хөрөнгийн биржэд байдаггүй учраас таваарын биржийн бас нэг онцлог энэ зүйлийг харгалзаж үзэх ёстой. Баярлалаа.

Ж.Ганбаатар: Болсон уу? Чинзориг гишүүн асуулт асууя.

С.Чинзориг: Энэ Уул уурхайн биржийн тухай хуулийн төслийн зарчмыг нь бол дэмжиж хиймээр байгаа юм. Гэхдээ бас хэд хэдэн тодруулах юм байна. Би ерөнхий нэг зүйл хэлэхэд Ёндон сайд та бүхэн хэр судалж үзсэн бол. Бид Хөдөө аж ахуйн биржийн тухай хууль батлаад 10 гаруй жил болсон байдаг. Гэтэл одоо хөдөө аж ахуйн бирж маань өнөөдрийг хүртэл ерөөсөө эвээ олоогүй, хөлөө олоогүй, ерөөсөө амь орж чадахгүй байгаад байгаа юм. Тэр нөхцөл байдал яагаад одоо манайд энэ амь орохгүй байна вэ гэдгийг та нар судалж үзсэн биз дээ гэдгийг нэг анхаарна биз дээ. Бас тийм нэг юм болчих вий дээ гэж би бол байнга болгоомжилж байгаа юм. Хоёр, гурван тодруулах зүйл байна. 

Энэ хууль батлагдаж хэрэгжсэнээр зөвхөн төрийн болон орон нутгийн өмчийн оролцоотой хуулийн этгээдийн борлуулах уул уурхайн бүтээгдэхүүнийг биржээр заавал арилжаална гэж та 11.2 дээр томьёолсон байгаа юм. Биржээр бол заавал арилжаална гэж. 

Тэгэхээр хувийн хэвшлийн энэ уул уурхайн бүтээгдэхүүнийг биржээр арилжаалж ч болно арилжаалахгүй ч гэсэн ойлголт байгаа юм уу? Би бол нэгэнт Биржийн тухай хуультай болбол хувь хувьсгал гэхгүйгээр энэ уул уурхайн бүтээгдэхүүнийг биржээр арилжаалдаг нэг л голдирлоор явуулах, нэг л зарчмаар хандах нь зүйтэй болов уу гэж бодож байна. Зөвхөн төрийн болон орон нутгийн өмчийн оролцоотой хуулийн этгээдийн уул уурхайн бүтээгдэхүүнийг заавал биржээр явуулна гээд цаана нь хувийн хэвшлийнхэн нь уул уурхайн бүтээгдэхүүний биржийн бус арилжаагаар явуулах асуудал үүсэх нөхцөлд ийм цоорхой үүсвэл энэ чинь бас л явахгүй шүү дээ. 

Тэр хувийн хэвшлийнхэн чинь одоо үнээ тохиролцоод үнээ буулгах асуудлууд гарна. Тэгээд түүнээс чинь болоод энэ биржийн арилжаа чинь бас үнэ зохиомлоор буурах, унах гээд, ингээд нэг юмыг нөгөөдөх нь одоо чирэх ийм юм руу явчих юм биш үү. Үүнийг одоо та бүхэн юу гэж тооцож байгаа юм бэ гэсэн нэг дэх асуудал. 

Хоёр дахь асуудал нь, энэ чинь тэгээд би сайн ойлгохгүй байна. Уул уурхайн бүтээгдэхүүний яг ямар бүтээгдэхүүн нь энэ биржээр явах юм? Тухайлбал, Эрдэнэт энэ зэсийн баяжмал борлуулж байгаа юм эд нар чинь бол үүгээр яах юм уу явахгүй юм уу. Оюу толгой дээр яах юм, явахгүй юм уу? Би ингэж асууж байгаа нь энэ хуулийн чинь 15.1-тэй холбоотой байгаа юм. Биржийн арилжааны үнийг хил залгаа улсын хилийн боомтын үнээр зарлана гээд биччихлээр чинь асар их эргэлзээ төрж байгаа юм. Тэгээд зөвхөн одоо нүүрс л зарах тухай асуудал ярьж байгаа юм уу? Яахаараа заавал одоо хил залгаа улс орны хилийн боомтын үнээр зарлана гэж байгаа юм? Нөгөө олон улсын биржийн үнэ ханш нь хамаарахгүй юм уу? Яагаад одоо ийм нэг тийм явцуу юм шиг ийм болчхож байгаа юм бэ гэж. Би бол жаахан болгоомж эргэлзээтэй байна л даа. Үүнийг одоо яагаад ингэж тооцож байгаа юм бэ? Энэ биржийн чинь арилжаанд худалдан авагч нь дандаа гаднынхан л байгаа шүү дээ. 
Тэгэхээр гадаадын иргэн тэр одоо хуулийн этгээд брокерын эрхгүй ч гэсэн гишүүн бус оролцогчоор орно гэсэн ийм асуудлуудыг хариулж өгөхгүй юм уу.  Тийм асуудал бол байхгүй байгаа юм. Тэгэхээр тэр гаднынхан авна гэж одоо тооцож байгаа юм уу гэсэн ийм 3 зүйлийг тодруулъя.

Ж.Ганбаатар: Ёндон сайд тодорхой хариулна шүү. Хоёр номер.

Г.Ёндон: Чинзориг гишүүний асуултад хариулъя. Энэ төрийн өмчийн оролцоотой төрийн өмчийн оролцоогүй гээд. Энэ асуудал дээр бид нэлээн бодсон юм. Ер нь манай уул уурхайн бүтээгдэхүүний экспортын нийт бүтээгдэхүүний 70 орчим хувийг төрийн өмчийн компаниудын бүтээгдэхүүн байгаа юм. Уул уурхайн бүтээгдэхүүн дотроо нөгөө талаасаа анх бидний анх хуулийн төслөө гаргаад хэд хэдэн хэлэлцүүлэг хийж байхад хувийн хэвшлийнхэн нийтэд нь оруулъя гээд энэ дээр тийм концепц явсан. Одоо байгалийн баялаг төрийн нийтийн өмч гээд тэгээд явахаар бирж дээр хувийн хэвшлийнхний тэр болгон биржийн стандарт их өндөр биржид зарагдах бараануудын стандарт ийм байна, тийм байна, тийм агуулгатай байна, тийм хэмжээтэй юманд тийм цаг нарт амжих ёстой гэсэн. Тэгэхээр эхний ээлжид бид хувийн хэвшлийг биш, төрийн өмчийн 70 орчим хувийн бүтээгдэхүүнээ эдгээр компаниудаа биржээр явуулаад хувийн хэвшлийг одоо нээлттэй үлдээж байгаа. Хувийн хэвшил дотроосоо бол хэлэлцүүлгийн явцад томоохон аж ахуйн нэгжүүд бид нар биржээр дамжуулж юмаа зарна гэдгийг бол илэрхийлсэн. 

Гэхдээ хамгийн гол асуудал бид нар үе шаттайгаар нэгдүгээрт төрийн өмчийн компани гэдэг нь болохоор бол Хятадын урд талын зах зээлд манай гол зорилт, зах зээл Хятадын биржүүд бүгдээрээ төрийн өмчийн компаниуд байгаад байгаа юм. Хятадын биржүүд. Төр нь яг энэ бодлогоо барьж байна гэсэн үг. Тэгэхээр бид нар өнөөдөр эндээ бас хувийн хэвшил одоо энэ биржийн удирдлага хувьцаа дотор орчхоод явж байвал бас хэр зохимжтой вэ? Тэгэхээр бид нар эхний ээлжид бол төрийн өмчийн компани байна. Ер нь бол мэдээж энэ яваандаа бусад жишгээр анхны биржүүд бас л тэгж явсан жишгээр яваандаа хувьцаат компани болох нь нээлттэй үлдээх нь зүйтэй юм гэж үзэж төрийн өмчийн компани гэж хуульчилсан байгаа юм. 

Яг бүтээгдэхүүн зарах барих дээр хувийн хэвшлийг ер нь анх нээгдсэн өдрөөсөө, хувийн хэвшил энэ Энержи ресурс, Өсөх зоос гэдэг компаниуд бол бид нар биржээр дамжуулна, энэ бол зөв гэдгийг дэмжсэн байгаа. Нээлттэй бүгдийг нь биржээр бас хэтэрхий төр, бас асуудал болгонд хутгалдаад ороод байгаа, хяналт тавиад байгаа асуудал болох вий гэдэг талаас нь жоохон болгоомжлоод, бид нар бол нээлттэй үлдээгээд, ер нь яваандаа бол хувийн хэвшлийг татаж оролцуулах, тэр таатай нөхцөл ирж бий болгох замаар, маркетингийн замаар бүх томоохон аж ахуйн нэгжүүдийг нийлүүлье гэж байгаа юм. Ер нь бол стандарт шаардлага нь бол нэлээд өндөр байх учраас үүнд нийцэж энд бүтээгдэхүүнээ тааруулна гэдэг бас тодорхой хэмжээний хугацаа эзэлж байгаа асуудал байгаа. 
Тийм учраас хувийн хэвшил болон аажимдаа бирж рүү орж ирэх ёстой. Төрийн өмчийн компани маань яваандаа хувьцаагаа зарах ийм асуудал байх ёстой. Зарах бүтээгдэхүүний хувьд төрийн өмчийн компани манайд үндсэндээ 7 янзын уул уурхайн бүтээгдэхүүн экспортод гардаг. Энэ бол зэс, нүүрс, төмөр, тэгээд цайр, жонш, алт, газрын тос гэсэн үндсэндээ 7 бүтээгдэхүүн. Тэгэхээр төрийн өмчийн компани гэхээр эд нарын аль, аль тал нь орчхож байгаа. Бид нар үүнийг харж байгаа.

Оюу толгойтой холбоотой асуудлыг бас түрүүн ярилаа. Оюу толгойн хэлэлцээртэй холбоотой Уул уурхай, хүнд үйлдвэрийн яамнаас 25 зүйлтэй санал боловсруулж өгсөн байдаг юм. Одоо ажлын хэсэгт. Тэр дотор бид нар Оюу толгойн зэсийн баяжмалын 34 хувийг Монголын товарын биржээр заруулах нөхцөлийг саналд тусгасан байна гэж байгаа юм. Тэгэхээр 34 хувиа хүртэл ядахдаа бид өөрсдөө борлуулах ёстой. Үүнийг нь ч угаасаа бирждээ зайлшгүй хэрэгтэй зүйл болно. Тэр гадаадын компаниуд гэдэг асуудлыг бас түрүүн Ганхуяг гишүүн ярьсан, би хэлсэн. Гадаадын компаниуд бол брокероор дамжуулаад оролцох боломжтой. Энэ оролцогч гэдэг дотор гишүүн болон гишүүн бус гэж байгаа. Гишүүн бус гэдэг дотор л гадаадын компаниуд, худалдан авагчид нэг удаагийн эрхээр оролцох боломжтой. Гишүүн нь болохоор бол байнгын эрхтэй суудалтай хүн байна, одоо брокерын компани байна. Гишүүн бус нь болохоор нэг удаагийн эрх авах, хийх боломжтой. Энд болохоор гадаадын компаниуд, худалдагч болон худалдан авагч тал аль, аль нь оролцох боломжтой. Ер нь бол.

Ж.Ганбаатар: Тодруулах уу, надад өөр эрх алга. Даваасүрэн гишүүн надад өөр эрх байхгүй байна. Тэнд хүн хариулаад дуусчихсан байна. Харин тийм нэг заадаг хүн байна. Би тэгээд заахгүй бол болохгүй байна. 

Чинзориг гишүүн. Энэ хоёр хүмүүс чинь ингээд хурал үймүүлээд байх юм. 2 номер 1 минут гүйцээгээд хариулаадах. Яг тэр тухайлсан асуулт дээр шүү. 2 номер.
Г.Ёндон:  Биржийн энэ бүтцэд зайлшгүй байх ёстой нэг алба бол энэ үнийн судалгаа хийх, үнийг тогтоох бенчмарк гэж ярьдаг, аливаа бирж дээр байдаг. Одоо зах зээлийн үнийг тогтоох тийм алба зайлшгүй байна. Энэ болохоороо дэлхийн бүх биржүүд дээрээ үнэ ямаршуу байдлаар тогтож байна гэдгийг тогтооно. Гэхдээ бид нар бол өнөөдөр жишээ нь жишиг үнэ гэдэг айхтар хэрүүл маргаан дагуулсан асуудал байдаг. Энэ яаж тогтдог вэ гэвэл, өнөөдөр манай ихэнх компаниуд хил дээр боомт дээр хүргэж өгч чадахгүй байгаа зарим компани хил дээр гүйж өгдөг. Гэтэл хилээс дахиад цаашаа Хятадын нутгаар өчнөөн километрийн цаана хол байдаг далайн боомтуудын үнийг зарлаад байдаг. Үүнээсээ болоод энэ аж ахуйн нэгжийн ашигт ажиллагааны түвшинд хүртэл нөлөөлөх хэмжээнд хүрсэн байдаг. Энэ асуудал. Тэгэхээр бид нар мининум асуудал бол Монгол Улстай хил залгаа жишээ нь, нүүрсэн дээр бол Ганц мод. 
Өнөөдөр бол уурхайн амаар зарж байна шүү дээ. Энэ бол маш алдагдалтай. Тэгэхээр бид нар бол мининум бол ганц модны боомт. Сэхээгийн боомт хоёр бол нүүрсэн дээр. Одоо төмрийн…

Ж.Ганбаатар: Яагаад өмнө нь үүнийг хийгээгүй вэ гэдэг их сонин асуулт байгаад байгаа юм. Өнөөдрийг хүртэл яагаад бид ийм юмаар яваад ирсэн юм бэ гээд их сонин асуулт байгаад байгаа юм.

Ж.Ганбаатар: Чинзориг гишүүн.

С.Чинзориг: Тэгэхээр хоёр зүйл тодруулъя. Нэг дэх асуудал, тэр хилийн боомтын үнээр зарлана гэдэг асуудлыг би дахиж тодруулъя. Би сая бол хүссэн тайлбар хариулт авч чадсангүй шүү дээ. 
Хоёр дахь асуудал. Энэ Эдийн засгийн яам байгуулагдахаас өмнө энэ хуулийг өргөн барьсан юм уу? Яагаад тэгж байгаа юм. Энэ би уул уурхайн бүтээгдэхүүний зах зээл, экспорт, импортын талаар төсвийн асуудал санхүү төсвийн асуудал эрхэлсэн төр захиргааны байгууллагатай хамтран ажиллана гээд та нар хуулийн төсөлд оруулаад ирж. Би бол ойлгохдоо энэ Эдийн засгийн хөгжлийн яам гэж байгуулагдсан учраас Эдийн засгийн хөгжлийн яам энэ биржтэй холбоотой асуудал дээр нэлээн тийм төрийн бодлогыг боловсруулах чиглэл гаргах ийм чиг үүрэгтэй байх болов уу гэж бодож байгаа. 

Тийм учраас санхүү, төсвийн асуудал байх юм уу, Эдийн засгийн яам байх юм уу. Та нар яагаад энэ санхүү төсвийн яам гэж оруулсан юм бэ? 

Ж.Ганбаатар: Хэн хариулах вэ. Өөр хүн хариулж болно шүү. Гараа өргөөд Ёндон сайд 1 нэг минут.

Г.Ёндон: Сая Чинзориг гишүүний асуусан энэ хуулийг өргөн барьсан хугацаа нь болохоор Засгийн газар 2021 оны 9 сарын 29-нд өргөн барьсан юм. Тэр үед Эдийн засгийн яамны харьяа асуудал Засгийн газарт өргөн барихад бол 9 сарын 29-нд Эдийн засгийн хөгжлийн яам байгуулагдаагүй байсан. Энэ цаашдаа угаасаа биржтэй холбоотой бүх үйл ажиллагаа, журам бол Засгийн газраар явах учраас цаашдаа энэ засагтай явах боломжтой гэж харж байгаа юм. Тухайн үед Санхүүгийн зохицуулах хороотой бүх үйл ажиллагаагаа уялдуулж явна гэсэн нөхцөлтэй байсан. 

Тэр үнийн хувьд бол бидний зарах үнийг эндээ бондоор зарах юм. Юу гэсэн үг вэ гэвэл өнөөдөр бүтээгдэхүүнээ боомтууд дээр аваачиж зарна. Тэр боомтын бенчмарк үнийг л зарлана гэж байгаа юм. Тэгээд өнөөдөр худалдагч, худалдан авагч талууд маань нээлттэй өрсөлдөөнийхөө журмаар энэ хилийн боомт дээр Ганц мод жишээ нь нүүрсэн дээр гэхэд амаараа биш одоо яг нүүрсний уурхайн амаар биш Ганц мод боомт дээр аваачиж өгөх жишиг үнийг нэг бол бенчмарк гэж байна. 
Ж.Ганбаатар: Өнөөдөр хүртэл үүнийг хэн тогтоож байсан бэ гэдгийг хүртэл ойлгохгүй байна шүү дээ, хэн үнэ тогтоогоод байсан юм бэ гэдгийг ойлгохгүй байна. 

Даваасүрэн гишүүн асуулт асууя.

Ц.Даваасүрэн: Орж ирж байгаа хуулийн төслийг дэмжиж байгаа. Тэгэхдээ сая сайдын хариулж байгаад бас нэг ингээд эхлүүлээд үзье, уг нь зарчим нь зөв юм гэсэн нэг тийм жаахан хүлцэнгүй хандлага ажиглагдаад байна. Нэгэнт л одоо биржтэй болж байгаа юм бол тэгээд биржээрээ дамжуулна гэхгүй бол нэг хэсэг нь орж болно, нөгөө хэсэг нь орохгүй ч байсан болно гэсэн ийм маягаар хандахаар наадах чинь бол явахгүй байгаа.

Би бусад улс орнуудыг харж байхад ялангуяа төрийн өмчийн компаниудын хувьд одоо жишээлбэл яг стратегийн бараан дээрээ бүр агентлаг байж байгаа шүү дээ. Агентлаг нь тэр гадаад гэрээ хэлцлийг хийж өгдөг. Манайд юу яригдаад байна вэ гэвэл Эрдэнэт дээр бол дунд нь зуучлагч байдаг юм аа гээд л. Одоо улс төрийн өндөр албан тушаалтнууд энүүгээр ингээд ашгаа хийж байдаг юм аа гээд л. Зарим нь одоо гадаадын шүүх дээр байна ч гэж. Нөгөө талаараа хувийн хэвшлийнхэн нь яаж байна вэ гэвэл давхар гэрээтэй татварт үзүүлдэг нэг гэрээтэй, цаанаа төлбөрөө авдаг нэг гэрээтэй. Үндсэндээ байгалийн баялаг нь бол уг нь яг нэг хүний юм бол уг нь биш л юм байгаа юм даа. 
Тийм учраас би уг нь зарчмын хувьд өөрийн чинь оруулж ирсэн хууль бол зөв. Тэгэхдээ та нар ингээд дагавал дагаад дагахгүй ч байсан болно гэх юм бол наадхыг чинь хүн дагахгүй шүү дээ. Тэгээд хэлэлцүүлгийн явцад бас үүнийгээ анхаарахгүй бол хэрвээ одоо яг ингээд биржээр бүгдийг нь борлуулдаг болчихвол бол харьцангуй тэр түрүүний ярьсан шиг нөгөө дунд нь зуучилдаг давхар гэрээгээр цаанаа ашгаа хийдэг. Яах вэ, хүн дотроо бодохдоо бол би олоод л авч чадаж байгаа юм чинь гэж дотроо боддог байх л даа, уг нь. Тэгэхдээ зүгээр нийгмийн хариуцлагын үүднээсээ хүн бас бодох хэрэгтэй л дээ. Тэр гудамжинд гуйлгаа гуйгаад явж байгаа, ядарч байгаа энэ улсуудыг бас харчих. Үнэндээ тэд нарыг арчаагүй гээд ингээд хаячхаж болохгүй, өрөвдөлтэй улсууд зөндөө л байна шүү дээ. Хэзээ бид нарыг хүүхэд байхад гудамжинд гуйлга гуйдаг хүн байлаа. Одоо үндсэндээ булууны яс чанаад дээр нь зүгээр нэг хэдэн гурил хийгээд идэж байгаа улсууд ч байж л байна. 
Тийм учраас байгалийн баялгийнхаа хүртээмжийг л одоо тэр нийтэд нь хамруулдаг болгох үүднээс би энэ гэрээ хийх нөхцөл бүрдүүлэх наад биржийн тогтолцоог чинь бол үнэн зөв тогтох юм гэж ингэж хараад байгаа юм.

 Тэгэхээр Үндсэн хуульд байгаа нөгөө байгалийн баялаг нийт ард түмний өмч гэдгийг чинь л одоо хүртэх боломжоороо тэр чинь ойлгоод байна шүү дээ. Хүртэж чадаж байна уу л гэдэг асуудал байгаа юм, тийм үү, иргэн хүн. Тийм учраас татвараараа тэр суурь орлогоо зөв тогтоогоод, одоо орлого олж татварын орлого олж байгаа бол наадах чинь зөв болно. Тийм учраас тэр байгалийн баялгийг би бодохдоо, хувийн ч бай, тэр газрын хэвлийнх нь бол тэр хүний өмч бол биш ээ гэж би ингэж ойлгоод байна шүү дээ. Зүгээр тэнд үйлдвэрээ ашиглахыг л авч байгаа болохоос биш. Тийм ээ, тэгээд тэр төр оролцчихно энэ тэр гээд ингээд айгаад байх юм байхгүй. Яагаад гэвэл тэр чинь өөрөө өмч нь төрийн өмч, нийт ард түмний өмч байгаа учраас төр тэндээ одоо яаж борлуулах вэ, яаж зах зээлд үүний гэрээ хэлцэл хийх ёстой юм гэдгийг зохицуулах нь би буруу юм байхгүй гэж бодож байгаа юм. Яагаад гэвэл энэ байгалийн баялаг бол нэг хүний өмч биш. Тэр газар, одоо энэ Америк энэ тэр шиг тэр газар нь хувийн байсан бол энэ миний өмч гэж хэлж болно, тэгж болно. Тийм ээ улс оронд бол түүнийгээ зарчихдаг юм байна билээ.

Манайд бол тийм юм байхгүй учраас энэ чинь нийт ард түмний өмч байхгүй юу. Тэгээд үүнийгээ бас нэг жаахан боддог тийм ёс зүйтэй яваандаа болох байх л даа зүгээр хүүхдүүд нь болох байх л даа. Одоогийн энэ хэд болж чадахгүй байх. Тэгээд тийм зохицуулалтууд хийгдэнэ. Энэ энэ саяын хэлсэн хоёр.

Ж.Ганбаатар: Даваасүрэн гишүүн 1 минутаа одоо авах уу? Одоо хэдэн номер хариулах вэ? 2 номер. Энэ Даваасүрэн гишүүний асуултад хариулахдаа энэ уул уурхайн бүтээгдэхүүний хэдэн хувь экспортынх нь хэдэн хувийг нь төр хийгээд байна аа, хэдэн хувийг нь хувийн хэвшил хийгээд байна гэдгийг бас эхлээд хариулчхаад, дараа нь хариулбал их ойлголттой болох байх. 

Г.Ёндон: Даваасүрэн гишүүний асуултад хариулъя. 2021 оны яг гүйцэтгэл байж байна л даа. 2021 онд нийтдээ манай улс бол 9.2 тэрбум долларын экспорт хийсэн байж байгаа. Үүний 8.6 тэрбум буюу 93 хувь нь бол эрдэс баялгийн экспорт байж байгаа. Яг үүний экспортын бол 70 орчим 60 гаруй, 70 орчим хувь нь болохоороо л төрийн өмчийн компаниудаар хийгдэж байгаа юм. Тэгэхээр бид нар бол төрийн өмчийн компаниудын засаглал талаасаа стандарт. Ер нь бол хувийн хэвшлийн аж ахуйн нэгжүүд дотор бас яг экспорт гаргадаггүй. Ер нь хувийн хэвшил гээд л тэгчихээр экспортод гаргадаггүй аж ахуйн нэгжүүд хүртэл хамарчихаар болчих гээд ер нь нэлээн асуудлууд гарсан юм. 

Бид нар ажлын хэсэг дээр энэ асуудлыг хамгийн анхны явж байсан хувилбараасаа ярьж байгаад бид нар биржийг яаралтай одоо байгуулах нь зүйтэй. Түрүүн Байнгын хорооны дарга хэлж байсан. Үнэхээр өнөөдрийг хүртэл бол энэ гэрээг хэн байгуулах юм гэдгийг сайд байгуулдаг ч юм шиг, компанийн захирлууд байгуулдаг ч юм шиг, нуух юм байхгүй. Намайг одоо ажил авсны дараа бол хүмүүс тэр гэрээ, энэ гэрээ байгуулж өгөөч гэж хүмүүс хүртэл ирж байсан. Тэгэхээр компани үнэ тогтоодог ч юм шиг, захирал хүн тогтоодог ч юм шиг. Тэгэхээр энэ өнөөдрийг хүртэл явсан энэ тогтолцоо маань төсөв талаасаа, засаглал талаасаа, ялангуяа төрийн өмчийн компанийн засаглалаас бол энэ маш сөрөг үр дагавруудыг бий болгоод байж байгаа юм. Тэгэхээр бидний эхний ээлжид экспортын ихэнх хувийг эзэлж байгаа төрийн өмчийн компаниудыг бид нар хатуу стандарт бид нар тогтооно л доо. Энэ дээр чинь экспортод гаргаад биржийн өөр дээр нь ирэх хариуцлага бол яг үүнийгээ дагаад. 

Тэгэхээр хувийн хэвшлийн бас зарим аж ахуйн нэгжүүд энэ стандартыг хангаж чадахгүй, ялангуяа зарагдсан бараан дээр одоо гологдол гаргах ч байдаг юм уу, импортын асуудал гарах вий. Энэ нь буцаад яваандаа бас экспорт, Монголын биржийн нэр хүндэд нөлөөлөх асуудал гарах вий гэдгээс бид үүнийг жаахан үе шаттайгаар хийлгэж байгаа юм. Эхний ээлжид бол төрийн өмчийн компаниуд бол зайлшгүй энэ биржээр зарна.

Би түрүүн хэлсэн хэлэлцээ юу хэлэлцүүлгийн явцад бол томоохон аж ахуйн нэгжүүд бол хувийн хэвшлийнхэн бид нар бол биржээрээ явах нь бол зүйтэй гэж үзэж байгаа гэдгийг бол илэрхийлсэн байгаа. Нөгөө талаасаа тэр саяын таны хэлдэг тэр асуудал дээр яах аргагүй өнөөдөр бол иргэн хүн энэ нэгэнт л байгалийн баялаг тэр хүний өмч юм бол иргэн хүн энийг ямар үнээр зарагдаж байгаа, хэн зараад байгаа юм, яаж зараад байгаа юм гэдгийг мэдэхгүй. Маш хаалттай байж байгаа. Ялангуяа төрийн өмчийн компаниуд дээр энэ бол их хаалттай байдаг. 
Тэгэхээр бид нар бол энэ угаасаа нөгөө засаглалыг сайжруулах, төрийн өмчийн компанийн үйл ажиллагаа, ашигт ажиллагааг нэмэгдүүлэх гэдэг утгаараа бол эхний ээлжид үүнийгээ хийгээд бирж маань үйл ажиллагаа нь тогтворжоод ирсний дараагаар бол бирж үнэхээр хэрэгтэй юм гэсэн энэ уур амьсгал, маркетингийг бий болгож байж бид одоо хувийн хэвшлээ татаж оролцуулъя гэсэн ийм л бодлого явж байгаа юм. 

Гэхдээ хуулийн төсөл бол энэ анхдагч хуулийн төсөл учраас бол ажлын хэсэг байгуулагдвал бид энэ дээр нээлттэй бүх асуудлаа, ер нь бол бүх заалт зүйлийг өөрчлөх боломжтой шүү дээ. Бид нар хэлэлцээд ажлын хэсэг дээрээ ярилцах боломжтой л гэж харж байгаа юм.

Ж.Ганбаатар: Даваасүрэн гишүүн нэг минутын тодруулъя.

Ц.Даваасүрэн: Энэ дэг дээр би заагаад байгаа юм биш шүү. Би арван хэдэн жил Улсын Их Хуралд суухдаа энэ дэгийн хуулиудад ямар ямар өөрчлөлт орсныг гадарлаж байгаа хүний хувьд л хэлж байгаа юм шүү. Түүнээс биш одоо өөр өөр Байнгын хороон дээр өөрөөр яваад байвал бас болохгүй гэдэг агуулгаар тэгж байгаа юм. Тэр экспорт чинь бол бас учир дутагдалтай, өөрөө хариулаад байна аа. Ялангуяа одоо жишээлбэл энэ жил гэхэд Оюу толгой 2 тэрбум, алтных нь 1 тэрбум, төмрийн хүдрийнх нь 1 тэрбум ч 4 тэрбум нь үндсэндээ хувийн хэвшил юм байгаа шүү. Тэгэхээр энэ тоонуудаа засаарай. Хэлэлцүүлгийн явцад бас нэг ийм юм анхаараарай гэж бодож байгаа. 

Энэ Биржийн хууль бол бас нэлээн чухал хууль учраас нөгөө ашиг сонирхлын зөрчилтэй улсуудыг бол оролцуулж болохгүй. Хэн нэгнийг нь цэцэд өгч байж л энэ асуудал шийдэгдэх байх. Ер нь ашиг сонирхлыг хувийн сургуульдаа бол хувийн сургуулийн асуудал ярихад бол Боловсролын хууль ярихад бол оролцож болохгүй, Уул уурхайнхан бол оролцож болохгүй. Хэрвээ энэ нь үргэлжлэл цаашид түүнийгээ анхаарч ажиллая.

Ж.Ганбаатар: Баттөмөр гишүүн асуулт асууя.

Б.Баттөмөр: Энэ маш чухал хуулийн төсөл орж ирж байна, үүнийг дэмжиж байна. Монголчууд бид нар үйлдвэрлэгч биш. Ер нь аливаа зүйлийг үйлдвэрлэж байгаа хүмүүс л худалдааг зөв хийдэг байна. Тухайлбал энэ Бүгд Найрамдах Хятад Ард Улсын туршлага байна л даа. Үйлдвэрлэж байгаа учраас худалдаа хийж чадаж байгаа. Бид нар одоо худалдаа хийж чадахгүй байна л даа. Үйлдвэрлэгч биш ашигт малтмалын бүтээгдэхүүнээ гадаад зах зээл дээр худалдаж байгаа төрийн өмчтэй болон хувийн хэвшлийн аж ахуйн нэгжүүд энэ ажлыг хийж байгаа юм. Яг өнөөдөр ингээд тухайн аж ахуйн нэгж худалдахдаа өөрийнхөө зардлыг нэмээд, дээр нь ийм хэмжээнд худалдчихаж болох юм гэсэн ийм байдлаар тэд дэлхийн зах зээлийн үнэ тэр энэ бол ерөөсөө хамаагүй ингэж худалдаад байгаа юм л даа. Аман дээрээс нь нүүрсээ худалдаж байгаа шүү дээ. 21 дүгээр зуунд одоо яг ингэж худалдаа хийж байгаа хүмүүс ер нь дэлхийд хэр зэрэг байдаг юм бол доо? Бараг байхгүй дээ, тийм. 

Тийм учраас энэ биржийг байгуулж биржээр дамжуулж худалдана гэдэг асуудал бол үнэхээр маш чухал. Гэхдээ биржээ маш сайн зохион байгуулах ийм шаардлага одоо үүсэж байна. Энд хэд хэдэн асуулт байна. 
Энэ биржийн удирдлага гэсэн 8 дугаар зүйлийн 8.4.2-т биржийн удирдлага нь ял шийтгэлгүй, ёс зүй, бизнесийн нэр хүнд нь банкийг удирдахад харшлахгүй байх гэж байгаа юм. Банк удирдах гээд байна уу бирж удирдах гээд байна уу, та нар үзээч, би эсвэл буруу хараад байгаа юм уу? 8.4.2. Үүнийг нэг хариулаадхаач. 

Хоёрдугаарт нь энэ биржээс зарлах үнийг ер нь яаж тогтоох вэ? Дэлхийн хэмжээний биржийн үйл ажиллагаанаас одоо энэ хуулийг хийхдээ яаж юу авдаг вэ? Биржээр одоо хуурамч гэрээ хийгдэхээс өмнө дэлхийн энэ том том биржүүд яадаг юм бол. Яаж сэргийлдэг юм бол? Манай дээр одоо яаж сэргийлье гэж тооцож байгаа юм. Ашигт малтмалын үнийн хэтийн төлөвийг ер нь яаж цаашаа тооцож тооцох вэ? Своп хэлцлээс гадна одоо үнийн төрлүүд байгаа шүү дээ. Одоо тэгэхээр бид нар үүнийг ер нь яаж бодолцох юм бэ?  Үүнийг яаж тооцож байна? Ер нь энэ гарч байгаа жилийн 4 улиралд бол яах вэ бөөнөөр нь худалдах юм гарах л байх. Тэгэхдээ үүнийг ер нь цаашдаа яаж тооцъё гэж яаж одоо тэр мэдээллүүдийг авч, тооцоог яаж хийе гэж байгаа юм? Энэ гаднын барааг одоо худалдах уу? Жишээлбэл Оросууд орж ирээд манай бирж дээр тодорхой хэмжээний бараа худалдах ийм юм гарч ирэх үү? Үүнийг яаж тооцож гэж байгаа юм бэ? Гаднын биржүүдтэй ер нь яаж хамтарч ажиллая гэж бодож байгаа вэ? Тухайлбал Сингапурын бирж нефть бүтээгдэхүүнийг Сингапурын биржийн үнээр бид нар авдаг. Лондонгийн бирж, Хонг Конгийн бирж, Токиогийн бирж гээд энэ том том биржүүдтэй ер нь хамтарч ажиллах чиглэлээр манай Монголын эрдэс баялгийн бирж яаж ажиллах юм бэ? Юу тооцож байна? Одоо орж ирж байгаа энэ материал дээр бол юу ч алга байна. Тэгэхдээ үүнийг та нар яаж тооцож байгаа юм? Ийм асуултуудад хариулт авъя.

Ж.Ганбаатар: Гишүүний асуултад хариулъя нэг номер нэрээ хэлээд өөрийгөө танилцуулаад хариулаарай.

Д.Галсандорж: Галсандорж гэдэг хүн байна. Экспортлогчдын холбооны тэргүүн. Би өөрөө Монголрос цветмет, Эрдэнэт үйлдвэрт экспортын худалдаа хийж байсан. Лондонд Эрдэнэт үйлдвэрийн төлөөлөгч гээд би 8 жил ажилласан юм байгаа юм.  Чухал асуудал асуулаа. Энэ биржийн үнэ яаж тогтох вэ гэж. Би санал нэг байна. Ний нуугүй хэлэхэд одоо манай уул уурхайн салбарт хүндрэлтэй асуудал. Одоо уул уурхайн бүтээгдэхүүний худалдаа энэ дээр бид нар их алдаж байна. 
Өнөөдрийг хүртэл манай уул уурхайн бүтээгдэхүүн их хаалттай байгаа ч төрийн өмчит компаниуд их хаалттай байгаа. Тэгээд үнэ яаж бүрдэх вэ гэж хэллээ. Бид нар зэсэн дээр манай төрийн өмчит компани, Эрдэнэт үйлдвэр, дэлхийн томоохон зэс, зэсийн баяжмал экспортлогч Чили, Японы худалдан авагч ч одоо японы зэс хайлуулж цэвэршүүлэх үйлдвэрийн холбоодын хооронд хийсэн гэрээ Чили ч байдаг юм уу, Перуд байдаг юм уу, Австралийн, Германы хайлуулах, цэвэршүүлэх үйлдвэртэй хийсэн гэрээг одоо бенч марк аваад тэгээд тусгай формулаар одоо жишээ нь Японы эрэг дээрх сип гүнээс бол Японы эргээс Хятадын далайн боомт хүртэлх тээврийн зардал, дараа нь Хятадын далайн боомтоос Замын-Үүд-Эрээн хүртэл тээврийн зардал. Одоо жишээ нь Хятадын боомтоос, Японоос Хятадын боомтод 30 доллар, Хятадын далайн эргээс Эрээн хүртэл 42 доллар хасаж байгаа, тэгээд даатгалын үнэ гэх мэтчилэн энэ үнүүдийг яагаад яг олон улсын зарчмаар одоо хийж байгаа шүү дээ. 

Тийм хийж байгаа. Гэхдээ энд нэг хүндрэлтэй асуудал. Хамгийн гол нь яг гэрээ хийхэд одоо тэр зэсийн баяжмал дээр хайлуулах, цэвэршүүлэх зардал хайлуулалтын хорогдол, тэгээд төлбөрийг 3 сарын аль, аль сарыг нь авах вэ гэдэг 3 гол нөхцөлийг тохирдог юм. Үүнийг тохироход арилжааны компаниуд байдаг юм уу, гадаадын худалдан авагч нарын үгээр ер нь голдуу явж байгаа. 
Тийм учраас энэ нээлттэй бирж дээр энэ олон улсын үнэ өртөгдөө биржийн дэргэд үнийн хороо байна. Үнийн хороо одоо жишээ нь тухайн экспортын барааны үнийн одоо жишээ нь өнгөрсөн 3 юм уу, 5 жилийн судалгаа цаашдаа одоо прогнозын үнэ, одоо зэсийн баяжмал дээр гэдэг юм уу, өнгөт медаль дээр, нүүрсэн дээр фичерийн гэрээ хийж байгаа одоо жишээ нь 1 жил, 2 жил, 3 жилийн гэрээний үнийн судалгаан дээр суурилаад худалдан авагч, худалдагч хоёрын гэрээ бас өгч байгаа одоо үнийн саналыг үндэслээд энэ биржийн үнийн хорооноос үнэ тогтоож байгаа. Энэ үнийг нь манай Сангийн яамнаас тогтоож байгаа. Засгийн газрын хороо шийдсэн жишиг үнэд их ойролцоо бодитой ийм нээлттэй, олон худалдан авагч нар одоо биржийн арилжаанд оролцож байгаа учраас өрсөлдөөний зарчмаар аль болохоор өндөр үнээр борлуулна гэж бид нар ойлгож байгаа.

Түрүүн ярилаа. Гадаадын биржүүдтэй яаж ажиллах вэ? Одоо энэ манай уул уурхайн бүтээгдэхүүний бирж өөрөө зах зээлийн судалгаа хийнэ, өөрөө зах зээлийн судалгааны сан байгуулна. Одоо гадаадын биржүүдтэй ижил.

Ж.Ганбаатар: Сайд үргэлжлүүлж хариулъя 2 номер, 2 минут.

Гишүүний асуулт нэг асуултад нь хариуллаа гэж ойлголоо. Дахиад 2, 3 асуулт байгаа.  

Г.Ёндон: Энэ биржээр хуурамч гэрээ хийхээс яаж сэргийлэх вэ гээд. Энэ хуулийн заалт дотор бас орсон байгаа. Ер нь бол ямар ч тохиолдолд биржийн худалдааг зогсоох гэдэг энэ заалт байгаа. Түүн дотор бол өгсөн одоо ер нь 3 заалт тусгасан байгаа. Тэр 3 заалт хамгийн гол нь хоорондоо үгсэн хуйвалдах, ижил нэг төрлийн бараа, нэг төрлийн хэмжээтэйгээр нэгэн зэрэг орж ирэх гээд ер нь энэ гадаадын биржүүд дээр байдаг энэ зарчмуудыг бид бас судалж үзсэн. Яг л энэ зарчмуудыг оруулж ирсэн байгаа. 

Нөгөө талаасаа бас нэг заалт бол тэр нэг компанийн хамааралтай компаниуд хоёр тал болж нэг нь худалдагч, нөгөөд нь худалдан авагч болж орж ирэхийг бас сэргийлэх ийм заалт байж байгаа. Жишиг үнэ түрүүн бенчмарк гэж үнэ тогтооно гэж ярьсан. Энэ жишиг үнэ бол одоо бүх зах зээлийн түүхэн үнэ болон прогноз үнийн судалгаа дээр тогтсон бенчмарк үнийг тогтоогоод, хэрвээ худалдагч болон худалдан авагч талын хоорондын тохирсон үнэ нь энэ бенчмарк үнээс өнөө олон улсын бирж дээр одоо ойролцоогоор 5 хувиас доошоо болоод явчих юм бол энэ биржийн худалдааг бас зогсоох тийм заалт байдаг. Юу гэсэн үг вэ гэвэл одоо биржээс зарлаж байгаа, бенчмарк үнэнээс хэт хол 5 хувиас ч байдаг юм уу, үүнийг бол бас дараа ингээд бид журмаараа тогтоох ёстой. Доогуур болоод явчих юм бол энэ худалдаа бас ямар учраас ийм доогуур тогтов оо гэдгийг тогтоох тийм хяналтын алба бас бирж дээрээ ажиллана. Импортын байдлаар сэргийлэх болно.

Үнийн хэтийн төлөвийг бол ер нь мэдээж хэрэг манай Галсандорж доктор бол сая хэллээ. Үнийн одоо тийм арвин сантай судалгаатай байна. Ер нь голчлон гадаадын биржүүдтэй харилцан ажиллах бол хамгийн гол шугам бол ерөөсөө энэ үнийн талаар хамтарсан үнийн ийм судалгаа хийх.

Ж.Ганбаатар: Баттөмөр гишүүн тодруулъя 1 минут.

Б.Баттөмөр: Дэлхийн зах зээлийн үнэд хүргэж худалдаж чадахгүй байгаа, бас нэлээн хэд хэдэн асуудлууд байгаа л даа. Энэ дотор бас нэг ярих ёстой асуудал нь энэ тээвэр ложистикийн асуудал байгаа юм. Хоёр дахь асуудал нь бол дотооддоо боловсруулалт хийж чаддаггүй байгаа юм л даа. Энэ сая 10 сард өгсөн мэдээллээр юу вэ гэхээр Австралиас энэ Тяньжин боомтоор ирж байгаа нэг тонн угаасан нүүрс 426 доллар байна гээд ирж байгаа. Бид нар аман дээрээс нь 120 доллараар худалдаж байгаа. Тэгэхээр боловсруулалтыг хийж л одоо цаашдаа худалдах, бирж дээр одоо тэр эцсийн бүтээгдэхүүнүүдийг гаргах чиглэлд угаасан нүүрсийг гаргах, төмрийн хүдрийг бол баяжуулсан чиглэлээр гаргах гээд ингээд хийх ажлууд их байна л даа. Төрийн өмчтэй компани байгуулаад ирээдүйд бол хувьцаат компани болгох нь зүйтэй гэсэн.

Ж.Ганбаатар: Олборлох үйлдвэрийн ил тод байдлын санаачилга гээд Баттөмөр гишүүний түрүүний асуусан тэр Оросууд жишээлбэл гэж ирээд зарж болох юм уу гэдэг асуултад сайд нэг минутад хариул, 2 номер. 

Г.Ёндон: Энэ дээр хориглосон заалт байхгүй. Бидний гол зорилго өөрсдийнхөө олборлон гаргасан манай энэ баялгаа бид дэлхийн зах зээлийн үнэд хүргэж өнөөдрийн байдлаар дэлхийн зах зээлийн үнэ гэдэг бол бид нарт алс холын юм шиг, сансарт байгаа юм шиг байдаг. Манай үнэ бол доогуур байдаг. Дэлхийн зах зээл дээр зарагдаж байгаа бүтээгдэхүүний чанар бол бас бидний нэг их алс хол юм шиг байдаг. Манайх бол чанар стандарт нь доогуур байдаг. Тэгэхээр бид нар бол энэ чанар, энэ үнэ рүү л аль болох дөхөж очиж, ер нь одоо энэ дээр зэрэгцэж очих ийм л зорилго тавьж байгаа юм. Гадаадын бүтээгдэхүүн орж ирээд зарна гэсэн зохицуулалт бол хуулийн төсөл дотор байхгүй. Гэхдээ хориглосон заалт бол байхгүй. Тийм учраас үүнийг бас ажлын хэсэг дээр тийм шаардлага гарлаа гэхэд энэ ярилцаж болох байх. Энэ бол одоо манай дээр Оросын Холбооны Улс бол ер нь өөрөө барааны хэд хэдэн биржтэй байдаг. Санктпетрбургийн бирж бол хамгийн том нь, бусад хэд хэдэн бирж байдаг. 

Ж.Ганбаатар: Ойлгомжтой хариулчихлаа. Хүрэлбаатар сайд асуулт асууя.

Ч.Хүрэлбаатар Би энэ Ёндон сайдыг магтъя гэж бодож байгаа юм. Ер нь энэ түүхий эдийн биржийг байгуулах энэ асуудал бол их амаргүй асуудал. Сайд дарга нар гоё ярьдаг, амаараа бол алаад өгдөг. Үнэн хэрэг дээрээ үүнийг ингэж ил тод болгож зарах тухай асуудал дээр санаачилга гаргадаггүй ярьчихдаг. Тэгээд хийдэггүй. Ёндон сайд бол энэ Биржийн хуулийг оруулж ирж байгаад бол үнэхээр талархаж байна. Бас баяр хүргэмээр байна. Тэгээд үүнийгээ ажил болгоосой л гэж хүсэж байгаа юм. Яагаад вэ гэвэл энэ нүүрсэн дээр жижиг, жижиг дүнтэй, жижиг, жижиг хэмжээтэй маш олон гэрээ байгаа шүү дээ. Бөөнөөр нь зарчихвал илүү үнэтэй жижиглээд зарвал тэр зарж байгаа хүндээ ашигтай кармаанд нь ордог мөнгө. Энэ бол одоо нууц биш. Одоо бодитой л болж байгаа үйл явдал. Үүнийг таслан зогсооё, үүнийг ил тод болгоё гээд оруулж ирж байгаад би бол их зөв зүйтэй юм болж байна.

Үүнийг бид нар яаралтай дэмжиж гаргаж батлах ёстой хуулиудын нэг ээ гэж ярьж байгаа. Одоо сэм сэм яриад сэмхэн тохирчихсон тэр үнэ бол асуудалтай л байгаа. Одоо тэгвэл харин өрсөлдөөн ороод, ил тод болоод ингэсэн нь бол зөв зүйтэй зүйл ээ. Тийм учраас би энэ их зөв зүйтэй асуудал орж иржээ Ёндон сайд, түүний хамт олонд бол талархал илэрхийлмээр байна. 

Асуулт байна. Эхний асуулт яагаад хөдөө аж ахуйн биржтэй хамт явуулж болохгүй байгаа юм. Та нар яагаад хөдөө аж ахуйн биржтэй явахгүй гэж бодсон үндэслэл юу вэ? Одоо хөдөө аж ахуйн бирж нэг их сайн ажиллаад байгаа ч юм алга л даа. Тийм учраас муу зүйл дээр очиж нааж унагааж байснаас тусдаа явчихвал бараг илүү амар болов уу гэж бодсон уу? Миний тэр бодол нэг. 

Хоёрдугаарт нь, манай компаниуд чинь бас том компаниуд болчихлоо шүү дээ. Энэ компаниуд бүтээгдэхүүнээ гадаадын бирж дээр зарж болох уу? Зарах гэдгийг нь шаардвал яадаг юм ер нь. Манайх заавал одоо дотооддоо яахгүй бол гадааддаа бирж дээр зарах нь би энэ дээр хамгийн гол нь өрсөлдөөн оруулж ил тод болгож, үнийг нь дээшээ өсгөх гээд байгаа байхгүй юу. Нэгэнт л төрийн юм чинь тэр эргээд татвар, эд нараас тооцоход нь амар болов уу гэж бодож байгаа юм.

Дараагийн хэлэх гэсэн зүйл бол түрүүн Даваасүрэн гишүүн бас нэлээд хөндсөн. Тэр хувийн хэвшлийнхнийг яах вэ гэж. Одоо бол ер нь бүтээгдэхүүний хоёр үнээр зараад байгаа зүйл байгаа гэдэг яриа байгаа. Татвар гаалийнханд үзүүлэх зориулалттай үнэтэй нэг гэрээ. Дараагийнх нь нэг жинхэнэ зах зээлийнхээ хэлэлцээд тохирчихсон үнэ. Тэр нь гадаадад мөнгө нь үлдэж байх зориулалттай ийм наймаа яваад байдаг гэж байдаг. Тэгэхээр энэ бүгдийг л одоо хаах ийм зориулалттай зүйл бол энэ бирж ээ, одоо сэмхэн тохироод сэм үнэ яриад явчихсан тийм зүйлүүдийг зогсоох нь ганц боломж нь энэ бирж. Тийм учраас дэлхий нийт даяар энэ бирж дээр явж байгаа л даа. Тэгээд комботти эксченжүүд энд хараад байхад хөдөө аж ахуйн бараа бүтээгдэхүүн, түүхий эд, уул уурхайн бүтээгдэхүүн хоёр нь нэг газар зарагдаад байгаа шүү. Ихэнх нь дийлэнх нь. Яагаад гэвэл тус тусдаа бирж байвал тэнд ажиллах хүчин, мэргэжилтэй боловсон хүчин гээд л олон олон асуудлууд байгаад байгаа шүү дээ. Тэгэхээр энэ зүг рүү нь яагаад явуулаагүй юм бэ гэдэг л ийм асуулт байна. 

Ж.Ганбаатар: Хэн хариулах уу? Ёндон сайд 2 номер.

Г.Ёндон: Хүрэлбаатар гишүүний асуултад хариулъя. Манайд байгаа хөдөө аж ахуйн бирж бол илүүтэйгээр дотооддоо чиглэсэн арилжааг явуулаад байгаа. Ер нь дотоодын энэ түүхий эдийн гадагшаа гэх юм бол ноолуур дээр нэг тийм сертификат гаргаж өгөөд л, үндсэн үйл ажиллагаа нь тиймэрхүү байдалтай л явдаг юм байна билээ. Мэдээж хэрэг одоо энэ асуудал бас Засгийн түвшинд яригдсан. Яг манай ажлын хэсгийн түвшинд одоо бид нар хуулийн үед бол анх нэг хэсэг бид нар хамтарч хөдөө аж ахуйн биржтэй бас ярилцсан энэ асуудал дээр. Ерөөсөө болохгүй юм байхгүй. Яг Хүрэлбаатар гишүүний хэлдгээр бол ер нь анхны биржүүд үүсэн бий болсон нөхцөлүүд нь дандаа хөдөө аж ахуйн чиглэлээр үүссэн байдаг юм. Чикагогийн бирж адилхан. Ер нь бол дандаа Энэтхэгийн гол гол том биржүүд ч гэсэн дээ. Бүгд л тэгээд сүүл рүүгээ одоо металлд орж ирээд ингээд нээгдчихсэн байгаад байдаг. Манайд бол энэ хоёр нэгдээд явахад ерөөсөө болохгүй юм байхгүй. 

Бид нарын зүгээс эсрэг зүйл ч байхгүй энэ дээр. Хуулийнхаа төслийг нэг зэрэг оруулж ирье гэж хүртэл надтай ярилцаж байсан. Тэгээд Хөдөө аж ахуйн яам маань болохоор бол арай болоогүй л байгаа юм шиг байна. Бид нар бол ямар ч тохиолдолд энэ дээр эсрэг зүйл байхгүй. Хөрөнгийн бирж дээр гэхээсээ илүү хөдөө аж ахуйн биржтэй нийлэх нь бол илүү боломжтой. Яагаад гэвэл угаасаа  яг нөгөө комеди эксченж бол аль аль нь  ороод явдаг учраас энэ бол боломжтой зүйл ээ. Ер нь бол цаашдаа энэ хөгжлийнхөө явцад нэгдэх боломж бүрэн нээлттэй байж байгаа гэж үзэж байгаа зарчмын хувьд бол.
Галсандорж 1 номерын микрофонд.

Ж.Ганбаатар: Дур дураараа би чи гээд л. Эдийн засгийн байнгын хорооны хурал. 1 номер үргэлжлүүлж хариулъя. 2 минут өгье.
Д.Галсандорж: Хүрэлбаатар гишүүний хэлснээр манай уул уурхайн бүтээгдэхүүний чанар стандарт нь одоо л Олон улсын биржийн стандартад хүрсэн тохиолдолд арилжаалах бололцоотой. Тухайлбал манай эрдмийн ачит эхийн цэвэр зэс 99.99-тэй, 5.9 тэй байж байдаг. Гэхдээ Лондонгийн металлын бирж гэдэг юм уу Шанхайн металлын биржийн албан ёсны гэрчилгээ авч чадахгүй байгаа тэр шалтгаан нь бол шалгуурыг нь хангаж чадахгүй байгаа. Тухайн компани бүтээгдэхүүнээ 3 жил тогтвортой хэд хэдэн үйлдвэрлэгч нарт нийлүүлсэн.

Хоёрдугаарт одоо манайд ажиллаж байгаа олон улсад хүлээн зөвшөөрөгдсөн Лондонгийн металлын биржийн 4 лаборатори байгаа. 3 лабораторийн батлан даалт гаргуулж байхад 3 жилд их тогтвортой чанартай ийм бүтээгдэхүүн гаргасан гэсэн баталгаа авсан тохиолдолд Лондонгийн металлийн бирж Шанхайн металийн бирж дээр манай цэвэр зэс утас борлогдох бололцоотой. 

Цаашдаа ер нь мега төсөлд хайлах цэвэршүүлэх үйлдвэр байгуулагдаад мөн хар төмөрлөгийн ган ширэм хийгээд олон улсын биржийн стандартыг аваад made in Monglia гэсэн олон улсын сертификат авсан тохиолдолд дэлхийн зах зээлийн тэр биржийн тогтоож байгаа үнээр зарах бол бололцоотой. Одоо манай цэвэр зэс биржийн стандартад аваагүй учраас 100-200 долларын доогуур үнээр зарж байгаа ийм бололцоотой. Энэ бол манай энэ үйлдвэрүүдийн цаашдын ирээдүй хэтийн төлөв гэж ойлгож байна. 

Ж.Ганбаатар: Цэрэнпунцаг гишүүн асуулт асууя.

Ц.Цэрэнпунцаг: Энэ хуулийг 100 хувь дэмжиж байгаа юм. Дэмжиж байгаа нэг шалтгаанаа хэлье. Би ойлгохдоо манай эдийн засаг бол зах зээлийн чиг баримжаатай эдийн засаг гэж ойлгоод байгаа юм. Одоо энэ төрийн оролцоо бол үндсэндээ 50-иас дээш гараад явчихсан юм байна шүү дээ. Тэгэхлээр зах зээлийн эдийн засагт ямар давуу талуудтай юм бэ гэхээр энэ үнийг бараа бүтээгдэхүүн, зах зээл дээр байгаа үйлчилгээний үнийг одоо өрсөлдөгчид тогтоож байдаг. Тэгэхлээр манайд хамгийн гол нь өнөөдөр энэ үнэ доогуур байгаа явдал бол ерөөсөө энэ төрийн өмчтэй компаниуд, одоо ажиллаж байгаа энэ шударга бус, одоо тэр өөрийн хувийн ашиг сонирхол ихэссэн улсуудаас болж ингэж энэ гэрээ хэлцлүүд ингэж далдуур явагдаж энэ нь доогуур тогтоогддог байх гэж бодож байгаа юм. 

Тийм учраас зах зээлийн чиг баримжаатай эдийн засаг гэж үзэж байгаа юм бол энэ зах зээлд байх зах зээлийн одоо тэр бүх бүрэлдэхүүн хэсгүүд бол бүтэн байх ёстой юм. Тэгэхээр одоо энэ голлох эдийн засаг уул уурхайнхаа бүтээгдэхүүнийг зарах биржгүй байна гэдэг бол манай зах зээл дээр энэ бүрэлдэхүүн хэсэг нь дутуу байгаа учраас энэ төрийн үүрэг мөн. Энэ бүрэлдэхүүн хэсгийг нь бүрэлдүүлж өгөх ёстой юм, нэгд. 

Хоёрт, энэ зах зээл өөрөө энэ мэдээллийг үйлдвэрлэх процесс хийж байдаг. Тэгэхлээр энэ мэдээлэл өнөөдөр зах зээл дээр одоо бүрэн бүтэн мэдээлэл, тэр бараа бүтээгдэхүүн худалдан авагч нь хаана байгаа юм, ямар үнэтэй авах гэж байгаа юм, эрэлт нь ямар байгаа юм энэ нь мэдэгдэхгүй. Энэ мэдээллийг зах зээл өөрөө процесс хийж чадахгүй байгаа бол үүнийг төр оролцож одоо энэ мэдээллийг бүрэн бүтэн гаргах, зах зээлийн мэдээлэл, одоо шаардлагатай мэдээллийг зах зээлийг одоо нөхөж гаргах энэ үүрэг бол төрийн үүрэг байх ёстой учраас энэ бирж байгуулж байгаа нь бол бас энэ мэдээллийг бүрэн бүтэн байдалд одоо энэ зах зээлд оролцогчдод хэрэгтэй мэдээллээ гаргаж өгч байгаагаараа ач холбогдолтой гэж үзэж байгаа учраас дэмжиж байгаа юм. 

Ингээд ганц л асуулт байна. Энэ хөрөнгө оруулалт одоо яг чухам ямар хэмжээний хөрөнгө оруулалт орох юм. Энэ дэд бүтцээ байгуулахад хатуу, зөөлөн дэд бүтэц, ялангуяа хатуу үед бол одоо тэр лаборатори онцлогтой юм байна шүү дээ. Лаборатори тэр өндөр, одоо тэр ялангуяа тэр саяын тэр Ач тэх дээр гарч байгаа шиг асуудлуудыг шийдэх тэр Лондонгийн бирж, Шанхайн биржийн тэр дэлхийн биржүүдийн шаардлагыг хангасан тэр лабораториудыг хэчнээнийг байгуулах юм. Агуулах сав гээд л одоо бусад энэ онцлогт нь уул уурхайн бүтээгдэхүүний биржийн онцлогтой тэр хөрөнгө оруулалтууд ямар хэмжээний байгаа юм. Дээрээс нь манай хүний нөөц ямар байгаа юм? Одоо энэ талаар ажилладаг ямархуу хэмжээний бааз суурь байдаг юм бол? Ийм хоёр асуулт байна. 

Ж.Ганбаатар: Хариулах уу? 2 номер. 

Г.Ёндон: Яах аргагүй одоо бирж гээд бодит бий болоод ирэхэд зайлшгүй шаардлагатай хатуу болон зөөлөн дэд бүтцийн хөрөнгө оруулалт шаардлагатай болно.  Лаборатори, тэгээд терминал гээд эдгээр дэд бүтцүүдийг бол биржийн зүгээс нөгөө акридитаци гэж ярьдаг бид нэг итгэмжлэл олгосноороо л хувийн хэвшлүүд нь хийгээд явах боломжтой байгаа. Түрүүн Галсандорж доктор хэлсэн. Манайд олон улсын Лондонгийн биржээр хүлээн зөвшөөрөгдсөн 4 лаборатори байна гээд. 
Тэгэхээр манайд өнөөдөр хөрөнгийн биржийг дагасан манай нэг килирингийн систем гэж ярьдаг. Одоо төлбөр тооцооны систем бол бас боломжтой. Эдгээр нь болохоороо бол биржийн зүгээс одоо итгэмжлэл олгосноор ажиллаад явах боломжтой. Яг өөрт нь бирж шаардлагатай гэх юм бол одоо бидний ярьдгаар зөөлөн дэд бүтэц түрүүн ярьж байсан. Одоо ер нь энэ программ хангамж, суурилуулалт, ашиглалт, сургалт гээд эдгээрийн зардалд урьдчилсан байдлаар манайхаас 30 орчим тэрбум төгрөг төлөвлөсөн байж байгаа. 

Гэхдээ энэ бол программыг бүтнээр нь худалдаж авах тохиолдол. Ер нь бол одоо олон улсын бирж дээр хүлээн зөвшөөрөгдсөн энэ Millennium IT, наздакийн программууд дундаж үнээр авсан байгаа. Хэрвээ бид өөр Оросын Холбооны Улсын ашиглаж байгаа Стоны орнуудын ашиглаж байгаа, магадгүй одоо Хятадын биржүүдийн ашиглаж байгаа программыг яах юм бол энэ бас арай илүү хямд болоод явчихна гэж төсөөлж харж байгаа. Хүний нөөц, боловсон хүчний хувьд бол өнөөдөр хөрөнгийн бирж брокерууд бол Санхүүгийн зохицуулах хорооноос зөвшөөрөл авсан брокерууд л үндсэндээ энэ ажлыг хийнэ. Мэдээжийн хэрэг таваарын бирж гэдэг утгаараа бол арай илүү сургалтад хамрагдах шаардлагатай. Хөдөө аж ахуйн бирж дээр бол 17-18 брокер байдаг юм байна. Хөрөнгийн бирж дээр бол яг одоо фондын биржийн 40 гаруй брокерууд байдаг. Тэгэхээр биржийн энэ хууль батлагдаад эрх зүй батлагдсаны дараа бол энэ чиглэлийн сургалт энэ зэрэглэлийн ажлууд бол хийгдэх шаардлагатай болно. Баярлалаа.

Ж.Ганбаатар: Цэрэнпунцаг гишүүн 1 минут тодруулъя.

Ц.Цэрэнпунцаг: Хуулийн төсөлд төрийн өмчтэй компаниудаа эхэлж оруулъя гэсэн байгаа шүү дээ. Тэгэхээр энэ цаашаа одоо яах вэ? Янз бүрийн саналууд гарч л байх шиг байна. Ер нь би энэ орж ирсэн төсөл хэлбэрийг нь дэмжиж байгаа юм. Ер нь хувийн компаниудаа бүгдийг нь одоо оруулна, бүгд орох ёстой гээд л бас ярьж л байх шиг байна. Зарим гишүүд бол одоо цаана давхар өөр гэрээ хийгээд одоо татвараас зайлсхийдэг гэж байна. Татвараас зайлсхийж байгаа хувийн компаниуд байх бол энэ тэр хуулийн дагуу татвараас зайлсхийсэн бол одоо араас нь хөөцөлддөг байгууллагууд өөр байх. Би бол ойлгохдоо энэ хувийн компаниудаа бас энэ төрийн компаниудынхаа далд байгаа гэрээ хэлэлцээрүүдийг л ил гаргаж ирэх давуу ач холбогдолтой юм байна гэж харж байгаа шүү дээ. Тэгэхээр бол энэ төслийг энэ хэлбэрээр нь цааш нь одоо явуулна биз дээ. Одоо эсвэл санал гаргах юм бол бүгдийг нь хамруулна гээд ингээд хавтгайруулаад.

Ж.Ганбаатар: Хариулъя. Ер нь үлдээсний давуу тал нь юу байсан юм бэ гэдэг талаас нь хоёр номер. 

Г.Ёндон: Ойлголоо, тийм ээ. Ер нь би түрүүн хэлсэн. Анх хуулийн төсөл дээр бид 1 жил орчим хугацаанд ажиллаж байгаа. Ер нь бол анх ингээд ярилцаад хэд хэдэн удаагийн хэлэлцүүлгүүд хийгдээд, салбар дотроо, ер нь бол сонирхлуудын ийм хэлэлцүүлгүүд хийгдсэн. Ер нь одоо сүүлийн үед ярьж байгаа нэг зүйл бол төр хэтэрхий олон юмтай хутгалдаж байна, төр хэтэрхий олон юманд хяналт тогтоох гэж байна, зах зээл нь энэ зүйлийг нь одоо бас явуулах талаас нь одоо ингээч ээ гээд. Тэгэхээр энэ бол бас нэг хандлага, нөгөө талаасаа би түрүүн хэлсэн хувийн хэвшлийн аж ахуйн нэгжүүдийн экспортод гаргадаг компаниуд бол угаасаа биржийг дэмжиж байгаа. Гол, гол том экспортлогч нар бол биржийг дэмжээд бид нар энэ дээр дамжуулаад биржээрээ явна гэж байгаа юм. 

Харин бүх хувийн хэвшил гээд тэгэх юм бол би түрүүн хэлсэн биржийн нэг гол хариуцлага бол яах аргагүй итгэмжилсэн лаборатори. Итгэмжлэгдсэн дэд бүтцийн аж ахуйн нэгж.
Ж.Ганбаатар:  Гүйцээгээд хариулна биз дээ дараа нь. Цогтгэрэл гишүүн асуултаа асууя. 

О.Цогтгэрэл: Баярлалаа. Уул уурхайн бүтээгдэхүүний бирж байгуулах тухай. Энэ үнэхээр бас цаг үеэ олсон олох биш, одоо нэлээн тийм хоцорсон тийм зөв зүйтэй хуулийн төсөл орж ирж байна л гэж бодож байна. Дэлхий нийтэд 200- гаад жил болоод явчихсан харилцаа саяхны бид нарын зах зээлийн 20-30 жилд ч гэсэн одоо уул уурхайн бараа бүтээгдэхүүн тэр тусмаа хаалттай байдаг, гэрээ хэлэлцээр нь далд байдаг, үнэ нь өөр өөр үнэтэй байдаг. Энэ асуудалд ингээд хариулт өгөх дэлхий нийтийн шийдэл. Энэ дээр хэд хэдэн асуулт байгаа юм. Яагаад чухам төрийн өмчит гэж бодоод байгаа юм бэ? Одоо энэ ордны хажууханд байгаа энэ хөрөнгийн бирж гэдэг байгууллага чинь 31 жил болсон, одоо үүнийг хувьчлах тухай 10-аад жилийн яриа одоо ч гэсэн бараг хувьчлах аж ахуйн нэгжийн жагсаалтад орчхоод л явж байгаа шүү дээ. Тэгэхээр заавал төрийн өмч гэдэг харилцааг чухам яг яагаад анхнаасаа ингэж бодож байгаа юм. 

Хоёрдугаарт нь энэ уул уурхайн бүтээгдэхүүн гэдэг тодорхойлолтоо яг яаж ойлгож байгаа юм? Уул уурхайн бүтээгдэхүүн гэхээр чинь одоо жишээ нь төмөр гэхэд төмрийн хүдэр, ангижруулах ган болох гээд энэ үе шатуудыг нь яг аль үе шатанд нь энд хамаарах юм. Уул уурхай нь тэр түүхий эд үе шатандаа юм уу? Яг одоо уул уурхайн бүтээгдэхүүн гэдэг тодорхойлолтоо цааш цаашдаа энэ бирж арилжаанд ямар босгоор яаж орох юм гэдэг дээрээ нэг хариулт өгөөч. 

Дараагийнх нь энэ хуулийн төслийн 5.3.3 дээр байна лээ. Энэ биржээр арилжаалах, бүтээгдэхүүнийг хадгалах шаардлага хангасан агуулах терминал, тээвэр ложистикийн төв, даатгалын тогтолцоо, шинжилгээний лабораторитой байх гээд. Энэ нь одоо энэ биржийг дагалдаад нэг баахан ийм бизнесийн үйл ажиллагаа орж ирэх юм уу, үүнийг бусдаар гүйцэтгүүлэх юм уу? Энэ хуулийн үг хэллэгээрээ бол хажуудаа бараг л шинжилгээний лабораторитой байх. Саяын тэр нэр дурдсан баахан тээвэр ложистикийн төв олон зүйлтэй байх гэдэг өгүүлбэр 5.3.3 дээр харагдсан. Эдгээрт хариулт өгөөч? 

Ж.Ганбаатар: Баярлалаа. 2 номер гишүүний асуултад хариулъя.

Г.Ёндон: Цогтгэрэл гишүүний асуултад хариулъя. Ер нь биржүүд бол одоо би түрүүн хэлсэн 198 таваарын бирж байна. Эд нар дотор манай уул уурхайн бүтээгдэхүүний ерөөсөө үндсэндээ бол алтнаас бусад бүх уул уурхайн бүтээгдэхүүн үндсэндээ Хятад руу орж байгаа юм. Хятадын бүх биржүүд нь төрийн өмчийн компани, үндсэндээ төрийн зохицуулалттай юм байна билээ. Яах аргагүй Хятад бол өнөөдөр асар хурдтай хөгжиж байгаа энэ улсад түүхий эд гэдэг стратегийн зайлшгүй гол зүйл. Тэгэхээр энэ дээр төрийн зохицуулалттай байдаг юм байна, нэгдүгээрт. 

Хоёрдугаарт, бид нар хуулийн төсөл дээрээ төрийн өмчийн компаниудыг эхний ээлжид одоо энэ биржээр худалдаалах зайлшгүй одоо заавал арилжаалнаа гэж оруулсан учраас бол төрийн өмчийн компаниудаа одоо хуулийнхаа дагуу шахаж шаардаад, тэгээд Хятадын төрийн өмчийн энэ зах зээл дотор бид нар орох гэж байгаа учраас эхний ээлжид төрийн өмчийн компани гэж явж байгаа юм. Ер нь бид нар одоо энэ дээр яваандаа энэ хөрөнгийн зах зээлээр хувьцаалагдах бүрэн боломжтой. Угаасаа бол олон биржүүд ингэж явсан юм байна лээ. 

Тийм учраас энэ ингэж тусгагдсан. Уул уурхайн бүтээгдэхүүн гэдэг дээр энд Ашигт малтмалын тухай хуульд байдаг заалтаар орж байгаа. Энэ хүдрийн баяжмал бүтээгдэхүүн байдаг. Бүтээгдэхүүн бол боловсруулалтын шатны дараа гарч ирэх бүтээгдэхүүн. Тэгэхээр бид нар өнөөдөр 4 чиглэлийн боловсруулах үйлдвэрийн бүтээн байгуулалтын ажил одоо Засгийн газрын үйл ажиллагааны үед ороод явж байгаа үед биржэд байхгүй байх юм бол энэ гамшиг болно. Тэгэхээр бид нар өнөөдөр яах аргагүй энэ бүтээгдэхүүн мөн баяжмал, одоогийн гарч байгаа бүтээгдэхүүн, нүүрс, магадгүй түүхий эд чиглэлээрээ ч гэсэн гарах нь бүгдээрээ биржээрээ дамжина. 
Тэгэхээр уул уурхайн бүтээгдэхүүн гэдэгт бол хүдэр, баяжмал бүтээгдэхүүн, эцсийн бүтээгдэхүүн бүгд орж байгаа зэс маань ч гэсэн орно гэсэн үг. Одоо катодын зэс маань 5.3.3 дахь заалт дээр энэ биржийн арилжаалах бүтээгдэхүүн тийм, тийм даатгалын тогтолцоо жингийн лабораторитой байна гэсэн. 5.6, 5.7, 5.8 гээд орчихсон байгаа. Биржийн үйл ажиллагаанд ашиглагдах энэ хуулийн 5.3.3-т заасан агуулах терминал тээвэр ложистикийн төв шинжилгээний лабораторийг биржид бүртгэж, итгэмжлэл олгосноор үйл ажиллагаандаа ашиглана гээд орсон байгаа. 

Тэгэхээр бирж өөрөө ийм юмнуудтай байна гэсэн үг биш. Бирж өнөөдөр хувийн хэвшлийн эдгээр зүйлүүдийг нэг акриттас орж олгож байж эдгээр зүйлийг л үйл ажиллагаандаа ашиглана гэсэн байдлаар орсон байгаа. Тэгэхээр заавал өөрөө баахан ийм юм шинээр бий болгоод байна гэсэн зүйл биш. Би бас түрүүн Баттөмөр гишүүний асуултад дутуу хариулсан. Тэр банк гээд орчихсон байна, тэр бидний энэ дотор бас 3 ширхэг редакцын алдаа явна билээ. Банк биш тэр бирж. Та яг зөв харсан байна лээ. Банк биш юм байгаа. Тэгээд сая бас энд 5.7 байх ёстой, энд 5.8 гээд орчихсон байна. Энэ зарим жижиг алдаанууд бас гарсан байна. Баярлалаа.

Ж.Ганбаатар: Бат-Эрдэнэ гишүүн асуултаа асууя.

Ж.Бат-Эрдэнэ: Салбарынхан сайн хууль оруулж ирсэн байна. Энэ хуулиа ярилцаж хэлэлцэж байгаад яаж ийж байгаад батлуулах шаардлагатай. Өнөөдөр ийм байгаа шүү дээ. Монгол Улс уул уурхайн экспортоос бүрэн хамааралтай шахуу байгаа. Гэсэн мөртөө уул уурхайд дургүйцэх хандлага, эсэргүүцэх хандлага их байгааг цөмөөрөө мэдэж байгаа. Яагаад вэ гэхээр уул уурхайн салбар дахь эдийн засгийн эргэлт, экспортын орлого. Энэ мөнгөн дээр өөрөө ил тод байдал алдагдсан учраас нийт масс нийт ард түмэн уул уурхайд дургүйцсэн, эсэргүүцсэн байдлууд байгаа. Зөв хуваарилалтууд явагдахгүй байна, ил тод байхгүй байна. Тийм учраас бол энэ уул уурхайн экспортын бирж байгуулах асуудал бол хэдийгээр хоцорсон ч гэсэн хэдийгээр олон жил яригдсан ч гэсэн энэ асуудлыг ингээд зоригтой барьж орж ирж байгааг их дэмжиж байна. Үүнийг батлах зайлшгүй шаардлагатай. 

Ер нь төр татвар дээр тогтдог л доо. Төр татвар дээр тогтдог. Тэгэхээр 2007 онд Ашигт малтмалын хуулиар стратегийн тодорхой ордуудын 10 хүртэлх хувийг Монголын хөрөнгийн биржээр арилжаална гэсэн хуультай. Энэ хуулийг одоо хүртэл яагаад хэрэгжүүлдэггүй юм бэ? Өнөөдөр Оюу толгойн асуудал олон төрийн өмчит уурхайн асуудлууд дээр дандаа л засаг оролцсон, улс төржсөн сэдэв болоод байна шүү дээ. Тэгэхээр хувийн хэвшлийнхэн, энэ Монголын ард түмэн, иргэд маань өөрсдөө өөрийнхөө мөнгөөр тэр хүүхдээсээ харамлан байж, хөргөгчөө заран байж мөнгөө хийчих юм бол өөрийн гэх эзний ёсоор хандаж энэ нь өөрөө тогтвортой байдаг. Нэг сонгууль болоод дараагийн засаг солигдонгуут нь гаднатай ярьж байсан нөгөө гадаад экспортын янз янзын гэрээ хэлцлүүд нь дахин өөрчлөгддөг. Дахин шинэ дарга нар нь очиж нөгөө бүтээн байгуулалт ажлуудтай танилцаад л дахиж нэг идэж уугаад л танилцаад явж байтал дахиад дараагийнх нь солигдох болчхоод байна л даа. 

Тийм учраас энэ асуудал дээрээ хувьчлалын асуудал дээр ингэж цаашаа түрүүнд Ёндон сайдын үгэнд гарсан хувьчлах зайлшгүй шаардлагатай. Өнөөдөр хувьчилна гэхээр хөрөнгөтэй мөнгөтэй хүмүүс нь авчих байх гэсэн хардлага сэрдлэг байдаг. Үүнийг нь өнөөдрийн дарга нар, тодорхой эрх мэдэлтнүүд нь дэмжсэн маягтайгаар, өнөөдөр ингээд уул уурхайн бирж ч байхгүй, төрийн өмчит компаниуд нь өнөөдөр хувьчлагдсан ч юм байхгүй, тэр хуулийнхаа тодорхой заалтуудыг биелүүлсэн ч юм байхгүй явсаар байгаад өдий зэрэгт хүрлээ шүү дээ. Өнөөдөр Монголын уул уурхайн хөрөнгийн биржгүй байх нь өнөөдөр тодорхой эрх мэдэлтнүүдэд, энэ бол ашигтай байгаа. Өнөөдөр энэ хардлага сэрдлэгүүдийг арилгахын тулд хөрөнгийн биржийг тэр бенчмарк үнээ тогтоогоод хөрөнгийн биржээ зайлшгүй гаргах хэрэгтэй. 

Гэхдээ энэ цаашдаа үндэсний боловсруулах бөгөөд эцсийн бүтээгдэхүүн гаргах үйлдвэрүүдэд уул уурхайн түүхий эд ашиглах, энэ дээр түшиглэсэн үйлдвэрүүдийг хөгжих бололцоог хаахгүй байх, энэ нөхцөл бололцоог нэг сайн анхаараарай гэж хэлэх гэсэн юм. Тэгээд саяхны Казахстаны жишээг чинь бид нар янз янзаар тайлбарлаж байгаа боловч энэ нь өөрөө зүгээр бизнесээс ард иргэдээсээ аж ахуйн нэгжээсээ татвар аваад төр оршиж байх ёстой байтал төрийнхөө бүх баялгийг төрдөө татаад, тэгээд эрх мэдэлтнүүд нь авсан учраас ингээд үл ойлголтууд бий болоод явчхаж байгаа юм. 
Тэгэхээр ямарваа нэгэн эрх барьж байгаа улс төрийн хүчин, эрх мэдэлтнүүдэд өнөөдөр төрийн өмчийг байлгах нь байх ёстой тэд нарын нэг зорилго байдаг, үе, үед байдаг. Тэгэхээр үүнийг цаашдаа бид нар бодож хөрөнгийн биржийнхээ, энэ уул уурхайн экспортын биржийнхээ асуудлыг Монголын хөрөнгийн биржтэй уялдуулах, цаашдаа энэ төрийн өмчит компани, энэ улс төржилт ингэж халаад байгаа. Ажил хийж байгаа хүмүүс нь өнөөдөр бизнесээ хийхийн оронд ингээд төрийн ажил руу очоод тэр бизнес хийж байгаа хүмүүсээсээ хурдан тэр нүдэн дээр баяжчихаад гайгүй болчхоод байгаа энэ бодит байдлыг бид нар өөрчлөхийн тулд энэ уул уурхайн салбар дахь либералчлалд энэ зөв байдаг хандлагыг нь өнөөдөр энэ биржийнхээ хуультай, хамтруулж бас анхаарч явуулаарай. 

Тэгээд энэ асуудлыг нэлээн ярилцах хэрэгтэй байх. Нээлттэй ярилцах ёстой байх гэж бодож байна. Энэ хуулийг оруулж ирж байгаа.

Ж.Ганбаатар: Бат-Эрдэнэ гишүүний асуултад хариулъя. Сайд 2 номер.

Г.Ёндон: Би гишүүний асуултаас нөгөө нэг стратегийн ордын 10 хувь гэдэг асуудлыг л одоо гол асуулт гэж ойлгосон. Ер нь яах вэ энэ 10 хувийг зарах асуудал таваарын биржээр явагдах асуудал биш гэж би ойлгож байгаа. Энэ бол хөрөнгийн биржээр энэ фондын биржээрээ үнэт цаас арилжаалдаг энэ биржээр явах асуудал болов уу гэж. Ер нь энэ асуудал явах ёстой зайлшгүй. Яагаад гэвэл одоо Оюу толгойн би түрүүн хэлсэн. Манай уул уурхайн салбарын байр суурийг Оюу толгойн хэлэлцээрийн үед сая бол бүрэн илэрхийлсэн. Манай салбарын 25 асуудалд ажлын хэсэгт одоо санал өгсөн. Үүн дотор бас энэ 10 хувь явж байгаа. 10 хувиа бид Оюу толгой дээр авах нь зайлшгүй зүйтэй. Гэхдээ энэ бол хөрөнгийн биржээр хийгдэх ёстой ажил. Үнэт цаасны биржийн шугамаар хийх ёстой ажил гэж харж байгаа. Би одоо Бат-Эрдэнэ гишүүн санал хэлээд амжилт хүсэж байна гэж ойлгосон. 

Тийм учраас асуулт өөрөө ямар асуулт байсан билээ. 

Ж.Ганбаатар: Бат-Эрдэнэ гишүүн 1 минут тодруулъя,

Д.Бат-Эрдэнэ: Ойлголоо. Тэгэхээр энэ түүхий эдийгээ түшиглэсэн цаашдаа нэг нь уул уурхайн бас нэг 2007 оны Ашигт малтмалын хууль дээр чинь байгаа шүү дээ. Энэ Монголдоо уул уурхайн боловсруулах үйлдвэрүүд баривал түүнийг дэмжинэ гэсэн. Тийм ээ, энэ асуудал чинь уул уурхайн бирж дээр зөвхөн экспортыг дэмжсэн чиг хандлага нь энэ дотоодын үйлдвэр хөгжихөд үндэсний үйлдвэрүүд хөгжихөд саад тотгор болчих вий, үүнийг анхаараарай л гээд байгаа юм. Үүнийг яаж шийдэх вэ? Энэ дээр яаж анхаарч байгаа вэ? Тэгээд орлогоосоо санхүүждэг төр байх ёстой юм уу, татвар дээр санхүүждэг төр байх ёстой юм уу? Одоо өөрөө уул уурхайн яг энэ салбар хариуцаж байгаа үед уул уурхайн баялгийнхаа орлогоос санхүүждэг төр л байгаад байгаа шүү дээ. Энэ өөрөө улс төржилтийн энэ халууралт, энэ хандлага концепцыг буруу эвдээд байна гэж би хардаг юм. 

Уул уурхайн баялаг байхгүй болчихвол дараа нь систем нь нураад уначихна. Уг нь одоо чинь татвараараа санхүүжиж байж энэ чинь яг хөнжлийнхөө хэрээр хөлөө жийж байна гэсэн үг. Хэт их халуурсан үедээ баахан халамж юм уу баахан цалин нэмчихдэг, тэгээд сүүлд нь түүнийгээ дийлэхгүй их хүлээлтүүдийг бий болгодог гэж хэлээд байна шүү дээ. 

Ж.Ганбаатар: Саяын 2 асуултад хариулъя, 2 номер 1 минут.

Г.Ёндон: Манай Уул уурхай, хүнд үйлдвэрийн яамны энэ 4 жилийн үйл ажиллагааны хөтөлбөрт тусгасан. Үндсэндээ 2024 он хүртэл бидний зайлшгүй хийж хэрэгжүүлэх ёстой, онцгой анхаарал хандуулж байгаа. Үндсэндээ одоо бид 8 асуудал ярьж байгаа. Энэ бол нэгдүгээрт боловсруулах чиглэлийн үйлдвэрийг түлхүү хөгжүүлнэ. Ер нь одоо би их ярьж байгаа. Одоо уул уурхайн энэ баялаг Монгол хүнд, эзэн хүнд хүртлээ хайгуул, ашиглалт, олборлолт, боловсруулалт, борлуулалт хуваарилалт гэсэн ийм замаар явах ёстой. Тийм учраас боловсруулах үйлдвэрийг бий болгосноороо бид өнөөдөр шинээр орд ашиглах хэмжээний ашгийг бас давхар олж олдог. Нэмүү өртөг шингээдэг, ажлын байр бий болгодог. 

Тийм учраас борлуулах үйлдвэрийг энэ Биржийн хуульд ямар нэгэн байдлаар зөрчилдөх зүйл байхгүй. Ер нь бирж дээр уул уурхайн бүтээгдэхүүн гэдэг зүйл дотроо энэ боловсруулсан бүтээгдэхүүн бас орж ирнэ. Зэсийн баяжмал боловсруулах үйлдвэр бариад гарч ирэх катодын зэс.

Ж.Ганбаатар: Ганибал гишүүн асуулт асууя. 

Н.Ганибал: Одоо уул уурхайн бараа бүтээгдэхүүнийг Хөдөө аж ахуйн биржийн тухай хууль 2011 онд гарсан юм. Тэгээд яг үндсэн зорилго маань бол анх зураглал, танилцуулга, ярьж байгаа бүх үйлдэл маань арай өөр байсан. Хөдөө 330 сумаас түүхий эд, бараа бүтээгдэхүүнийг нэгдсэн төвлөрүүлэх ийм зорилгоор бүтээгдэхүүний борлуулалтын ажлуудыг эхлүүлээд түүнийгээ нэгдсэн төвлөрөл бий болсны дараа буцаагаад олон улсын зах зээл дээр бүтээгдэхүүнийг гаргана аа гэж. Тэгээд ийм байдлаар хөдөө аж ахуйн бирж маань анх байгуулагдаж байсан. Харамсалтай нь өнөөдөр хөдөө аж ахуйн биржийн одоо Монгол улсад байгаа ганц таваарын арилжаа хийдэг энэ бирж зөвхөн экспортод бүтээгдэхүүн гарахад дундаас нь тодорхой хэмжээний татвар гэх юм уу, одоо марж аваад тэгээд амьдарч байгаа. Амьдрахдаа ерөнхийдөө зорилгоосоо, бүр эсрэг ийм байдлаар явж байгаа. 

Түрүүн ярьж байна, платформ байна тэр программ хангамж энэ яг IT чиглэлээрээ тэр асуудлаа шийдэхдээ бол өнөөдрийн бид бүхний бас яриад байгаа энэ уул уурхайн бараа бүтээгдэхүүнийг борлуулах энэ асуудал дээр тэр программыг шууд ашиглахад бэлэн. Миний ярих гээд байгаа зорилго нь өнөөдрийн бид нарын уул уурхайн бүтээгдэхүүнийг экспортод болон дэлхийн зах зээл дээр борлуулалтад оруулах гэсэн энэ зорилготой л адилхан нэг зорилготой, тийм бэлэн одоо суурь бааз байна гэж хэлэх гээд байгаа юм. Мэдээж таваарын арилжаа хийх гэж байгаа, одоо бид нарын бирж маань нэгдүгээрт энэ баталгаат ложистикийн асуудал яригдах байх. 

Хоёрт нь мэдээж одоо баталгаат тэр лаборатори тухайн бүтээгдэхүүний чанар стандартын асуудал яригдана. 

Гуравт нь, тэр даатгалын баталгаа, даатгалын компаниудын үйл ажиллагаа, дөрөвт нь, бид нар өнөөдөр олон улсын тэр бараа арилжааны томоохон тэр биржүүдтэй хэрхэн холбогдох вэ гэдэг асуудал яригдана. Тэгээд бид нар өнөөдрийн энэ биржийн тухай хууль дээр яригдаж байна. Хилийн тэр баталгаатай агуулахууд маань баригдаад тэндээс гадаадын худалдан авагч нар худалдаж авна гэж. Тэгэхээр энэ маань өөрөө юу хэлж байна вэ гэхээр бид нар олон улсын буюу тэр Бүгд Найрамдах Хятад Ард Улсын барааны арилжааны биржтэй холбогдохгүй ээ гэдгийг илэрхийлж байгаатай адилхан л даа. Бид үнэхээр холбогдож байгаа бүтээгдэхүүн тухайн улс орны одоо тэр баталгаат агуулах гэх юм уу тухайн хүлээн зөвшөөрөгдсөн логистикийн тэр юунууд дээр бууж байх ёстой. Үүний төлөө бид нар арилжаанд оролцох ёстой гэж ойлгож байна. Би энийг миний энэ бодож байгаа зөв үү энэ дээр та бүр тодруулаад сайд хариулаад өгчхөөрэй. 

Хоёр дахь гол асуудал маань эргээд бид нарын нэг ийм нэг асуудал одоо Улсын Их Хурал дээр нэн ялангуяа гараад байгаа юм. Ингээд хуулийг ажлын хэсэг, одоо Засгийн газар бас яг бодит байдлаас нь оруулаад ирэнгүүт Байнгын хороон дээр байгуулагдсан Их Хурлын ажлын хэсэг маань бодлогын хуулийг бас ингээд гуйвуулчихна. Одоо миний мэдэх 2, 3 хууль дээр нь нэн ялангуяа хөдөө аж ахуйн салбарын тэр Мал эмнэлгийн тухай хууль. Одоо тэр Хөдөө аж ахуйн биржийн тухай хуулиуд дээр зөвхөн тэр ажлын хэсгийн сонирхол нь илүүтэй ажиллачихдаг юм уу даа. Тэгээд нөгөө хууль нь өөрчлөгдөнгүүт тухайн одоо бид нарын зорьж байгаа зорилгоосоо гажаад явчихдаг. Тэгэхээр энэ хууль дээр нь анхааруулан хэлэхэд мэдээж зорилго нь нэгд одоо тавигдаж байгаа тэр зорилгоо биелүүлэх ийм хууль байгаасай, тэр 70 хувь нь одоо Монголын экспорт, хөдөө аж ахуй юм уу Уул уурхайн бүтээгдэхүүний 70 хувь нь тэр төрийн болон орон нутгийн өмчит юм байна, түүн дээр одоо авах юм уу.

Ж.Ганбаатар: Сайд гишүүний асуултад хариулъя.

Г.Ёндон: Ер нь бидний проблем юу байсан бэ гэхээр өнөөдрийг хүртэл супер цикл гээд сүүлийн үед их ярьж байна. Нэг жилийн хугацаанд супер цикл болоод л байна, тэр бол биднээс хол, бид нар түүнийг ашиглаж чадахгүй байна. Үнэхээр дэлхийн зах зээл дээр супер цикл шиг одоо ийм түүхий эдийн үнийн өсөлт болж байна уу? Болж байна. Түүнийг бид нар ашиглаж чадахгүй байна. Манай үнэ эндээ тусдаа, одоо тодорхой хэмжээний хүрээн дотор л тэр үнэ бүрэлдэж байна. Үүнийг хэн ч мэдэхгүй, тэгэхээр бид үнэхээр супер цикл болоод байдаг юм бол тэр супер циклийн үед Монгол Улс өнөөдөр дотоодын нийт бүтээгдэхүүний 1/4, төсвийн нэгдсэн орлогын 20-30 хувийг бүрдүүлж байгаа энэ салбар яагаад тэндээс ашиг хүртэж чадахгүй байна вэ? Бид нар ерөөсөө л тэр супер циклийн үнэтэй уялдуулж бүтээгдэхүүнээ зарж чадахгүй байж байгаа. Яг ний нуугүй хэлэхэд нэг орд дээр ажиллаж байгаа 3 компани гэхэд нэгнийхээ үнийг доош нь татаад байдаг, доогуур нь хэлчихээр, нөгөөдөх нь бусад Хятадын худалдан авагчидтай энэ болохоороо орентен болж өгөөд тийм үнэтэй байгаа юм чинь гээд ингээд байдаг. 

Тэгэхээр сая Ганибал гишүүн бол яах аргагүй бид нар Хятадын зах зээлийн тэр нөхцөл байдал, Хятадын зах зээл жишээ нь Хятадад үнэхээр том эрчим хүчний хямрал боллоо. Гэтэл бид нар өнөөдөр Цагаан хаднаас нүүрсээ зарж дуусахгүй бол манайх уртын тээвэр хийхийг Хятад маань хориглочихлоо. Бид нар энэ бүгдийг ерөөсөө ашиглаж чадахгүй байна. Яагаад гэвэл дэд бүтэц байхгүй энэ терминалууд үндсэндээ уул уурхайн бүтээгдэхүүний биржийн гол дэд бүтцүүд нь амин сүнс нь болж өгч байгаа юм. 
Гашуун сухайтын терминал, Шивээ хүрэн дээр терминал баригдана. Дараагийн терминал Ханги дээр баригдах ёстой, Бичигт дээр баригдах ёстой. Ингэж байж бид өнөөдөр Хятадуудын нүүрэн дээр хилийн цаанаас дурандаад харахад нөгөө бидний терминал дээр чинь дүүрэн бүтээгдэхүүн байна шүү дээ. Өнөөдөр Монголчууд нээлттэй болж байгаа юм байна. Австрали, Хятад хоёрын хооронд худалдааны дайн удахгүй дээрдэнэ. Удахгүй учраа олно. Түүнээс нь өмнө амжаад Монголчууд бид нар өнөөдөр терминалуудаа нээгээд эхэллээ. Биржийн хуультай болчихлоо эд нар чинь ер нь бол одоо өөрөө дэлгэж байгаа юм байна шүү гэсэн ойлголтыг л Хятадуудад өгч байж бид юмаа зарах юм. Зарах зарахдаа бид тэдний үнэтэй нь уялдуулж хөвөгч үнээр зарах ёстой. Хятадад үнэ өөдөө өсөж байхад манай үнэ барагтай өндийж чадахгүй байгаа юм. Юу вэ гэвэл гэрээ муу хийсэн гэрээн дээр тодорхой хэмжээний ашиг сонирхол нуугдсан ч байдаг юм уу. 

Тэгэхээр бид нар өнөөдөр энэ Хятад гэдэг том зах зээлийн үнийн өсөлт, нүүрсний үнэ. Төмрийн хүдэр дээр ирэхэд төмрийн хүдэр бол ашиглаж чадлаа, манайх яагаад гэвэл дэд бүтэц вагоноор төмөр замаар тээвэрлэсэн учраас. Тэгэхээр бид үүнийг ашиглахын тулд зайлшгүй л энэ биржтэй байх ёстой. Биржийгээ дагасан энэ одоо дэд бүтцүүд бирж гэдэг хаалгаар орж байж бид энэ дэлхийн зах зээлийн үнэд хүрэх юм. Бирж нь зайлшгүй дунд нь гүүр болж өгөхгүй бол манай Монголын зах зээлийн үнэ дэлхийн зах зээлийн үнэ хоёрын хооронд барьер гараад байна. Энэ барьерыг байхгүй болгох ёстой зүйл нь энэ бирж гэж бид хараад байгаа юм.

Ажлын хэсэг бид хэрвээ маргааш чуулган дээрээ ороод энэ хууль маань хэлэлцэх эсэх нь дэмжигдээд явбал Байнгын хороон дээрээ ажлын хэсэгт орно гэж ойлгож байгаа. Ажлын хэсэг дээр бид ер нь зарим, зарим заалтууд дээр магадгүй тодорхой хэмжээнд хэтэрхий вакуумжаад, хэтэрхий бас нэг талаас ингэсэн байх магадлалтай. 
Нөгөө талаасаа бол 2013 онд хийгдсэн манай экспортлогчдын холбоо Галсандорж докторын хийж байсан анх Монголд бирж байгуулах нөхцөл боломжийн талаарх судалгаа байна. Дараа нь 2018 онд эдийн засгийн эрдэм шинжилгээ судалгааны хүрээлэнгийн хийсэн судалгаа байна. Бас биржтэй холбоотой. 2019 онд бас яг адилхан энэ биржийн талаар хийсэн эдийн засгийн судалгааны хүрээлэнгийн хийсэн судалгаанууд байна. Бүх судалгаагаар бол Монголд соёлын бирж байгуулах цаг нь болсон, нөхцөл нь болсон.

Ж.Ганбаатар: Ганибал гишүүн тодруулах уу? Ганибал гишүүн 1 минут шууд тодруулъя.

Н.Ганибал: Энэ баталгаат лаборатори өнөөдөр Монгол Улсын хэмжээнд олон улсын баталгаат лабораториуд ямархуу түвшинд байна, ер нь байна уу? Шинээр одоо заавал байгуулах шаардлагатай юу? 

Хоёр дахь нь даатгалын компаниуд. Мэдээж одоо нүүрс бас үнэхээр эрсдэлтэй бүтээгдэхүүн. Уул уурхайн бүтээгдэхүүн дотроо. Үүнийг аваад явчих даатгалын компаниуд маань хэр байгаа вэ? Цаашлаад энэ баталгаат агуулах гэдэг дээр та бүхэн шаардлагаа тавиад бүртгээд явчих байх. Энэ Цагаан хад, сая төрийн өмчит төрийн нөгөө нэг юмнууд яригдаж байна л даа. Ложистикийн ачиж буулгах лабортор. Энэ маань яг тийм хадгалах түвшний агуулахуудын асуудал ер нь хэр байгаа юм бэ? Зөвхөн хэдэн хоногийн нөөцийг хадгалаад аюулгүй байдлаар авч хадгалж чадах ийм боломж ямар байна вэ?

Ж.Ганбаатар: Сайд 1 минут, 2 номер.

Г.Ёндон: Лабораториудын хувьд түрүүн Галсандорж доктор хэлсэн. Монголд олон улсын итгэмжилсэн лаборатори гэж байдаг. Энэ бол одоо Лондонгийн металлын биржийн акридитаци авсан ийм лабораториуд байдаг. Манай Монголд одоо SGS гэж лаборатори байдаг. Алфред найз гэж бас лаборатори байдаг. Мөн ALS гээд эдгээр лабораториуд бүгдээрээ үндсэндээ голчлон Оюу толгой дээр хамтарч ажиллаж байгаа ийм лабораториуд манайд байгаа. SGS бол ер нь Хятадтай хийж байгаа миний мэдэхийн Монголрос цветмет Хятадтай хийж байгаа бүх худалдаан дээр Хятадын тал бол SGS-ийг хүлээн зөвшөөрдөг. Тэгэхээр хүлээн зөвшөөрөгдсөн олон улсын лабораториуд бол манайд байна. Үүнийгээ дагаад бас манай геологийн төв лаборатори гэх мэтийн энэ лабораториудаас дагаад хөгжих боломж нь байгаа юм. 

Даатгалын компаниудын хувьд бол бас бид нар уулзаж ярилцсан юм. Даатгалын компаниудын хувьд уул уурхайн гэрээнүүд өндөр том дүнтэй байдаг. Бид нар бас хэтэрхий.

Ж.Ганбаатар: Доржханд гишүүн асуулт асууя. Доржханд гишүүний асуултад хариулж байхдаа Ганибал гишүүний асуултад гүйцээгээд хариулчхаарай. Доржханд гишүүний минутыг гүйцээж өгье, 4 минут.

Т.Доржханд: Их баярлалаа. Энэ маш чухал зохицуулалт. Тэгээд Монгол Улс чинь өөрөө хамгийн их хөрөнгө оруулалтыг татах боломжтой, эдийн засгийг тэлэх боломжтой салбар бол уул уурхай. Тэгээд энэ уул уурхайн бүтээгдэхүүнийг борлуулж байж л эдийн засаг өсөх магадлалтай боломжтой.

 Хоёрдугаарт, худалдаа гэдэг бол дэлхийг өөрчилсөн. Одоо ч хүртэл өөрчилдөг. Монгол Улсын гадаад худалдаа бол нийт эдийн засгийнхаа ердөө 50, 60 хувь байгаа шүү дээ. Гэтэл хөгжсөн орнуудын хувьд болохоор 500, 600 дахин илүү байгаа шүү дээ. Өөрөөр хэлбэл бид нар худалдаагаа хийж чаддаггүй ийм улс.  Яагаад вэ гээд тэгэхлээр төр нь өөрөө бизнес хийдэг, төр нь өөрөө уул уурхайн ашигтай бизнесүүдээ өөрсдөө хийдэг хамгийн том татвар төлөгч нь байдаг, тэгсэн мөртөө төр нь хамгийн хямдхан үнээр зардаг. Тэгээд үүний ард маш их авлига байдаг, албан тушаалын асуудал байдаг, тэгээд түүнийгээ ээлжит төр барьсан намууд нь дандаа дардаг хулгайнууд тохиролцдог, тэгээд үр дүнд нь өнөөдөр ингээд бид нар борлуулалтаа ч хийж чадахгүй ийм нэг ядуу жижигхэн хаалттай улс болчхоод байгаа юм. 

Тэгэхлээр үүнийг эр зориг гаргаад өөрчилье гээд ингээд явж байгаа нь бас сайн биржтэй байж бид нарын энэ дундын зуучлагч нар байхгүй болно. Үүнтэй холбоотойгоор хоёр асуулт байна. Тов тодорхой хариулж өгөөч. Та бол ингээд ерөнхийдөө хариулаад байх шиг байна. Үгүй ээ яах вэ тэгээд үнэ нь ингээд доор тэгээд авлига албан тушаал гэхээсээ илүү нэг тийм асуудал, ашиг сонирхол байдаг юм билээ гэж. Үгүй шүү дээ. Асар их байгаа шүү дээ. Асар их байгаа. Тэгэхлээр тов тодорхой асуулт нь юу вэ гэхээр, сүүлийн 30 жилийн хугацаанд, тухайлбал Эрдэнэт үйлдвэрийн тэр дамжуулдаг дундын зуучлагч нь ямар хэмжээний одоо маржентай ашигтай ажилласан юм бэ өөрөөр хэлбэл зах зээлийн үнэ хэд байж байхад бид нар хэдээр борлуулчхав нэг.

Хоёрдугаарт одоо энэ уул уурхайн нүүрс байна, дээрээс нь төмрийн үйлдвэр байна. Холбогдох бид нарын гаргадаг 5 металл дээр өнөөдөр хилийн үнэ хэд юм, цаана зах зээлийн үнэ нь хэд юм бэ, ялангуяа төмрийн хүдэр, зэс, алтан дээр яг тов тодорхой тоо хэлээч ээ, эндээс бүх юм харагдах байх. Тэгээд энэ мөнгөөр чинь өнөөдөр маш бага хэмжээтэйгээр татвараас зугтаахын тулд бол хил дээр багахан хэмжээний татвар төлөнгүүт, өөрсдөө тэнд компани байгуулаад өөрсдөө худалдаж аваад зах зээлийн үнээр зардаг ийм тохиолдол бол маш их түгээмэл байна. Үр дүнд нь тэр мөнгөөрөө банк худалдаж авдаг, үр дүнд нь улсын бас үнэ цэнтэй объектыг худалдаж авдаг. Ийм юм чинь бол яваад байна шүү дээ. Тэгээд үүнийгээ зогсоох нь зүйтэй. Тэгэхлээр эхний ээлжид төрийн өмчийн компаниудаас эхэлнэ гэж байна, зөв. Тэгэхдээ цаашаа хувийн компаниудыг оролцуулах боломжийг нь яаж нээх юм? 
Хоёрдугаар асуудал нь.

Гуравт, энэ бирж гэдэг чинь өөрөө энэ гар утас руу орчихсон шүү дээ. Дэлхий дээрх биржүүд чинь бүгдээрээ хувийн сектор байгаа. Тэгэхлээр цаашаа бодлого хувьчлагдах юм уу? 
Хоёрдугаарт, энэ нэг оффистой хэдэн хүмүүс компьютер дээр самбар харж байгаад тавьдаг байхаа больчихсон шүү дээ. Одоо энэ блокчейн чинь ингээд гарч ирснээсээ болоод өнөөдөр Монголын газар дээр болон газар доор байгаа нүүрсийг, зэсийг хэдээр авах юм бэ гэдэг энэ дээр чинь ингээд оруулаад, иргэн нь байна уу, компани нь байна уу, гаднын худалдан авагчид нь дотоодын худалдан авагчид нь энэ блокчейн дээр, гар утсан дээрээ шөнийн 24, 7-гоор ажилладаг болчихсон. Энэ бол биржийн хөгжил. Гэтэл өнөөдөр бид нар бүр уламжлалт тийм бирж байгуулах асуудал яриад байх шиг. 
Магадгүй өнөөдрийн түвшинд байж болох байх. Гэхдээ цаашаагаа хөгжлөө та нар яаж харж байна вэ? Өнөөдөр зөвхөн нэг улсын үйлдвэрийн газар ч юм уу, Хятадын нэг компани зарах гээд байна уу? Аль эсвэл гадагшаа бусад улсад зарах гээд байна уу? Тэгээд хувь хүнд бас зарах боломжийг нь яаж нээх юм бэ? Ингэж байж энэ дундын зуучлал ч байхгүй, авлига хээл хахуул ч байхгүйгээр энэ борлуулалт чинь өснө. Ингэж байж бид нар өндөр үнэтэйгээр өөрсдийнхөө бүтээгдэхүүнийг зарах боломж нь бий болно. Тэгэхлээр энэ дээр тов тодорхой хариулт авмаар байна.

Ж.Ганбаатар: Гишүүний асуултад хариулъя. 2 номер сайд. 

Г.Ёндон: Би хариулъя. Тэгээд Байнгын хорооны дарга зөвшөөрвөл, бас манай экспортын холбооны тэргүүн Галсандорж гуай бас нэмээд хариулах байх. 
Нэгдүгээрт Эрдэнэтийн зэсийн баяжмал яах вэ Эрдэнэтийн зэсийн баяжмалыг бол өнөөдөр 10-аад компани, ерөнхийдөө бол удаан жил 10-аад компанид л эргэлдээд эд нар аваад байдаг трафигура гээд. Ер нь бол уул уурхайн бүтээгдэхүүний дэлхийн зах зээл дээр бол яг энэ олборлож байгаа, баяжуулж байгаа, үйлдвэрлэж байгаа зах зээлээсээ бүр том болчихсон зах зээл байдаг. Энэ уул уурхайн түүхий эдийн энэ ченжийн зах зээл гэдэг юм уу, одоо манайд бол том, том тоглогч нар дэлхийн эхний хоёрт, гуравт ордог одоо жишээ нь ийм компаниуд ороод ирчихсэн байж байдаг. 
Эдгээр компаниуд манай Монголын энэ уул уурхайн бүтээгдэхүүний потенциалыг үнэлээд, потенциалыг хараад энэ цаашдын ирээдүй байна гээд ороод ирчихсэн байж байгаа. Тийм ч учраас өнөөдөр бирж гэдэг зүйл зайлшгүй гарч ирэхгүй бол бид нар яваандаа эдгээр акулуудын аманд орох эмгэнэлтэй нөхцөл байдал үүсчхээд байгаа. Бирж бий болсноор хамгийн гол чухал бий болох нэг үр дүн бол бид нар эцсийн хэрэглэгч дээр манай Монгол руу орж ирэх боломж нь бий болж байгаа юм. 

Яг өнөөдөр Хятадын гангийн үйлдвэрүүд эцсийн одоо энэ кокс нүүрс хэрэглэдэг, эрчим хүчний нөөц хэрэглэдэг энэ үйлдвэрүүд нь Монгол руу яаж орж ирэх арга эвээ олохгүй байгаа юм. Яагаад вэ гэвэл хэн нэгэн хүнээр дамжуулж ингэж ярьдаг, барьдаг ч байдаг юм уу. Тэгэхээр биржтэй болчих юм бол эдгээр эцсийн хэрэглэгчид орж ирнэ. Дундын зуучлагч нарын зах зээлд трэдерүүдийн зах зээл болчхоод байгаа. Өнөөдөр Монгол Улс бол, тэгэхээр эд нар нь бүгдээрээ өөрсдөө үе шат шатандаа ашгаа хийгээд яваад байдаг. Явж, явж байж хэд дахин үнэ нэмэгдэж байж орж ирдэг. Яах аргагүй одоо жишээ нь сая гишүүний хэлдэг тэр зүйл дээр бол одоо та бүхэн санаж байгаа байх. Би зүгээр бодитой нэг юм ярихад Эрдэнэтийн 49 хувийн гэдэг асуудал яригдаж байсан. 
Эрдэнэтийн 49 хувийн асуудал яригдаж байх үед бол ийм, ийм схем гээд танилцуулж байх үед та бүхэн санаж байгаа бол нэг хэсэг үед Эрдэнэтийн зэсийн баяжмал одоо тухайн үеийн зэсийн баяжмал болон Эрдэнэтийн гэрээ хоёрын хоорондын зөрүү 40, 50 орчим доллар байсан бол нэг хэсэг үед 160 доллар хүртэл хүрсэн гээд л бид бүхэн дэлгэцээр харж байсан шүү дээ. Тэр юуг хэлж байна вэ гэвэл өнөөдөр яаж одоо тэр хэн тэнд сууж байна, тэр хүнээс хамаарч гэрээ хийгдээд байгаа. Ийм байх ёсгүй. Үүнийг хүмүүс одоо шилэн хоргонд байгаа юм шиг, шилний цаанаас, хоргоны цаанаас харж байгаа юм шиг нээлттэй харж байх ёстой. Энэ бүтээгдэхүүн ингэж зарагдаж байна, тэр бүтээгдэхүүн тэгж зарагдаж байна гээд. 

Тэгэхээр Эрдэнэтийн зэсийн хувьд өнөөдрийн байдлаар бол 1, 2 жилээр урагшаагаа ингээд одоо пичес гэрээнүүд гэж ярих тэр гэрээнүүд бол урьдчилаад хийгдчихсэн байж байдаг. Нүүрс, төмрийн хүдэр, нүүрсний хувьд бол маш ойлгомжтой. Нүүрсийг бол бид уурхайн амаар зарж байгаа. Сая 4 дүгээр улиралд нүүрсний үнэ бол уурхайн ам нөхцөлөөр Эрдэнэс Таван толгой дээр 126 доллар байсан. Бид нар ирж энэ терминал барьсан Гашуун сухайтын терминал бариад. Гашуун сухайтын терминал бариад нүүрснийхээ үнийг зарласнаар нүүрсний үнэ 204 долларын гэрээ байгуулагдсан. Жишээ нь 126 доллар, 204 доллар хоёрын хооронд ялгаа байгаа биз. Энэ чинь нэг тонн тутмаас ойролцоогоор бараг 40, 50 долларыг бид илүү олох боломж олдож байна. Энэ мөнгө өмнө нь хаана үлддэг байсан бэ гэвэл уурхайн амаар гэрээ хийдэг худалдан авагч компаниудын хармаанд үлддэг байсан бол одоо үүнийгээ бид нар одоо энэ Монголын дотоодын тээвэрлэгч компаниуд авах боломж үүсэж байгаа юм. 

Тэгэхээр уурхай өөрөө нүүрсээ хил дээр хүргэж өгнө, цаашлаад бид нар Ганц модныхоо боомт дээр аваачиж өгөх ийм зорилготой байгаа юм.

Блокчэйн технологийн талаар бас асуусан. Блокчэйн систем маань бол өөрөө технологи. Тэгээд уул уурхайн бирж байгуулагдсаны дараагаар бол ямар технологитой байх, орчин үеийн техник технологийн аль хөгжлийг дагахаа бид шийднэ. Энэ журмаар шийдэгдэх ёстой асуудал. Хуулийн төсөлд бол биржийн оролцогчид нь суудлын эрхтэй, эрхгүй байхаас хамаарахгүйгээр блокчэйн системээр холбогдох боломж нээлттэй байна.

Ж.Ганбаатар: Доржханд гишүүн 1 минут тодруулъя.

Т.Доржханд: Ёндон сайдаа та маш бас тодорхой нэг зүйл Эрдэнэтийн 49 хувь дээр нийт иргэд харсан ямар их үнийн зөрүү байгаа вэ гээд. Тэгэхлээр яг үүнтэй холбоотойгоор энэ Эрдэнэтийн 49 хувийг төрд авсан. Гэтэл нөгөө худалдан авалт нь 400, 500 сая долларын асуудал юу болсон бэ? Энэ дээр нэг товчхон мэдээлэл өгмөөр байна, нэгд.

Хоёрдугаарт, яг үүнтэй холбоотойгоор тухайлбал тэр Эрдэнэтийн 49 хувийг эзэмшдэг хүн чинь өнөөдөр Дарханы төмөрлөгийн үйлдвэрийн Дарханы тэр төмрийн хүдрийн ордыг хувь хүн дээр эзэмшиж байна шүү дээ. Үүнийг та нэг баталгаажуулж өгмөөр байна. Тэгээд маш тодорхой асуулт шүү. Тэр хүний гаргаж байгаа төмөр өнөөдөр ямар үнэтэйгээр хилийн үнэ дээр татвар төлж байгаа. Цаашаагаа зах зээлийн үнэ хэд байгаа вэ гэдгийг та тодорхой хариулж өгмөөр байна. Бидэнд ирж байгаа мэдээллээр тухайлбал ХААН банкны хувьцаа худалдан авалтын цаана ийм хэмжээний мөнгө угаалт явах магадлалтай гэдэг мэдээлэл ирж байна. Ажлын хэсэг байгуулагдсан байгаа шүү. Тийм болохоор бид энэ дээр маш нухацтай хандаж байна.

Ж.Ганбаатар: 1 номер гишүүний асуултад хариулъя. Түрүүн бас нэг хариулах юм байсан уу, үгүй юу. Түүнийгээ хамруулаад. 1 номер.

Д.Галсандорж: Доржханд гишүүний тэр зэсийн баяжмал дээр би хариулчихъя. Түрүүн хэллээ, ний нуугүй хэлэхэд Эрдэнэт үйлдвэр өнөөдөр 43 жил ажиллаж байна. Тэр 1991 оны үед л байж байсан трэдрүүд Швейцарын 3 трэдрүүд, Америкийн 1, Өмнөд Солонгосын 1 самсунг, клинкура, трафигура энэ хэд л байж байгаа. Одоо 8 компани л байдаг. Тэгээд энэ трэдрүүд бол олон улсын үндэстэн дамжсан компаниуд зүгээр яах вэ, зэсийн арилжаа бол их том үнийн дүнтэй учраас Хятад одоо манай зэсийн баяжмал нийлүүлж байгаа учраас Хятадын арилжааны банкнуудтай эрсдэлгүй төлбөр тооцоо хийдэг энэ компаниуд орж ирээд байгаа. Ний нуугүй хэлэхэд.

Ж.Ганбаатар: 1 минут сунгаж өгье, хүлээж байгаарай.

Д.Галсандорж: Одоо зэсийн баяжмалын гол нөхцөл нь хайлуулах, цэвэршүүлэх зардал. Тэр олон улсын 

Бенчмарк Чили, Японуудын хийсэн, Чилийн Хятадтай хийсэн, Австралийн одоо Европын компаниудтай хийснийг бенчмаркаар авдаг. Харамсалтай нь манай Эрдэнэт үйлдвэрийн хайлуулах, цэвэршүүлэх зардлын хэмжээ сүүлийн олон жилийн судалгаагаар гарсан. Одоо хайлуулах зардал нь 85 доллар, нэг тонныг хайлуулахад 85 доллар, цэвэршүүлэхэд 8.5 доллар байдаг юм. Тэгэхэд манай Эрдэнэт үйлдвэрийн арилжаа бол 100 орчим зуу гараад л хийгдээд байгаа 110. Тэгэхээр энэ дотор маш их үнийн зөрүү байгаа. 

Хоёрдугаарт нь төлбөр тооцооны нөхцөл гэрээндээ бол.

Ж.Ганбаатар: Уучлаарай, надад өөр эрх мэдэл алга. Баярлалаа, Сайд 1 минут хариулъя.

Г.Ёндон: Тэр Эрдэнэтийн худалдан авалт 400, 500 сая гээд хэлсэн нөгөө нэг 49-ийг худалдаж авсан асуудлыг ярих шиг болсон. Би бол энэ ажлын хэсэгт ажиллаж байгаа. Ажлын хэсгийг Сангийн сайд Болдын Жавхлан ахалж байгаа. Ер нь энэ худалдан авагч талтай хийх нь төрөөс гарсан гэж хэлж болох жишээ нь одоо яг энэ 400 гаруй сая долларыг төлөхөд энэ төрөөс гарсан, Монголбанкнаас гарсан, Хөгжлийн банкнаас гарсан ч гэдэг юм уу, эдгээр мөнгүүд, дээрээс нь бас дараа нь концессын гэрээг барих, ашиглах, шилжүүлэх түүнийг барих, шилжүүлэх болгоод дахиад мөнгө нэмээд авчихсан гээд эдгээр зүйлүүдийг тооцсон мөнгөн дүн бол тодорхой болчихсон байж байгаа. Энэ асуудлаар болохоороо сар хүрэхгүй 20-иод хоногийн өмнө Mongolia corpret corporation компанийн удирдлагатай Сангийн яаман дээр уулзалт болсон. Би танилцуулгатай нь танилцчихаад тухайн үед нь бас яаралтай Ерөнхий сайд дээр дуудагдаад гараад явчихсан учраас хэлцэл бол бас амжилттай болоогүй байж байгаа. 

Ж.Ганбаатар: Бараг 4 минут өглөө дөө, сайд гүйцээгээд хариулъя 1 минут. 

Г.Ёндон: Тэгэхээр төрийн гэж хэлж болох, үндсэндээ бол өөрсдөөс нь гараагүй төрөөс гарсан гэж болох мөнгөн дүнгүүдийг тодорхой болгочихсон байж байгаа. Дарханы төмөрлөгийн үйлдвэр бол концессын гэрээгээр явж байгаа. Дарханы төмөрлөгийн үйлдвэр болон төмөрлөгийн үйлдвэртэй холбоотой Төмөртэйн орд, Төмөртэйн овоо, Хустай гээд одоо ийм 3 лиценз байдаг. Энэ 3 лицензийн Төмөртэйн овооны ашиглалтын лиценз үндсэндээ нөөц нь бол дуусах тийшээгээ хандаж байгаа. Төмөртэйн орд нь бол 200 гаруй сая тонн төмрийн хүдрийн нөөцтэй. Эдгээр лицензүүд болохоороо яг өнөөдөр би түүнийг бол энэ хувийн компани дээр очсон гэж л хэлэхгүй. Концессын гэрээтэй байгаа учраас бол энэ Дарханы төмөрлөгийн үйлдвэр дээрээ л байх ёстой. 
Дарханы төмөрлөгийн үйлдвэр дээр лиценз нь байж байгаа. Гэхдээ төмөрлөгийн үйлдвэрийг бол концессын гэрээгээр явж байгаа. Энэ концессын гэрээний асуудлаар манай Улсын Их Хурал дээр Г.Дамдинням гишүүнээр ахлуулсан ажлын хэсэг байгуулагдсан байгаа.

Манай Уул уурхай, хүнд үйлдвэрийн яамны зүгээс төмөрлөгийн үйлдвэр барих асуудал дээр хамтран ажиллаад явж байгаа юм.

Ж.Ганбаатар: Би 2 асуулт асуугаадахъя. Хуулийг бүрэн дэмжиж байгаа. Мэдээж өмнө нь яагаад хийгдээгүй юм. Энэ гэрээ хэлцэл хаана хийгддэг байсан юм, хэн үнэ тогтоодог байсан юм, тэгээд одоо гэрээ хэн хийж байгаа одоо хүмүүс нь хэн байсан юм гээд олон асуултууд байна л даа. Гэхдээ эд нарт хариулчихлаа тэгээд хариултаа хангалттай авсан гэж үзэж байгаа учраас би 2 зүйлийг тодруулъя.

Сураг сонсож байхад нэг, хоёрхон долларын асуудлууд байдаг гэж ойлгосон. Одоо бол ингээд Байнгын хороон дээр 40, 50 доллар, бараг 100 долларын асуудал байдаг юм байна гэж одоо ойлголоо шүү дээ. Тонн тутамдаа шүү дээ. Тэгэхлээр одоо 30 сая тонн нүүрс гэж бодоход 16 сая ч гэдэг юм уу? Хамгийн багаар нь бодоход тэгэхээр тонн тутамд бид нарт одоо алдаж байгаа боломж хэд байдаг юм. Бараг 30, 40 долларын юм яриад эхэллээ л дээ. Тэгэхлээр зэс дээр ч гэсэн бараг 100 хувь гэж ярилаа сая. Бараг тэгэхлээр энэ бол ямар их зүйлүүд ширээн доогуур явж байгаа вэ, ямар их Монгол Улсын баялаг хаашаа урсаж байгаа вэ гэдэг нь харагдаж байгаа байх. Энэ Засгийн газрын энэ хуульд хяналт, зохицуулалтыг хэн хийх юм бэ. Засгийн газар хийх юм уу, Санхүүгийн зохицуулах хороо гэх юм уу хоёулаа өөр байгууллагууд шүү. Хяналт зохицуулалтыг ер нь яг ямар байгууллагыг хуульд яг юу гэж зааж өгч байгаа юм, энэ одоо санхүүгийн зохицуулах хороо уул нь хийх ёстой. Тэрүүгээрээ байна уу гэдгийг асууя. 

Хоёрдугаарт тэр ер нь энэ аж ахуй нэгжүүдэд зардал нэмэгдэх үү гэдгийг та түрүүний хариулт дотор бол тэр агуулах терминал ярилаа лаборатори ярилаа биржийн үнэлгээний хураамж ярилаа гишүүнчлэлийн хураамж гэж байна уу? Тэр гишүүн оролцогч гишүүн бус оролцогч гэж хэн бэ? Эд нарыг бас хариулж байхгүй бол одоо ажлын хэсгийн явцад бас аймар их зардал өсөх юм байна байна гээд янз янзын байдлаар хуульд бас нөлөө үзүүлчих вий. Тийм учраас одоо хариулах нь зөв байх гэж бодож байна. Энэ салбарт хөрөнгө оруулах сонирхол нэмэгдэнэ гэдгийг яг юу гэж ойлгох вэ, сайд аа. Яг хөрөнгө оруулах сонирхол нэмэгдэнэ ээ гэдгийг яг эдийн засгийн утгаар нь хэлж өгөөч. 
Тэгэхлээр уул уурхайгаас хол хүмүүс сайн ойлгохгүй байна л даа. Яг одоо эдийн засгийн одоо хөрөнгө оруулах нэмэгдэл сонирхол нэмэгдэнэ гэдгийг би бол сайн ойлгохгүй байна л даа. Тийм тэрийг нэг тайлбарлаж өгөөч гэж ийм гурван асуулт байна. Хэн хариулах уу? Сайд хоёр номер.

Г.Ёндон: Биржийн үйл ажиллагааг төрөөс зохицуулах гээд ийм дөрөвдүгээр бүлэг тийм заалт орсон байж байгаа. Үүн дотор Улсын Их Хурлын бүрэн эрх, Засгийн газрын бүрэн эрх, уул уурхайн асуудал эрхсэн төрийн захиргааны төв байгууллагын бүрэн эрх гээд байж байгаа. Санхүүгийн зохицуулах хорооны бүрэн эрх бол энд бас тусгагдсан байж байгаа яах аргагүй бол одоо энэ биржтэй холбоотой үйл ажиллагаа бол Санхүүгийн зохицуулах хорооны бол бүрэн хяналт дотор явагдах ёстой гэж үзэж байгаа. 
Биржийн үйл ажиллагаанд төрөөс тавих хяналт зохицуулалтыг хэрэгжүүлэгч байгууллага нь Санхүүгийн зохицуулах хороо байна гээд 20 дугаар зүйлийн нэг дээр ингээд туссан байж байгаа. Хороо нь биржийн үйл ажиллагаатай холбогдуулан ийм бүрэн эрхүүдийг хэрэгжүүлнэ ээ гээд бас одоо 2.2.1-2.2.6 хүртэл зүйлүүд байж байгаа. Хороо нь уул уурхайн асуудал эрхэлсэн төрийн захиргааны төв байгууллагатай хамтран биржийн арилжааны болон ханшийн мэдээллийн нэгдсэн сан бүрдүүлж ашиглах мэдээллийг нийт хүргэх журам батална гээд. Ер нь бол хийгдэх энэ биржийн хууль хэрвээ батлагдах юм бол энийгээ дагаад үйл ажиллагаа болон одоо чиглэлтэй холбоотой нэг бараг 20 орчим журам гарах юм байна лээ. 
Ер нь гадаадын биржүүдийн яг энэ чиглэлүүдээр холбоотой журмууд гарах юм бол маш олон журмууд гарах юм байна лээ. Эдгээр журмуудыг бол бүгдээрэнг нь санхүүгийн зохицуулах хороо үндсэндээ бол одоо зөвшөөрч хянаж баталгаажуулах ийм ёстой. Мөн үйл ажиллагаанд нь ч гэсэн мөн адил ийм зүйл хийгдэх ёстой. Аж ахуйн нэгжүүдийн одоо зардал нэмэгдэх үү гээд. 
Аж ахуйн нэгжүүдийн зардал бол гэхээс илүү ер нь бол одоо манай улс бол дэлхийн худалдааны байгууллагад элсээд 25 жил болсон, тийм ээ. Худалдааны байгууллагын бас нэг дэлхийн худалдааны байгууллагын гишүүн орны бол худалдааны одоо хөнгөвчлөх хэлэлцээрт Монгол Улс бол одоо нэгдээд орчихсон байж байгаа. Үүн дотор ямар заалтууд байдаг вэ гэвэл экспортын арилжааны зардал, за мөн одоо экспортын арилжааны энэ хугацааг бууруулах үүрэгтэй гээд ийм заалт байж байдаг. 
Тэгэхээр ер нь бол аж ахуйн нэгжүүдийн зардал гэхээсээ илүү бол энэ дээр түрүүн хэлсэн тэр дэд бүтцүүд бол өөрсдөө визнийхээ үйл ажиллагаагаар, энэ биржийн талбай дээр, терминал дээр үйл ажиллагаа явуулах зөвшөөрлийг нь олгоно. Зардал гэх биш харин үйлчилгээ явуулаад лаборатори, банк, клирингээр л бүх юм маань харин ч одоо бол ашгаа олно оо гэсэн үг. Түүнээс худалдагч талуудад болохоор бол энэ бас л адилхан зардал биш, илүү ашиг нэмэгдэнэ. 
Ер нь бол гол нь энэ дээр болохоороо л бид нарын харж байгаа зүйл бол одоо төрд одоо хураагдах, татвар, хураамжийн хэмжээ бол нэмэгдэнэ ээ гэж үзэж байгаа юм. Яагаад вэ гэвэл өнөөдөр тэр уурхайн амны нөхцөлөөр биш, өөрөө илүү одоо зах зээл рүү ойртсон, зах зээл рүү дөхсөн, зах зээлийн үнэ зарладаг, тэр одоо цэг тэр одоо функт руу ойртож юм аа, зарах тусмаа л илүү ашгаар зарах учраас энийгээ дагаад борлуулалтын орлого, борлуулалтын орлогоо дагахаар мэдээж хэрэг нөгөө аж ахуйн нэгжийн орлогын татвар болон бүх татварууд бол нэмэгдэнэ. Аж ахуйн нэгжид бол энэ зөвхөн ашигтай байна. 
Тийм ч учраас хувийн хэвшлийг татаж оруулна аа. Хувийн хэвшлийг бол нөгөө оруулах зах зээлийн зарчмаараа хувийн хэвшлийг бид нар татаж оруулна гэдэг нь энийг л хэлээд байгаа юм. Биржээр зарж байгаа биржийн үйл ажиллагаанд оролцож, бүтээгдэхүүнээ борлуулж байгаа компанид ашигтай, орлоготой, илүү давуу тал бий болоод эхлэхээр бол бусад жижиг аж ахуйн нэгжүүд, энэ биржийн бүтээгдэхүүний ба стандарт шаардлага, тэр зүйлд одоо зохицох гэж өөрсдөө ч одоо бол бас үйл ажиллагаа явуулах тийм энд нэгдэх тийм одоо энд бол өөрсдөө зохицох энд одоо орох тийм шаардлага үүснэ. Хөрөнгө оруулалт нэмэгдэнэ ээ гээд. Хөрөнгө оруулалт бол мэдээжийн хэрэг, одоо нэгдүгээрт биржээр зарагдаж байгаа биржийн үйл ажиллагаа бол нээлттэй зах зээл рүү орж байгаа бид нарын бас нэг гадаад зах зээлд тэлэх нэг л одоо бас мессеж болж өгч байгаа. 
Ер нь бол одоо бид нар сая энэ биржийн хууль дээр зөвлөгөө авсан. Азийн хөгжлийн банк, мөн одоо мерит гээд Канад хэд хэдэн газар гадаадынхантай харьцаж байхад бол ер нь гадаадынхан харж байдаг юм байна лээ. Ер нь эд нар юугаа яах нь вэ, хайгуулын зөвшөөрлөө яах нь вэ, бирж ээ яах нь вэ гээд. Тэгэхээр бид нарын хувьд болохоор л өнөөдөр бид нар нэгдүгээрт энэ нээлттэй ил тод одоо зах зээл.

Ж.Ганбаатар: Бирж бас хэт хүнд сурталтай байгууллага болчих вий гэдгийг бас анхаарна биз дээ. Гишүүд асуулт асууж дууслаа.  Үг хэлэх гишүүл нэрсээ өгөхийг хүсье. Алх тогшчихсон даа тэ Баттөмөр гишүүн. Болорчулуун гишүүнээр тасалъя Баттөмөр гишүүн үг хэлье. 
Б.Баттөмөр: Өнөөдөр ингээд энэ асуудлыг хэлэлцээд хэлэлцэх асуудлыг нь хэлэлцэж шийднэ ээ гэж ингэж ойлгож байгаа. Ховор ярих байх. Энэ дээр маш сайн ажиллах ийм шаардлагатай байна. Энэ дээр үг үсгийн алдаа бас найруулгын алдаа янз бүрийн юмнууд байна. Сайд энийг анхаарна биз дээ. Би энэ ажлын хэсгийг ахалж ажиллая гэж ингэж бодож байгаа даргаа. Тийм хүсэлт тавьж байна. Энэ олборлох үйлдвэрлэлийн ил тод байдлын санаачилга гээд том материал байгаа энэнтэйгээ уялдуулж бас энэ биржийн үйл ажиллагаагаа боловсруулахдаа бас сайн үзмээр байна. Энэ эрдэс баялгийн чанар бол одоо олон улсын хэмжээнд хүрч байж л одоо бид нар борлуулна шүү дээ. Тэгээд тэр олон улсын хэмжээнд одоо хүрсэн үнээр борлуулна. 
Тийм учраас бол бирж байгуулаад өгөх биш, ер нь бол энэ эрдэс түүхий эдийг үйлдвэрлэж байгаа эрдэс түүхий эдийг гаргаж байгаа энэ байгууллагуудын тэр тээвэр ложистикийн асуудлууд, тэгээд дээрээс нь боловсруулах асуудлууд дээр их онцгой анхаарах ийм шаардлага болбол байна гэж ингэж үзэж байгаа. Биржээр одоо дамжиж байж л одоо бид нар энэ дэлхийн зах зээлийн үнэд хүргэж ингэж худалдана аа. 
Тийм учраас бол энэ одоо биржийн үйл ажиллагааг орчин үеийн шинжлэх ухаан технологийн ололт амжилтуудыг бол блокчэйн технологи дээр суурилсан энэ одоо үйл ажиллагаануудыг энэ хуульдаа бол нэлээн сайн хийж өгч маш сайн хууль гаргах шаардлагатай. Өнөөдөр хөдөө аж ахуйн бирж ажиллаж зүгээр ажиллахгүй л байна л даа. Тэгэхээр тэр хөдөө аж ахуйн биржээс одоо бид байгуулсан ямар сургамж авах вэ? Энийг одоо сайн ингэж одоо бас тооцож үзэх шаардлага бол байна гэж үзэж байгаа. 
Энэ бирж байгууллагад бол одоо ямар эрсдэл байна гэдгийг одоо анхнаас нь бид нар бас сайн үзэх ийм шаардлага бас үүсэж байна аа.
 Ингээд энэ хуулийн төслийг бол дэмжиж байна. 
Ж.Ганбаатар: Баярлалаа, Доржханд гишүүн үг хэлье. 
Т.Доржханд: Энэ хуулийн төслийг дэмжиж байна, хэлэлцэх нь зүйтэй. 
Хоёрдугаарт мөн ажлын хэсгийг ахлаад явах бас хүсэлттэй байна. Үгүй бол ажлын хэсэгт нь ороод явмаар байна. Ер нь бол ийм томоохон ашиг сонирхолтой, тэгэхдээ улсын урт хугацааны эдийн засгийн системийн энэ асуудлууд дээр бас сөрөг хүчнийхээ оролцоог сайн оруулаад явах нь зүйтэй байх гэдэг бас энэ санал бас байна шүү. Тэгээд Монголын авлигал бол улам бүр өсөөд байгаа авлигал хаана байна аа гэхээр төрийн өмч дээр байгаа. Төрийн өмч нь хаана вэ гэхээр мөнгө хийдэг газар байгаа мөнгө нь хаана байна вэ гэхээр уул уурхайн салбарт байгаа. Тов тодорхой хэлэх юм бол Эрдэнэт үйлдвэр дээр байгаа. Авлига хаана нь Эрдэнэс Тавантолгой дээр байгаа гэх мэтчилэн ийм уул уурхайн төрийн өмчтэй компаниуд дээр байгаа. Тэгээд энийгээ бид нар стратегийн ордуудыг 10 хувийг нь биржээр дамжуулж бол одоо худалдах ёстой гэдэг хуулиа өнөөдрийг хүртэл хэрэгжүүлэхгүй байгаа. Яагаад вэ гэхлээр ашиг сонирхол танд байгаа. 
Тэгээд хоёрдугаарт үе үеийн Ерөнхийлөгч нар нь Монгол Улсын тэр ууган үйлдвэр Эрдэнэт дээр томилгоогоо хийдэг, Засгийн газар нь бусад дээр нь хийдэг нэг ийм хуваарилалт явж ирсэн шүү дээ. Тэр бодитой байх ёстой. Тэгээд одоо энийгээ болих хэрэгтэй. Тэгээд болохын тулд биржийнхээ энэ хуулийг оруулж ирж байгаа нь маш зүйтэй. Тэгээд ажил хэрэг болгох хэрэгтэй. 
Хоёрдугаарт би бас түрүүн тов тодорхой хэллээ. Зөвхөн улсын үйлдвэрийн газрууд гэхээсээ илүү хувийн сектор бас энэ биржээр ажиллагаагаа явуулах боломжийг нь нээж өгөх хэрэгтэй. Үнэхээр зөв шударгаар, үр ашигтай явах юм бол хувийн сектор орж ирнэ гэж итгэж байна. Тэгээд өнөөдөр заавал бид нар төмөр зам бариад, заавал бид нар ингээд дэд бүтцийнхээ асуудлуудыг шийдэж байгаад экспортоо хийнэ гэдэг энэ хоцрогдсон бодлоосоо бид нар салах хэрэгтэй Ковидтой үед бид нар хоёр жил ингэж явлаа. Түрүүнд сайд хэлж байна. Бид нар уул уурхайн тэр өндөр үнийг ашиглаж чадсангүй. Яагаад вэ гээд. Тэгэхлээр ковидын үед мөн үйл ажиллагаа сул байсан болохлоор хилээ нээж чаддаггүй, хилээ хаалгачихсан, үр дүнд нь хил дээр асар их хэмжээний нүүрсээ ингээд овоолчихсон зарж чаддаггүй.

Гэтэл энэ бирж ажилласнаараа хэлцлүүд чинь бий болно шүү дээ. Үүсмэл арга хэрэгслүүд энэ дотор чинь форворд хэлцэл, пичрес хэлцэл гээд цаашаагаа ингээд хэлцлүүд байна. Заавал өнөөдөр бид нар ингээд байгаа нүүрсээ гаргаж байж доллар олдог биш ээ. 5 жилийн дараа, 10 жилийн дараа, 3 жилийн дараа өнөөдрийн энэ үнийг ашиглаад зарах боломж нь энд байгаа нэгд. 

Хоёрдугаарт заавал ухаад гаргачихсан нүүрсийг, ухаад гаргачихсан алтыг, ухаад гаргачихсан зэсийг чинь зардаггүй юм. Байгалийн доор байгаа, газар доор байгаа үүнийг чинь бас зарж болдог юм. Санхүүгийн үүсмэл хэрэгслүүд чинь ийм ач холбогдолтой. Кувейтийн Сангийн сайд хөрөнгө оруулагчидтай ирж уулзаж байхад бид нар ингээд мөнгөтэй байна. Гэхдээ манай нөөц дуусчхаад байна, тэгэхлээр ирээдүйдээ хадгалахын тулд танай газар дээр байгаа биш, газар доор байгаа тэр нөөц рүү чинь бид нар хөрөнгө оруулалт хийе. Тэр эрх зүйн орчин нь байна уу, тэр бирж нь байна уу гээд ирж байгаа юм. Тэгээд манайхан болохоороо дээр үеийн сэтгэхүйгээрээ ингээд сэтгээд байдаг. 

Гэтэл санхүүгийн хэрэгслээ ашиглаж мэддэггүй, бирж дээрээ чагт тавьдаг. Яагаад вэ гэхлээр нөгөө авлигын сонирхол нь ингээд байгаад байдаг. Тэгэхээр үүнийгээ тууштай хийж явах хэрэгтэй. Тэгээд Хөдөлмөрийн үндэсний намын зүгээс, бас эдийн засагч хүний зүгээс үүнийг 100 хувь дэмжинэ шүү. Улс төрийн хувьд бол дэмжинэ, ажлын хэсэгт нь ахлаад ормоор байна. Ингэж байж энэ улс чинь бараа бүтээгдэхүүнээ зарж чаддаг болж байна. Энэ эдийн засаг чинь тэлнэ, ингэж байж ажлын байр, энэ боловсролын асуудал, эрүүл мэндийн асуудал, утааны асуудал чинь шийдэгдэх юм аа. Ингэж байж тэлж явна. 

Нөгөөтээгүүр энэ хугацаа нь дуусчих шиг байна. Ямар ч байсан ажлын хэсэгт нь орно, баярлалаа.

Ж.Ганбаатар: Гишүүд ажлын хэсгийн асуудал болохоор хэлэлцэх эсэх нь чуулганаар хэлэлцэгдэж байж шийдэгдэнэ гэдгийг ойлгож байгаа байх. 

Цэрэнпунцаг гишүүн үг хэлье.

Ц.Цэрэнпунцаг:  Дэмжиж үг хэлж байгаа юм. Тэгэхдээ хамгийн гол нь энэ хуулийн төсөл дээр байгаа төслийн үзэл санаа түрүүн би хэлсэн. Манай Монгол Улсын эдийн засаг бол Монгол Улс бол эдийн засаг нь зах зээлийн чиг баримжаатай эдийн засагтай гэж ойлгож байгаа. Гэхдээ одоо энэ төрийн оролцоо их болоод байгаа гэсэн шүү дээ. Эд нарыгаа бол хязгаарлаж, энэ чөлөөт өрсөлдөөнийг нэмж энэ хувийн хэвшлийнхний оролцоог одоо их дэмжиж өгөх ёстой юм. Тэгэхээр зэрэг энэ чиглэлд энэ хууль онцгой чиг үүрэгтэй юм байна гэж ойлгож байгаа. Энэ зах зээлийн бүрэлдэхүүн хэсгийн дутуу хэсгийг нь бүрэлдүүлж өгч байгаа. 
Мөн хамгийн гол нь одоо тэр гадаадын хөрөнгө оруулагчдын одоо тавьж байгаа нэг шаардлага, хардаг нэг том үзүүлэлт бол энэ зах зээл дээр гарч ирж байгаа энэ мэдээлэл. Тэр мэдээллээс нь үнэ тогтоно. Тэр зах зээл дээр гарч ирж байгаа мэдээлэл хэр үнэн зөв мэдээлэл зах зээл гаргаж ирж байгаа гэдгийг нь ажиглаж байгаа юм. Тэгэхээр зах зээлийн энэ мэдээлэл бол манайд өнөөдөр үнэхээр дутуу дулимаг байна шүү дээ. Энэ төрийн компаниуд нь бүгд өөрийнх нь өртөг, өөрийнх нь одоо зарж байгаа үнэ хүртэл одоо ингээд нууц далд байдалд орчихсон. Тэгэхлээр үүнийг ил гаргаж ирэх ийм ач холбогдолтой учраас энэ хуулийг дэмжиж байгаа юм шүү. 

Цаашдаа энэ ажлын хэсэг ажиллаад, энэ хуулийн маань үндсэн үзэл санаа нь өөрчлөгдчих вий. Үүнийг цааш нь энэ хэлэлцүүлгийн явцад анхаарч бас хажуугаас нь ажиглаж анхаарал тавьж явна. Тэгэхээр анхны энэ хуулийн төслийн үзэл санааг би их зөв үзэл санаа юм байна. Яагаад гэвэл энэ зарчим нь одоо бүгдийг нь хавтгайруулж шаардлага тавихгүй гэж ойлгож байгаа. Төрийн компаниудаа эхлээд тэр бирж дээр бүтээгдэхүүнийг нь борлуулаад, тэгээд бирж дээр гарсан бүтээгдэхүүний үнэ өнөөдөр чинь одоо зах зээлийн бодит үнэд, дэлхийн зах зээлийн энэ бүс нутгийн зах зээлийн энэ үнэд ойртоод ирвэл хувийн хэвшлийнхэн тэртээ тэргүй орж эхэлнэ. Яагаад гэвэл хувийн хэвшлийнхэнд ашигтай. Тэгэхээр хувийн хэвшлийнхэн өөрсдөө орох тэр сонирхлыг нь төрүүлж чадахгүй бол энэ бирж бас худлаа гаргаж байна гэсэн үг болно.

Тэгэхээр энэ биржийн үйл ажиллагаа зөв явж байна уу, үгүй юу гэдэг нь хувийн хэвшлийнхний хажууд нь байж байгаад өөрийн сайн дураар тэр оролцох бололцоог нь хангаж өгвөл энэ бол би хамгийн зөв зарчим гээд байгаа юм. Түрүүн зарим гишүүн ярьж байсан. Одоо бүгдийг нь хамааруулах хавтгайруулж бүгдийг нь оруулах ёстой гэж. Тэр хууль бусаар одоо тэр татвараас зайлсхийж байгаа явдал бол эрүүгийн гэмт хэрэг биз дээ. Үүнийг тэр эрүүгийн хуулиар нь араас нь явж шалгаж, үүнийг хатуу тогтоох ёстой. Тэгэхээр энэ биржийн ажил бол ерөөсөө л зах зээл дээрх тэр түүхий эдийн үнийг үнэн бодитой тогтоож, тэр худалдан авагч, худалдагч хоёрыг хооронд нь уулзуулах л цэг байх ёстой шүү дээ. Тэгвэл энэ хуулийг би яг энэ төслийн үзэл санаа маш зөв зүйтэй юм байна гэж ингэж дэмжиж байгаа юм шүү.

Ж.Ганбаатар: Болорчулуун гишүүн үг хэлнэ.

Х.Болорчулуун: Энэ эрдэс баялгийн биржтэй болох асуудал үнэхээр Монгол Улсад Монголын нийгэмд ус агаар шиг үгүйлэгдэж байгаа, шаардлагатай байгаа чухал хууль. Үүнийг бүрэн дэмжиж байна. Үнэхээр манайх шиг Эрдэнэтийн үйлдвэр нь өөрөө зэсээ үйлдвэрлээд борлуулдаг, Эрдэнэс таван толгой нь нүүрсээ үйлдвэрлэж өөрөө борлуулдаг тийм газар дэлхий дээр байхгүй. Яг ингэж улсын үйлдвэрийн газрууд одоо шууд борлуулалтаа хийхийн цаана нь түрүүний хэлдэг авлига, хээл хахууль их нуугдаж байна. Улс орон одоо зарах үнээрээ зарж чадахгүй, нийтийн баялаг болсон эрдэс бол үнэгүйдэх тэр нөхцөл бүрдэж байгаа юм. Тэгээд түрүүн сайдын хэлдэг, үнэхээр бид одоо дэлхийн зах зээлийн үнээр зарж чадахгүй байна.

Эрдэнэс Тавантолгойн нүүрс гэхэд л энэ Хятадын 4 биржээр хамгийн эрэлт муутай, 4 биржийн дунджаар л зарагддаг гэсэн ийм мэдээ мэдээлэл байна. Тэгэхээр бирж жинхэнэ утгаараа ажилласнаараа бол бид баялгаа өндөр үнэд хүргэх ийм боломж бас бүрдэнэ гэж бодож байна. Үнэхээр нэг цонхны бодлогоор л одоо борлуулалтаа хийх ёстой. Энэ дээр зөвхөн төрийнх гэхгүй хувийнхан ч гэсэн оролцох ёстой гэж хамруулах энэ нөхцөлийг ажлын хэсэг энэ хууль боловсруулахдаа маш сайн харж боловсруулах хэрэгтэй гэж бодож байна. Тэгээд түрүүний Доржханд гишүүний хэлдэг нэг үгийг бас би бүрэн дүүрэн дэмжиж байна. Манайх бол одоо ингээд зөвхөн бэлэн болсон газар дээр гараад ирсэн бүтээгдэхүүнээ ингэж үнэлэх асуудал ярьдаг. 

Барууны бүх орнууд одоо газар доорх баялгаа үнэлдэг юм. Тэгэхээр энэ биржийн үнэлгээ чинь одоо хоёр янз баймаар санагдаж байна. Одоо бэлэн зарагдах үнэ, зардал шингэсэн нэмүү өртөг шингэсэн бүтээгдэхүүн, газар доорх савандаа байгаа бүтээгдэхүүн, эрдэс баялаг гэж ингэж 2 үнэ бараг баймаар санагдаж байна. Энэ тал дээр бодож үзээч ээ. Тэгэхгүй бол бид нар нөгөө Оюу толгой шиг газар доорх баялгаа үнэгүйдүүлээд гарч ирсэн зардлын 34 хувьд нь Монгол зардал гаргаж авна гээд л. Ингээд өөрөө өөрийнхөө юмыг үнэгүйдүүлээд худалдаж аваад ийм алдагдалтай байдалд хүрчхэж байгаа юм л даа. Энэ тал дээр бас анхаарч ажиллах хэрэгтэй байна шүү гэдгийг бас хэлэх байна. Баярлалаа.

Ж.Ганбаатар:  Одоо санал хураана. Гишүүд үг хэлж дууслаа.

Түрүүний нөгөө Газрын тухай хуулийг чуулганд танилцуулах саналтай гишүүн байна уу? Доржханд гишүүн танилцуулъя.

Одоо санал хураалт явуулна. 

Уул уурхайн бүтээгдэхүүний биржийн тухай хуулийн төсөл болон хамт өргөн мэдүүлсэн бусад хуулийн төслүүдийг үзэл баримтлалынх нь хүрээнд хэлэлцэхийг дэмжих нь зүйтэй гэсэн томьёоллоор санал хураалт явуулъя.

Гишүүд анхааралтай байхыг хүсье. Санал хураалт. 

Санал 83.3 хувиар дэмжигдлээ. 
Баярлалаа. Ажлын хэсэгт баярлалаа.

Байнгын хорооны санал, дүгнэлтийг чуулганд Ганхуяг гишүүн танилцуулна.

Баярлалаа. Өнөөдрийн хуралдаан өндөрлөлөө. 
Гишүүддээ баярлалаа.

ДУУНЫ БИЧЛЭГЭЭС ХУРАЛДААНЫ

ДЭЛГЭРЭНГҮЙ ТЭМДЭГЛЭЛ БУУЛГАЖ,

